
Өзін тани отырып, шын мәнінде ешкім  
өзі болып қала алмайды.
                                                                                                      Томас Манн.
Құрметті оқырман!

Сіздердің назарларыңызға Ресейлік әріптестеріміздің бірі А.С.Прутченковтың еңбектерінің бірін аударма ретінде ұсынып отырмын. Жалпы қазіргі кездегі практикалық психологияның қарқынды даму кезеңінде интеративті әдістердің бірі тренинг мені сонау 1996 жылдан бері, яғни студент кезімнен қызықтырушы еді. Соның аясында менің қызығушылығым өсе келе, мен бүгінгі күні өз тәжірибемде әлеуметтік-психологиялық тренингтердің элементтерін өз сабақтарымда қолданып жүрмін. 

Автор өз еңбегін берілген тренинг сценарийлерін мектеп қабырғасындағы жасөспірім балаларға жүргізе отырып жазады. Өз сабақтарымда менде бірнеше жылдар 1 курс студенттеріне осы материалдарды  қолдана отырып, кітапты аударып шығуға бел будым. Кітаптағы жаттығулар мен ойындар, тапсырмаларды оқытушы өзінің креативтілігін қолдана отырып, өзгеріп өтулеріне болады.  Бұл жұмыстың қарқындылығын жоғарлатпаса, төмендетпейді.
Кез-келген тренингті жүргізер алдында ол сабаққа тренинг бағдарламасы немесе сценарий құрылады, соның негзінде тренердің үлкен дайындығының арқасында ғана тренинг нәтижелі өтеді. Сондықтан кітапта тренингке байланысты шағын теориялық материалдар да беріледі. 

Қазіргі кезде біздің қазақ аудиториясы қазақша басылып шығатын әдебиеттер мен оқулықтарға зәру екендгі баршамызға мәлім. Соған қарамастан, психология пәнінен қазақ тілінде оқулықтар, оқу әдістемелік-құралдар, монографиялар басылып жарық көруде. Осы тақырыптың көлемінде болашақта оқу құралын өңдеп шығу ойымда бар. 
Жұмыстарыңызға сәттілік әріптестер! 

Сенека

ӘЛЕУМЕТТІК-ПСИХОЛОГИЯЛЫҚ ТРЕНИНГ

АРНАЙЫ ҰЙЫМДАСТЫРЫЛҒАН ҚАРЫМ-ҚАТЫНАС 
ТҮРІ РЕТІНДЕ

Жалпы білім беретін мектеп практикасына дәрістік-семинарлық сабақтар, шығармашылық шеберханалар, пікірталас клубтары сияқты және бірқатар басқа да жаңа, қызықты жұмыс нысандары белсенді түрде енгізілуде. Осы белсенді нысандардың қатарында тек кәсіби психологтар ғана емес, сонымен қатар, арнайы дайындығы жоқ мұғалімдер де пайдалана бастаған әлеуметтік-психологиялық тренинг барған сайын жиі кездесуде. Дәл осы жағдайды есепке ала отырып, автор өз тәжірибесін жинақтап қорытып, оқырманды онымен таныстыруға, сондай-ақ әдістемелік әзірленімдер мен әр түрлі бағыттағы үш әлеуметтік-психологиялық тренингтің сценарийлерін мысал ретінде келтіруге бел байлады. 

Сонымен, әлеуметтік-психологиялық тренинг дегеніміз не? Мамандар бұл топтық жұмыстың белсенді әдістеріне негізделген психологиялық ықпал жасау деп санайды. Бұл – қатысушылардың таптаурындарын алып тастауға және тұлғалық проблемаларын шешуге мүмкіндік беретін тұлғаның дамуы, коммуникативтік дағдылардың қалыптасуы, психологиялық көмек және қолдау көрсету мәселелері шешілетін арнайы ұйымдастырылған қарым-қатынас нысаны. 

Әрине, бір сабақтан кейін тұлғаның қатты өзгеруіне үміттену қиын. Сонымен бір уақытта, мектеп оқушыларында ішкі мақсаттардың ауысуы орын алады, білімдері артады, өзіне және айналасындағы адамдарға деген оң қатынас тәжірибелері пайда болады. Олар қарым-қатынас саласынан әлдеқайда хабардар бола түседі. Бұл біздің өзіндік коммуникациялық «қопарылыс», қарым-қатынастың айтарлықтай қарқындатылуы дәуірінде өмір сүретіндігімізге байланысты маңызды. Осының бәрі ары қарайғы мамандануға, өмірдің әр алуан салаларында тұлғаның күш-жігерлерін үйлестіру қажеттілігіне, байланыс пен көлік құралдарының қарқынды дамуына байланысты туындаған. Нәтижесінде байланыстар оңай және жылдам молықтырыла алады. Адам оларға дайын болуы тиіс. Қарым-қатынастағы хабардарлық менеджерлердің, қызмет көрсету саласы қызметкерлерінің және т.б. жоғары кәсіби деңгейінің басты құрауыштарының біріне айналды. Мұнда арнайы коммуникативтік дайындық қажет болады.

Бүгінгі күні адамды көптеген әдеттерінен бас тартуға мәжбүр ететін және қалыптасқан таптаурындарын өзгертетін кәдімгі өмірде қарым-қатынас жасай білмейтін адамда елеулі проблемалар туындайды. Дайындығы жоқ адамға шығындарсыз, жүйке олқылықтарынсыз және тіпті ауруларынсыз бұндай жағдайдан шығу өте қиын. Көбінесе бұл қарым-қатынас жасай білмегендіктен, басына қиындықтар түскенде, айналасындағы адамдардан көмек сұрауға қорқатындықтан да болады, және тек тренингтік топта, өзін басқалардың қабылдағанын және өзі басқаларды белсенді түрде қабылдайтынын сезіне отырып, адам толық сенімге ие болады және өзі де сенім білдіруден қорықпайды. Сабақтар кезінде әрбір жасөспірім ықылас пен қамқорлыққа бөленеді, адамдарға шынайы қызығушылық танытады, оларға көмектеседі және олардың көмегіне арқа сүйейді. Ол қарым-қатынастың әр түрлі стильдерін белсенді түрде тәжірибеден өткізе алады, сондай-ақ психологиялық жайлылық пен қорғалғандықты сезіне отырып, бұрын өзіне тән болмаған, мүлдем басқа коммуникативтік шеберліктер мен дағдыларды меңгере алады. Және, ең бастысы, мұндай сабақтар – жеке тұлғаның қоғамдағы әлдеқайда белсенді және толыққанды өмірге қарқынды дайындығы. 

Әлеуметтік-психологиялық тренинг тобының міндеті – қатысушыға өз индивидуалды тәсілдерімен, дәл өзінің, яғни, әрбір адамның өзіне тән тәсілдермен өзін көрсетуіне көмектесу. Бірақ бұл үшін алдымен өзіңді қабылдап және түсініп үйрену қажет. 

Тұлғаның өзін-өзі қабылдауы бес негізгі бағыт бойынша жүзеге асырылады:

1. Өз «Менін» басқа адаммен салыстыру арқылы қабылдау, яғни, адам басқа адамды бақылау және талдау үшін қолайлы үлгі ретінде пайдаланады («сырттан қарау»). Бұл өзіңді топтың басқа мүшелеріне ұқсатуға, олармен салыстыруға тамаша мүмкіндік береді. 

2. Өзін басқа адамдардың қабылдауы арқылы қабылдау, яғни, адам оған айналасындағы адамдар жеткізетін ақпаратты пайдаланады (кері байланыс механизмі деп аталады). Бұл әдіс қатысушыларға өздерінің мінез-құлық әдеттері, онымен байланысқа түскен адамдардың бастан кешіретін сезімдері турлы айналасындағылардың пікірлерін білуге мүмкіндік береді. 

3. Өзін өз қызметінің нәтижелері арқылы қабылдау, яғни, адам өз істегенін өзі бағалайды. Бұл – тұлғаның дамуына көмектесе алатын немесе осы үдеріске кедергі келтіре алатын өзін-өзі бағалау тәсілі. Тренинг тобында әр қатысушының өзін-өзі бағалау деңгейін үнемі анықтап отыруды және оны түзетіп отыруды жүзеге асыру қажет. 

4. Өзін өз ішкі жай-күйлерін бақылап отыру арқылы қабылдау, яғни, адам айналасындағылармен өз жан құбылыстарын, эмоцияларын, сезімдерін, ойларын ой елегінен өткізіп, әңгіме етіп, талқылап отырады. Тренингтің жұмыстың басқа нысандарынан түбегейлі айырмашылықтарының бірі де осында – өз «Меніңе» терең бойлап, өз ішкі жан дүниеңді түсіне білу тәжірибесін алу. 

5. Өзін сыртқы бет-бейнесін бағалау арқылы қабылдау. Бұл жағдайда қатысушылар өз сыртқы бет-бейнелерін сол қалпында қабылдауға және осының негізінде өзін және өз мүмкіндіктерін дамытуға үйренеді. 

Тренингтің негізгі гуманистік идеясы – адамды мәжбүрлеу, басып тастау, жігерін жасыту емес, оған өзін қабылдай және жақсы көре отырып, өз-өзін табуына, шат-шадыман және бақытты өмір сүруіне, ең алдымен, айналасындағылармен қарым-қатынасына кедергі келтіретін таптаурындарын еңсеруіне көмектесу. 

Әлеуметтік-психологиялық тренинг тобының тиімді жұмыс жасауы үшін сабақтарды ұйымдастырып, өткізіп отырған жетекшіге жалпы мақсатты жете ұғыну қажет, ол – тұлғаны дамыту. Осы негізгі мақсатпен қатар олармен ілесе жүретін басқа мақсаттар да бар: 

а) қатысушылардың әлеуметтік-психологиялық хабардарлығын арттыру, олардың айналасындағылармен тиімді ықпалдасу қабілеттіліктерін дамыту;

б) мектеп оқушыларының белсенді әлеуметтік ұстанымын қалыптастыру және олардың өз өмірлерінде және айналасындағы адамдардың өмірлерінде елеулі өзгерістер жасау қабілеттіліктерін дамыту;

в) психологиялық мәдениет деңгейін арттыру.

Әлеуметтік-психологиялық тренингтің жалпы мақсаттары жеке мақсаттарда нақтыланады:

1. Белгілі бір әлеуметтік-психологиялық білімдерді меңгеру.

2. Өзін және басқа адамдарды адекватты және неғұрлым толық танып-білу қабілеттіліктерін дамыту.

3. Тұлғалық қасиеттері мен шеберліктерін диагностикалау және түзету, нақты және тиімді әрекеттерге кедергі келтіретін бөгеуілдерді алып тастау.

4. Тұлғааралық ықпалдастықтың тиімділігін арттыру үшін оның индивидуалдандырылған тәсілдерін зерттеу және меңгеру.

Бірде-бір адам өзін нөл деп санамауы тиіс...

Барух Бернард

ТРЕНИНГТІК ТОПТЫҢ ЖҰМЫС ҚАҒИДАТТАРЫ

Әлеуметтік-психологиялық тренингті ұйымдастыру қағидаттарының ішінде бұл бөлімде тек негізгілерін ғана атап өтелік, себебі, мамандандырылған тренингтерде қосымша қағидаттар мен ережелер қолданылады.

1. Ықпалдастықты диалогтандыру қағидаты, яғни, топ жұмысындағы қатысушылардың өзара сыйластығына, олардың бір-біріне деген толық сеніміне негізделген тең құқылы, толыққанды тұлғааралық қарым-қатынас қағидаты.  Олардың бірі немесе бірнешеуі басым болған жағдайда, қарым-қатынас шынайы диалог сипатынан айырылады да, монолог арнасына ауысады, бұл тренинг табиғатына қарама-қайшы келеді.

2. Тұрақты кері байланыс қағидаты, яғни қатысушының өз іс-әрекеттерінің нәтижелерін талдайтын топтың басқа мүшелерінен ақпаратты үздіксіз алып отыруы. Дәл осы кері байланыстың арқасында адам қарым-қатынастың сәтсіз тәсілдерін жаңаларына алмастыра отырып, олардың айналасындағы адамдарға қалай әсер ететіндігін тексере отырып, өзінің кейінгі мінез-құлқын түзете алады. Бұл үшін қатысушылардың басқаларға олардың өздері туралы айтып беруге және өзі туралы пікірді тыңдауға дайындықтарын қамтамасыз ететін жағдайлар жасалуы тиіс. Мұндай саналы түрде жүзеге асырылатын, әдейі жасалған кері байланыс барынша көп дамытушы әсер береді. 

3. Өзін-өзі диагностикалау қағидаты қатысушылардың өз-өздерін ашуларына, олардың өз жеке бастары үшін маңызды проблемаларын жете ұғынуларына және тұжырымдауларына көмектеседі. Сабақтардың мазмұнында адамның өзін, өз жеке басының ерекшеліктерін танып-білуіне көмектесетін жаттығулар қарастырылған. Топтың әрбір мүшесіне өзін одан белгілі бір шешім қабылдау және оны жүзеге асыру талап етілетін әр түрлі жағдайларда көруіне көмектесу қажет. Көбінесе бұған қарым-қатынастың ауызша (сөздік) тәсілі емес, ал практикалық іс-әрекеттер көмектеседі. Тренинг кәдімгі оқу сабақтарынан осынысымен ерекшеленеді. 

4. Дамуды оңтайландыру қағидаты. Жүргізушіден жекелеген қатысушылардың және жалпы топтың белгілі бір психологиялық жай-күйін анық диагностикалау мен білікті айқындау ғана емес, сонымен қатар, олардың дамуы үшін қажетті жағдайларды оңтайландыру мақсатында болып жатқан оқиғаларға белсенді түрде араласу да талап етіледі. Арнайы жаттығуларды қолдана отырып, жүргізуші қатысушылардың өз-өздерін дамытуларын ынталандыруы, олардың күш-жігерлерін қажетті арнаға бағыттап отыруы тиіс.

5. Интеллектуалды және эмоционалдық салаларды үйлестіру қағидаты. Бір жағынан, тренингке жоғары эмоционалдық ширығу тән, оқушылар топта болып жатқан оқиғаларды шынымен өз бастарынан өткереді. Бұл олардың шындықты жасырмай айтуға бет бұруларына, көбірек дәрежеде әріптестеріне сенім білдірулеріне, бір-біріне қатысты әлдеқайда гуманды бола түсулеріне көмектеседі. Бірақ, екінші жағынан, тренинг оқиғаларды талқылау кезіндегі интеллектуалды талдау үдерістерін де белсендіре түседі. Мұндай іс-әрекеттің басты нысаны – барлық сабақтар бойында пайдаланылатын топтық пікірталас. 

6. Бүкіл тренингке, сондай-ақ оның жекелеген сабақтары мен жаттығуларына ерікті қатысу қағидаты. Жасөспірімнің жұмыс барысындағы өз мінезінің өзгерулеріне табиғи ішкі қызығушылығы болуы тиіс. Оң мағынасындағы тұлғалық өзгерістер, әдетте, мәжбүрлі түрде жүзеге аспайды, және оны талап етудің қажеті де жоқ. 

7. Топтың тұрақты құрамы қағидаты. Тренингтік топ жабық болса, яғни, оның құрамы тұрақты және жаңа адамдар қосылмайтын болса, ол әлдеқайда тиімді жұмыс істейді, және онда топ мүшелерінің өз-өздерін ашуына септігін тигізетін ерекше үдерістер пайда болады. 

Топты қалыптастыру қағидаттары туралы мәселе аса маңызды болып табылады. Жұмысқа қатысу үшін ең оңтайлы жас кезеңі – 16-дан 40 жасқа дейін деп есептеледі. Жасөспірімдерді де оның құрамына енгізуге болады, бірақ егер жүргізушіде қатысушылардың мінез-құлықтарын түзету немесе қажет болған жағдайда психологиялық қолдау көрсету мақсатында оларға үнемі тренингтен кейін еріп жүруге және байланыста болуға мүмкіндігі болған жағдайда ғана. Практикалық психолог ретінде мектепте жұмыс істейтін педагогтың, әдетте, мұндай нақты мүмкіндігі болады. Гетерогендік қағидатын, яғни, жынысы бойынша, егер тренинг мектептен тыс жерде өтетін болса, таныстық дәрежесі, жасы және мамандықтары бойынша ерекшеленетін адамдарды топқа біріктіруді атап өтелік.

Өздігінен алғаш рет өз тренингін бастағандарға шағын топпен – 10-12 адаммен жұмыс істеген дұрыс. Белгілі бір тәжірибе жинақтағаннан кейін қатысушылардың санын 30-40 адамға дейін арттыруға болады. 

8. Шому қағидаты. Сабақтардың ұзақтығы жұмыстың ең басында анықталуы тиіс. Оларды өткізу тәжірибесі әбден негізделген қорытынды үшін негіздеме береді: ірі уақыттық блоктармен – қандай да бір жұмысқа 3-4 сағатқа, кейде одан да ұзағырақ уақытқа шомумен жұмыс істеу кезінде аса жоғары әсерге қол жеткізіледі. Бұл қатысушыларды «босаңсытуға», олардың ұзақ үзілістен кейін топтық үдерістерге эмоционалдық кірігуіне көп уақыт жоғалтылатындығымен байланысты. Мектеп жағдайларында тренингтік топтар мектеп кестесінің аясына әбден сыяды. Қосарлы сабақтарды және аптасына бір реттен кем емес өткізген дұрыс. Егер мүмкіндік болса, сабақтарды 2-3 күнге дейін тығыздандырып, күніне 6-7 сағаттан қарқынды тренинг өткізген мақсатқа сай болады. Және ықтимал нұсқалардың бірі ретінде – 24 сағатқа созылатын тренинг-марафон, бірақ оны тек дайындығы бар қатысушылармен ғана өткізуге болады.

9. Оқшаулану қағидаты. Оқушылардың өздерін ешкім тыңдап тұрмағанына толық сенімді болулары сөзсіз талап болып табылады. Егер жүргізушіде сабақтардың аудио- немесе бейнежазбасын жүргізу қажеттілігі болса, ол топтың барлық мүшелерінің келісімін алуы тиіс. Тренингтік жаттығулар мен тапсырмалардың басым бөлігі қатысушылардың өздерінің осы материалмен кейіннен өздігінен жұмыс істеулері үшін арнайы жазылуы да мүмкін. 

10. Бос кеңістік қағидаты. Сабақтарға арналған үй-жайда қатысушылардың еркін жылжу, шеңбер бойынша жайғасу, 3-5, 7-8 адамнан шағын топтарға бірігу, сондай-ақ оңашалану мүмкіндігі болуы тиіс. 

 Болашақ ұжыммен алғашқы кездесу тренингті дайындаудың маңызды элементі болып табылады. Ол, қағида бойынша, екі кезеңнен тұрады. Бірінші кезеңде топтық әңгімелесу жүреді, оның барысында кездесулердің мақсаттары, мерзімдері мен ұзақтығы және т.б. әңгімеленеді. Жиналғандар тренингке қатысу туралы шешім қабылдайды немесе қандай да бір себептерге байланысты бұдан бас тартады. Екінші кезеңде жұмысқа қатысуға нық шешім қабылдағандармен жеке сұхбаттасу жүргізіледі. Оның барысында түрткілер (қызығушылық, білімге деген құштарлық, жаңа тәжірибе алуға ұмтылыс, өмірге дайындық, өз проблемаларын шешу) нақтыланады. Бұл топқа кездейсоқ адамдар емес, саналы шешім қабылдаған адамдардың келуі үшін қажет. 

Өз-өзіне қожайын бола алмаған адам еркін емес. 

Эпиктет

«ӨЗІҢДІ ТАНЫП-БІЛЕ ОТЫРЫП»

Тұлғалық өсу тренингі
Бұл сценарий осы кітапта мазмұндалған әлеуметтік-психологиялық сабақтардың топтамасын ашады. Неліктен дәл осы тұлғалық өсу тренингі, ал, айталық, коммуникативтік немесе іскерлік қасиеттер тренингі емес? Автордың ой-пікірлері сабақтарда тиімдірек жұмыс істеу үшін қатысушы алдымен өзін жеке индивид ретінде, яғни, көп жағдайда басқалардан түбегейлі ерекшеленетін адам ретінде тереңірек түсінуі тиіс екендігіне негізделеді. Бұл жұмысқа қатыса отырып, мектеп оқушысы ең бастысы – бүгінгі күні қандай болсаң, сол қалпында өзіңді қабылдай білу екендігін біртіндеп түсіне бастайды. Тек өз-өзіңді барлық әлсіздіктеріңмен және кемшіліктеріңмен бірге қабылдағанда ғана, тек ашық түрде оларды мойындап, сонымен бір уақытта өз күшті жақтарыңды түсінгенде ғана, алға жылжуға болады. Автор қатысушыға қарым-қатынас тренингі арқылы бүгінгі күні жаңа әлеуметтік-экономикалық жағдайларға бейімделуге ұмтылатын кез келген адамға дерлік сондай қажет болатын іскерлік қасиеттердің мамандандырылған тренингіне қарай жылжуды ұсынады.  

ӘДІСТЕМЕЛІК ӘЗІРЛЕНІМДЕР ЖӘНЕ 
САБАҚТАРДЫҢ СЦЕНАРИЙЛЕРІ

Әрбір адам – кітап, тек оны оқи білу қажет.

Уильям Ченинг

БІРІНШІ САБАҚ

Сабақтың мақсаты. Бұл кездесу тренингті бастайды, сондықтан ең алдымен топ жұмысы үшін қолайлы жағдайлар жасау, қатысушыларды оқып-үйренудің негізгі қағидаттарымен егжей-тегжейлі таныстыру, дәл осы нақты ұжымның жұмыс ережелерін бірге ойластырып, қабылдау, өзін-өзі диагностикалау әдістерін және өзін-өзі ашу тәсілдерін меңгере бастау, қарым-қатынастың белсенді стилін және кері байланысты беру мен қабылдау әдістерін меңгеруге кірісу қажет.

Ж ү р г і з у ш і г е  н ұ с қ а у л а р. Сіздің тренинг уақытындағы, әсіресе оның алғашқы сабақтарындағы негізгі міндетіңіз әрбір қатысушының өзімен белсенді өздік және тиімді жұмыс істеуі үшін неғұрлым қолайлы жағдайлар жасау болып табылады. Сіз берілген жағдайда «өмір сүруге үйретуіңіз» тиіс болатын мұғалім емес екендігіңізді түсінуіңіз қажет, сіз тек әрқайсысының өзін және өзгелерді зерттеуіне, өз сезімдерін түсінулеріне, өз ойлары мен қылықтарын бақылауына көмектесесіз. Сіздің топтағы қандай да бір адамның жақсы не жаман екендігі туралы айтуға құқыңыз жоқ. Әркім өзін-өзі бағалайды және өз жауапкершілігінің шегін анықтайды. Сіздің міндетіңіз – өлшемдерді анықтауға көмектесу және бағалау жүйесін таңдау. 

Жүргізушінің ең оңтайлы ұстанымы – түсінетін және жақсылық тілейтін, ықыласты және талапшыл, ал, ең бастысы, кез келген адамның өзін табуына көмектесуге қабілетті достың ұстанымы. Сіз тек көмектесесіз, бүкіл негізгі жұмысты қатысушының өзі жүргізеді. 

Сіз өзіңіздің өмірлік тәжірибеңізге, арнайы біліміңіздің болуына және кәсіби дайындығыңызға сүйене отырып, басқалардан артық екендігіңізді баса көрсетпеуіңіз қажет. Бұл әдепсіздік болады. Сіз жалпы алғанда топқа және әрқайсысына жеке-жеке көмектесуіңіз қажет.

Бұл үшін сіз бірінші және одан кейінгі сабақтарда: 

1. Топ жұмысының ережелерін талқылау мен қабылдауды ұйымдастырасыз, содан соң, қажет болған жағдайда қандай да бір ережені әр жолы түсіндіре отырып, олардың орындалуын қадағалайсыз.

2. Кезекті жаттығудың мақсатын түсіндіресіз, тапсырмаға немесе процедураға нұсқаулықты егжей-тегжейлі мазмұндайсыз, барлық сұрақтарға жауап бересіз, ал содан соң олардың орындалу барысын және дұрыстығын бақылап отырасыз. 

3. Барлық ықылас білдірушілерге тренинг пен нақты сабақтың мақсаттары мен міндеттеріне байланысты өз көзқарасын білдіруге, өз жан құбылыстарымен және сезімдерімен бөлісуге мүмкіндік бере отырып, кезекті жаттығудан немесе этюдтен кейін қалыптасқан жағдайдың егжей-тегжейлі талдауын жүргізесіз. 

4. Қатысушылардың әрқайсысының және жалпы топтың эмоционалдық жай-күйін бақылайсыз және қажет болған жағдайда психологиялық қолдау көрсетесіз, жұмысты қандай да бір уақытқа толық тоқтатуға дейін алдында жоспарланып қойылған жаттығулардың бірізділігін, психологиялық жүктеменің мөлшерін өзгертесіз.

5. Барлық жаттығулар мен сабақтардың қорытындыларын шығарасыз, үй тапсырмасының мәтінін оқып шығасыз және оған түсініктеме бересіз. Қорытынды сабақта немесе әрбір сабақтың соңында жасөспірімдердің жүргізуші роліндегі сіздің табыстарыңыз туралы өз пікірлерін білдірулерінің қамын ойлау сіздің мүддеңізде. 

П с и х о л о г и я л ы қ   т ү с і н і к т е м е. Жұмыс кезінде туындайтын үдерістердің күрделілігін, сондай-ақ әлеуметтік-психологиялық тренингті ұйымдастыру мен өткізудегі жүргізушінің аса маңызды ролін есепке ала отырып, сізге қатардағы қатысушы ретінде оқып-үйренудің курсынан өткен абзал болар еді. 

САБАҚТЫҢ ШАМАМЕН АЛҒАНДАҒЫ МАЗМҰНЫ

1. Танысу

Жұмысымыздың басында әрқайсыларыңыз визит карточкасын рәсімдейсіздер, онда тренингтік ат көрсетілуі тиіс. Сіздер өздеріңізге кез келген атты: өздеріңіздің шын аттарыңызды, ойын атын, достарыңыздың немесе таныстарыңыздың, нақты саяси қайраткердің, әдеби кейіпкердің және т.б. аттарын алуға құқылысыздар. Таңдаудың толық еркіндігі беріледі. Сіздердің тренингтік аттарыңыз анық және айтарлықтай ірі әріптермен жазылуы тиіс. Бұл визит карточкалары барлығы оқи алатындай етіп, кеуде тұсына түйреуішпен (немесе кеуде белгісімен) бекітіледі. Ары қарай бүкіл сабақтар бойында біз бір-бірімізбен осы аттар бойынша қарым-қатынас жасайтын боламыз.

Сіздердің ат таңдау, визит карточкасын рәсімдеу және өзара танысу үшін 5 минут уақыттарыңыз бар. Танысудың негізгі мақсаты – өз индивидуалдылығын баса көрсету. Өзіңіз туралы барлық қатысушылар бірден сізді естеріне сақтап қалатындай етіп айтып беру қажет. Бұл үшін біз үлкен шеңбер құрып, қатарласып отырамыз. Кезекпен, өздеріңізді атай отырып, тренинг уақытына неліктен дәл осы атты таңдағандарыңызды түсіндіресіздер. Бұл орайда сіздерді шынында да айналадағылардан өзгешелендіретін, сіздердің индивидуалдылықтарыңыздың өзегі болып табылатын өз ерекшеліктеріңізді (әдеттеріңізді, қасиеттеріңізді, шеберліктеріңізді, құштарлықтарыңызды және т.с.с.) баса көрсетулеріңіз қажет. 

Ж ү р г і з у ш і г е  н ұ с қ а у л а р. Визиткаларды рәсімдеуге арналған карточкалар туралы ойлану қажет. Оларды қатты қағаздан кесуге немесе кәдімгі библиографиялық карточкаларды алуға болады. Сондай-ақ қол жетер жерде түйреуіштер, қаламдар, қарындаштар болғаны дұрыс. Бірнеше қатысушы өздеріне бірдей аттарды таңдаған жағдайда, сіз оларға осы аттың нұсқасын табуға, мысалы: Соня, Сонечка, Софи, Софья және т.с.с., немесе басқа ат алуға ақыл-кеңес беруіңіз тиіс. Бұл кері байланыс алу, сауалнамаларды толтыру кезінде қателеспеу үшін бірқатар жаттығулар мен этюдтерде қажет болады. Және ең бастысы – топтың әрбір мүшесі сабақтардың алғашқы минуттарынан бастап тіпті ат сияқты ұсақ-түйектің өзінде өз ерекшелігін сезінуі тиіс. Қатысушылардың әрқайсысының айрықшалықты қасиеттерін есте сақтау үшін бір-бірін мұқият тыңдаулары тиіс екендігін баса көрсетіңіз.

Танысу аяқталғаннан кейін бір-бірінің өзіндік ерекшеліктерін еске түсірулерін өтініңіз. Бұл үшін әрқайсысы танысу кезінде сол жағында отырған адам не айтқандығын еске түсіруге әрекет жасайтындай етіп, әрбір қатысушыға кезекпен, мысалы, өзінің сол жағында отырған адамның және т.б. индивидуалдылығын атауды ұсыныңыз. Егер әлдекім осылай етуге қиналатын болса, оған кез келген ықылас білдіруші адам көмектессін. 

П с и х о л о г и я л ы қ   т ү с і н і к т е м е. Тренингтің бірінші жаттығуы қатысушыларды іске байыппен қарауға итермелеуі тиіс. Тіпті қарапайым амандасу мен танысудың өзі адамның түсінігі үшін көп нәрсе бере алады. Индивидтің тек сыртқы түріне ғана емес, сонымен қатар, оның сөздерінің мағынасына да көңіл бөле отырып, алынған ақпаратты есте сақтап үйрену қажет. Берілген жаттығудан бастап-ақ топ мүшелері өзіңді және өзгелерді түсінуге көмектесетін негізгі қағидат – адамға деген ықылас екендігін түсінулері тиіс. 

2. Біздің тобымыздың ережелері

Аттар таңдалып, алғашқы танысу болып өткеннен кейін, әлеуметтік-психологиялық тренингтің негізгі ережелерін, қарым-қатынастың осы нысанының ерекшеліктерін зерттеуге кірісуге болады. Әрбір топта өз ережелері болады, бірақ төменде келтірілгендерді негізгі, неғұрлым типтік ережелер деп санауға болады. Қазір біз олардың ең бастыларын талқылаймыз, содан соң, нақ осы біздің тобымыздың жұмыс шарттарын жасауға кірісеміз:

2.1. Қарым-қатынастың сенімділік стилі. Ең үлкен қайтарымды алу, қатысушылардың бір-біріне барынша сенім білдірулеріне қол жеткізу үшін, сенім ахуалын іс жүзінде қалыптастыруға алғашқы қадам ретінде бір-біріне «сен» деп айтатын қарым-қатынастың бірыңғай нысанын қабылдау қажет. Бұл психологиялық тұрғыдан, жасына, әлеуметтік жағдайына, өмірлік тәжірибесіне және т.б. қарамастан, бәрін, соның ішінде, жүргізушіні де теңестіреді. 

2.2. «Осында және қазір» қағидаты бойынша қарым-қатынас. Көптеген адамдар күлкілі болып көрінуден қорқатындықтан, өздерінің не сезінетіндіктері, не ойлайтындықтары туралы айтпауға тырысады. Оларға жалпы ой-толғамдар саласына кетуге, басқа адамдармен болған оқиғаларды талқылаумен айналысуға ұмтылу тән. Психологиялық қорғаныс механизмі іске қосылады. Бірақ біздің жұмысымыздың негізгі мақсаты – топты әркім өзін мінез-құлықтың, өзін-өзі сынай және сынға дұрыс қарай білудің, өзін және өз басының ерекшеліктерін жақсырақ танып-білудің әр алуан көріністерінде көре алатындай өзіндік көлемді айнаға айналдыру. Сондықтан сабақтар уақытында барлығы тек өздерін дәл қазір ненің толғандыратыны туралы айтады және өздерімен топта болып жатқан оқиғаларды талқылайды. 

2.3. Ой-пікірлерді кейіптеу. Сабақтар уақытында ашық қарым-қатынас болуы үшін біз өз ұстанымын жасыруға және сол арқылы өз сөздері үшін жауапкершіліктен кетуге көмектесетін жақсыз сөйлеуден бас тартамыз. Сондықтан біз «Көптеген адамдар ... деп санайды», - дегенді «Мен ... деп санаймын»; «Кейбіреулеріміз ... деп ойлаймыз», - дегенді «Мен ... деп ойлаймын» және т.с.с. деп алмастырамыз. Өзгелер туралы жақсыз ой-пікірлерден де бас тартамыз. «Көбі мені түсінбеді», - деген сияқты сөз орамын «Оля мен Соня мені түсінбеді», - деген нақты репликаға алмастырамыз.

2.4. Қарым-қатынастағы шынайылық. Жұмыс уақытында біз тек болып жатқан оқиға туралы не ойлайтындығымызды және не сезінетіндігімізді ғана, яғни, тек шындықты ғана айтамыз. Егер шынайы және ашық пікір білдіруге ықылас болмаса, онда үндемеген абзал. Бұл ереже басқа қатысушылардың іс-әрекеттеріне және өз-өзіне қатысты өз сезімдерін ашық көрсетуді білдіреді. Әрине, ешкім де басқалардың ой-пікірлеріне ренжімейді. Біз шынайылық пен ашықтық үшін тек ризашылық сезімін ғана бастан кешіреміз; баға беруші адам болса, ол жолдасының өзін ашуына көмектесу үшін шыдамдылық танытуы тиіс. 

2.5. Топта болып жатқан барлық оқиғалардың құпиялығы. Сабақтар уақытында болатынның бәрі ешбір сылтаумен жұртқа жайылмайды. Біз ешкімнің адамның жан құбылыстары туралы, оның бөліскен сырлары туралы жұртқа айтпайтындығына сенімдіміз. Бұл бізге шынайы болуға көмектеседі, өз-өзімізді ашуға септігін тигізеді. Біз бір-бірімізге және жалпы алғанда топқа сенім білдіреміз. 

2.6. Тұлғаның күшті жақтарын анықтау. Сабақтар уақытында (жаттығудың немесе оны талқылаудың барысында, тапсырмаларды немесе этюдтерді орындау барысында) қай-қайсымыз болса да өзіміз бірге жұмыс істейтін адамның жақсы қасиеттерін баса көрсетуге ұмтыламыз. Топтың әрбір мүшесіне кем дегенде бір жақсы және жанға жағымды сөз айту қажет.
2.7. Адамның тікелей бағалануына жол бермеу. Болып жатқан оқиғаны талқылау кезінде біз қатысушыны емес, ал тек оның іс-әрекеттері мен мінез-құлқын ғана бағалаймыз. Біз: «Сен маған ұнамайсың», - деген сияқты сөздерді қолданбаймыз, ал «Маған сенің өзіңді қалай ұстайтының ұнамайды», - дейміз. Біз ешқашан: «Сен жамансың», - демейміз, ал жай ғана: «Сен жаман қылық жасадың», - деп айтамыз. 
2.8. Әр түрлі адамдармен барынша көп байланыс және қарым-қатынас. Әрине, біздің әрқайсымыздың белгілі бір адамдарға көңіліміздің ауатыны болады, біреулер бізге көбірек ұнайды, енді біреулер қарым-қатынасқа жақсы болады. Бірақ сабақтар уақытында біз топтың барлық мүшелерімен, әсіресе өзіміз бәрінен де аз білетіндермен қарым-қатынас жасауға ұмтыламыз. 
2.9. Болып жатқан оқиғаға белсенді қатысу. Бұл – мінез-құлық нормасы, оған сәйкес біз кез келген сәтте жұмысқа кірісе аламыз. Өзімізді, әріптесімізді және тұтас ұжымды белсенді түрде қараймыз, тыңдаймыз,  сезінеміз. Өзімізге айтылған аса жағымды емес сөздерді естісек те, тұйықталмаймыз. Көптеген жақсы эмоцияларды ала отырып, тек өз «Меніміз» туралы ойламаймыз. Біз үнемі топтамыз, басқаларға ықылас білдіреміз, бізді айналамыздағы адамдар қызықтырады. 
2.10. Сөйлеп тұрған адамды сыйлау. Жолдастарымыздың бірі өз пікірін айтып жатқанда, оның айтқысы келгенін айтуға мүмкіндік бере отырып, оны мұқият тыңдаймыз. Оны тыңдап отырғанымызды, ол үшін қуанышты екендігімізді, оның пікірі, ішкі жан дүниесі бізді қызықтыратынын шамамыз келгенше көрсете отырып, оған көмектесеміз. Ол сөйлеп болғанша оның сөзін бөлмейміз және үнсіз тыңдаймыз. Тек содан соң ғана өз сұрақтарымызды қоямыз, оған алғыс білдіреміз немесе онымен дауласамыз. 
Ж ү р г і з у ш і г е  н ұ с қ а у л а р. Сіз қатысушыларға осы ережелерді егжей-тегжейлі түсіндіресіз, барлық туындайтын сұрақтарға толық жауап бересіз. Содан кейін ережелерді өзгерту немесе жаңа ережелерді қосу туралы қатысушылардан келіп түсетін ұсыныстар талқыланады. Сіз ықылас білдірушілердің өз пікірлерін айтуларына мүмкіндік бересіз, айтылғанның бәрін тыңдап шығасыз және пікірталас өткізесіз. Дауыс беруден кейінгі түпкілікті келісілген және қабылданған ережелер топ жұмысы үшін заң болып табылады. 

Егер әлдекімге бұл шарттар ұнамайтын болса, ол оларды қабылдауға және жұмыс кезінде оларды сақтауға немесе сабақтарды мүлде бастамауға шешім қабылдауы тиіс. Өз таңдауын әркім сырттан ешқандай ақыл-кеңес берусіз және қысым көрсетусіз, өздігінен жасайды. Сіз де сондай-ақ өз пікіріңізді зорлап міндеттемеуіңіз керек. 

П с и х о л о г и я л ы қ   т ү с і н і к т е м е. Ережелерді талқылау және қабылдау – өте маңызды және жауапты кезең, себебі, тренинг қатысушыларының оларды жете ұғыну дәрежесіне байланысты топ жұмысы, әсіресе алғашқы сабақтардағы жұмысы құрылатын болады. Сондықтан ережелерді түсіндіру, талқылау және қабылдау рәсіміне, кейіннен үнемі оған қайтып орала бермеу үшін, жеткілікті уақыт мөлшерін бөлу қажет.

«Достарым менің, 

мен бір күнімді жоғалттым!»

Тит

3. Менің игі істерім

Бұл – күні бойы ешкімге еш жақсылық істемегені есіне түскенде, түскі тамақ ішіп отырып айтқан император Титтің атақты сөздері. Адамдарға, жақындарыңа, туыстарыңа және жай таныстарыңа деген жақсы қатынас тек сөз жүзінде ғана емес, сондай-ақ нақты істерден де көрінуі тиіс. Есіңізге түсіріңізші: сіз кеше қандай нақты игі іс жасадыңыз, кімге жылы сөз айттыңыз? Ол адам кім еді? Сіз сол сәтте не сезіндіңіз? Ол сізге алғысын қалай білдірді? Сіздің ойыңызша, алғыс білдіру нысандары қандай болуы тиіс? Сіз өзіңіздің қанша игі істеріңізді есіңізге түсіре алдыңыз? Игі істер жасау қолыңыздан келеді ме? Егер келмесе, сізге не кедергі жасайды? Сіз жауап ретінде үнемі сыйлық немесе қызмет көрсету түріндегі алғыс білдіруді күтесіз бе? Немесе сіздің өз істеріңізден қолыңыздың тимейтіндігі соншалық, сіздің игі істермен шұғылдануға уақытыңыз да жоқ па? Өз әдеттеріңізді талдаңыз. Олардың ішінде жақсылық жасау әдеті бар ма?

Ж ү р г і з у ш і г е  н ұ с қ а у л а р. Қатысушылардың қойылған сұрақтарға жазбаша түрде жауап берулері, адамдарға жасаған игі істерін жазулары үшін сіз оларға 5 минут уақыт бересіз. Содан соң топ үлкен шеңбер жасап отырады да, қатысушылар, өз әңгімелеріне түсініктеме бере отырып және сұрақтарға жауап бере отырып, кезекпен өз пікірлерін білдіреді. Бұл жаттығуды не үлкен шеңберде, не 7-8 адамнан құралған шағын топтарда өткізуге болады. 

П с и х о л о г и я л ы қ   т ү с і н і к т е м е. Ізгілік адамдардың өзара қарым-қатынастарының негізінде жатады. Бұл тренингтің тиімді жұмысы үшін аса маңызды. Ең басында қатысушылар бір-біріне деген жақсы қатынасқа көңіл бұрулары тиіс, әйтпесе оларға ойын ережелерін шынайы орындау қиынға соғады, олар өз күмәндарымен және қуаныштарымен бөлісе, ойлағандарының бәрін айта алмайды. Сондықтан тренингтің алғашқы жаттығуларының бірі өз игі істерін еске түсіру арқылы өзгеге деген жақсы қатынасқа бет бұруға арналған. Бұл, сонымен бір мезгілде, үнемі игі істер жасауға деген бетбұрыс. Сабақтарда осы тақырыпқа мезгіл-мезгіл қайта оралып отыру қажет. 

Қатысушының сөздерін қалғандары мұқият тыңдап болып, оның қалтқысыз шындықты айтуға дайындығы үшін алғыс білдірулері тиіс. Бұл – жүргізушінің басты назарында болуы тиіс негізгі талаптардың бірі. Тек басқа адамның сөздерін дәл осылай қабылдап үйренгенде ғана, өзіңді оның көзімен көруге болады. Бұл ары қарайғы тұлғалық дамуға мүмкіндіктер ашады. 

Көптеген адамдар ой-толғамдардан және одан да көп дәрежеде оқып-үйренуден қорқады.

Н.Энкельманн

4. Сен өзіңді білесің бе?

Біздің көбіміз шындық өмірден қорқамыз және сондықтан аспанда қалықтап жүруді артық көреміз. Ұсынылған сұрақтарға «иә» немесе «жоқ» деп жауап беріңіз, сонда сіз өзіңіздің қаншалықты прагматикалық немесе романтикалық тұлға екеніңізді білесіз. 

1. Газетті алғаннан кейін, оқып бастар алдында оны қарап шығасыз ба?

2. Қапаланғанда, сіз әдеттегіден көп тамақ ішесіз бе?

3. Тамақ ішіп отырғанда өз істеріңіз туралы ойланасыз ба?

4. Жақын адамдардан келген хаттарды сақтайсыз ба?

5. Сізді психология қызықтырады ма?

6. Көлікте үлкен жылдамдықпен жүруден қорқасыз ба?

7. Өлім туралы ойдан қашқақтайсыз ба?

8. Ұйықтар алдында, төсекте жатып армандағанды ұнатасыз ба?

9. 8 сағаттық ұйқыдан кейін де қатты шаршайтыныңыз болады ма?

10. Өз қиындықтарыңызды өзгелермен бөлісесіз бе?

11. Махаббат туралы романдарды оқисыз ба?

12. Жалғыздықтан бойыңызды аулақ ұстайсыз ба?

13. Жағымсыз жағдайлар үшін ауырып қалатыныңыз болады ма?

14. Ойға шомып кетіп, қажетті аялдамадан өтіп кеткен кезіңіз болды ма?

15. Басқа қалада тұрғыңыз келген кезіңіз болды ма?

16. Адамның мінезін тұқым қуалайтын ерекшелік деп есептейсіз бе?

17. Фильм махаббат туралы болса, сіз оны аяғына дейін көресіз бе?

Сынақтама нәтижелерін өңдеу

«Иә» деген жауаптардың санын есептеп, әрбір осындай жауап үшін өзіңізге 5 ұпай жазыңыз. Сізде белгілі бір жиынтық сома, мысалы, 45 шығуы тиіс.

Нәтижелердің түсіндірмесі
75-тен 85 ұпайға дейін. Абзалы, сіз ақиқат шындықтан жасырынасыз. Анда-санда нақты оқиғаларға тура қараған артық болмас еді. Бұл өмірде жақсырақ бағдарланып, өзіңді жағымсыз жағдайлардан арашалауға көмектеседі. 
55-тен 70 ұпайға дейін. Сіздің армандарыңыз әрқашан шындық өмірмен орайласа бермейді. Сізге бұл кедергі жасайды, бірақ бұған тым көп көңіл және рухани күш бөлмеңіз. Және барлық өмірлік проблемалардың толығымен шешілуін іздемеңіз. Жұлдыздар көрінбесе де, жарқырайды ғой.

30-дан 50 ұпайға дейін. Сіз бос қиял мен шындық өмірдің арасында тепе-теңдік орната алдыңыз. Сізге қандай да бір арманшылдық және тіпті күйреуіктік тән болса да, сіз оларды шынайы мүмкіндіктермен әбден өлшемдестіре аласыз. 

5-тен 20 ұпайға дейін. Сіз тым прагматиксіз, шындық өмірге тым жақынсыз. Сізге романтизм жетіспейді, ол сізге пайдалы болар еді. Өмір дегеніміз, әрине, маңызды нәрсе, бірақ әзіл-қалжың көп жағдайда кедергілерді еңсеруге көмектеседі. 

Ж ү р г і з у ш і г е  н ұ с қ а у л а р. Алдын ала сұрақтардың бірнеше данасын (екі адамға бір данадан) дайындап қойып, оларды қатысушыларға таратып берген мақсатқа сай болады. Бұндай жағдайда сұрақтарды оқудың қажеті болмайды. Сондай-ақ өздерімен бірге алып келуге ұмытып кеткен адамдарға беру үшін таза қағаз бен қаламдар дайындап қою қажет. Егер сұрақтарды оқитын болсаңыз, екі реттен артық оқымаңыз. Барлығы оларға жауап бергеннен кейін, сіз қалауыңызға қарай осы нәтижелерге түсініктеме бере отырып, әрқайсысына жауаптардың түсіндірмесін оқып бересіз. 

П с и х о л о г и я л ы қ   т ү с і н і к т е м е. Сынақтама рәсімі топ мүшелерінің өз-өздерін зерттеуге бет бұруларына көмектеседі, ал бұл болса, осы тренингтің негізгі мақсаты – өзін-өзі талдау дағдыларын бекіту, өзін-өзі тереңірек ашу және осы негізде өзін өзгерту мүмкіндігі болып табылады. Әрине, бұл тұлғаның қандай да бір сипаттамаларын анықтауға болатын кәсіби сынақтама емес. Ондай мақсат қойылмайды да. Кез келген басқа сынақтама сияқты, бұл сынақтама – бар болғаны ары қарайғы жұмыс үшін материал ғана. Қатысушыларға нәтижелердің тренинг барысында өз-өздерін тереңірек тануға көмектесетіндігін айту қажет. Олар тіпті әлдекімді естен тандырып немесе жұмысқа деген көңіл-күйін төмендететін болса да, өз-өзіне сенімділікке және өз жеке басына деген сыйластыққа қол жеткізудің жаңа мүмкіндігі ретінде бәріне жайбарақат қарау керек екендігін түсіндіріңіз. 

5. Менің денелік «Менім»

Бұл тренингтің сабақтарында біз өз әдеттеріміз бен тұлғалық қасиеттерімізді талдайтын боламыз. Адам дегеніміз – тек психология ғана емес, оның денесі де бар. Сіз өз денеңізді білесіз бе? Соңғы рет өз бойыңызды, салмағыңызды қашан өлшеп едіңіз? Өзіңіздің негізгі дене көрсеткіштеріңізді: көзіңіздің, шашыңыздың түсін, бойыңызды, салмағыңызды, кеуде, бел, бөксе көлеміңізді, аяқ киім, киім, бас киім, қолғап өлшеміңізді жазыңыз. 

Бәлкім, көбіңіз бірден нақты деректерді атай да алмассыздар. Тым болмағанда, шамамен жазыңыздар. Үйде қажетті түзетулерді енгізесіздер. Сіздерде кестені толтыруға 5 минут уақыт бар. Өз жауаптарына сенімді және аудиториямен бөлісуге дайын адам мұқият тыңдалады. 

Ж ү р г і з у ш і г е  н ұ с қ а у л а р. Негізгі дене көрсеткіштері көрсетілген кестелердің қажетті санын алдын ала дайындап қойып, оларды қатысушыларға таратып берген мақсатқа сай болады. Егер сіз көрсеткіштерді оқып беретін болсаңыз, оны екі реттен артық жасамаңыз. Барлығы толтырылып болғаннан кейін, топты үлкен бір шеңберге біріктіріп, ықылас білдірушілердің өз пікірлерін айтуларына мүмкіндік беріңіз. Тек фактіге негізделген жақтарын ғана емес, сонымен қатар, осы жаттығуды орындау кезінде туындаған сезімдер туралы да айту қажет екендігін баса көрсетіңіз. 

Бұл жаттығу көп адамдарда едәуір қиындықтар тудырады, атап айтқанда, олар өздерінің антропометриялық ерекшеліктерін білмейді. 

П с и х о л о г и я л ы қ   т ү с і н і к т е м е. Бұл жаттығу өзін денелік және рухани бастамалар бірлігінде қабылдауға бетбұрысты қалыптастыруға арналған. Қатысушылар тек өз жандарының қозғалыстарына, өз жан құбылыстарына ғана емес, сонымен қатар, көп жағдайда өмірге деген қатынастарын анықтайтын өз денелеріне де ықыласпен қарауға бет бұрулары тиіс. 

6. Сен менің есімдесің

Біздің сабағымыз аяқталуға таяп қалды. Біз бір-біріміз туралы көп жаңа және қызықты нәрселерді білдік. Ал сіз өз жолдастарыңыз туралы нені есте сақтадыңыз? «Индивидуалдылық» кестесіне әрбір қатысушының өзі туралы айтқандарының мән-маңызын жазыңыз, яғни, осы сабақтың ең басындағы танысу кезінде оның не айтқандығын есіңізге түсіріңіз, содан соң қарым-қатынас уақытында қалыптасқан өз сезімдеріңіз бен оның тұлғасы туралы ой-пікірлеріңізді қосыңыз. Топтың әрбір мүшесін еске түсіру қажет. Олардың аттары визит карточкаларында жазылған, шатастырып алмаңыз, оның үстіне, сіз бәрін есте сақтамауыңыз да мүмкін. Өте мұқият болыңыз. 

Индивидуалдылық

	Қатысушының тренингтік аты
	Оның өз пікірі
	Оның индивидуалдылығы туралы менің ойым

	1.

2.

Бұл үшін сізге 10 минут уақыт беріледі. Содан соң бәрі үлкен шеңберге отырады да, автор өтінген жағдайда, «Оның өз пікірі» бағанасындағы дәлсіздіктерді міндетті түрде түзете отырып, әрқайсысы кезекпен өз жазбаларын оқып шығады. Кез келген қатысушының бірінші сабақ барысында қалыптасқан өзі туралы пікірді естуге нақты мүмкіндігі болады. Әрқайсыңыздың өзіңізге айтылғанның бәрін белгілеп алып, тренинг аяқталғанға дейін жазбаларды сақтағандарыңыз дұрыс.

Ж ү р г і з у ш і г е  н ұ с қ а у л а р. Кестені толтыру кезінде музыкамен сүйемелдеуді қосуды ұмытпаңыз, бәрінің қағаздары мен қаламдары, жұмыс істеу үшін ыңғайлы орындары болуларын қамтамасыз етіңіз. Топ мүшелерінің тренингтік аттары көрінетіндей жағдай жасалуы немесе ең болмағанда тренингтік аты ұмытылып қалған адамның визит карточкасын жақындап келіп, қарайтын мүмкіндік болуы тиіс. 

П с и х о л о г и я л ы қ   т ү с і н і к т е м е. Бұл жаттығудың мәнісі кез келген адамның бірінші сабақ барысында қалған қатысушыларда ол туралы қалыптасқан пікірлерді естудің нақты мүмкіндігі болатындығында. Бұдан басқа, топ мүшелері тренингтің жай ғана ойын немесе жанға жайлы қарым-қатынас емес екендігін түсінеді. Бұл – айтарлықтай қиын және жауапты жұмыс. Олардың көбі, әріптестерінің бірде-бір индивидуалдық ерекшелігін естеріне түсіре алмай, өздерін қолайсыз сезінеді. Бұл ұсынылатын жаттығулар мен этюдтерге әлдеқайда салмақты қатынас үшін түрткі болсын.

7. «Жарығым, айна, маған айт...»

А.С.Пушкиннің «Өлі ханша мен жеті батыр туралы» ертегісі естеріңізде ме? Өзі туралы жаңа ақпарат алу үшін, ханша оқтын-оқтын өзінің сиқырлы айнасын алып, оған бұйрық береді: 

«Жарығым, айна, маған айт, бар шындықты баянда:

Бәрінен де ең сұлу, сүйкімді де шырайлы менмін бе жер жүзінде?»
Осыған ұқсас сұрақтарды сіз өзіңізге қаншалықты жиі қоясыз? Осы сабақтан бастап және бүкіл тренинг бойында сіз көп рет «Мен» кіммін?» деген сұраққа жауап беретін боласыз. 

Қағаз парағын алып, осы сұраққа бірнеше рет жауап беріңіз. Шыншыл болыңыз, өзіңізді алдамаңыз. Сіздің жазғаныңыздың бәрі өзіңізде қалады. Егер қаласаңыз, бұл туралы басқалармен сөйлесе аласыз. Ал енді сіздерде 5 минут уақыт бар. «Мен» кіммін?» - деген сұраққа жауап беріңіздер. 

Ж ү р г і з у ш і г е  н ұ с қ а у л а р. Бұл жаттығу барлық сабақтарда жүргізіледі. Қатысушылардың жазбаларын, оларды үйде ұмытып қалдырмаулары және осы сұраққа берілетін жауаптар тізіміне үнемі өзгерістер енгізіп, жаңа жауаптар қоса алулары үшін, жинап алған мақсатқа сай болады. 

П с и х о л о г и я л ы қ   т ү с і н і к т е м е. Осы жаттығу арқылы тұрақты ішкі өзін-өзі талдауға терең тұлғалық бетбұрыс жасалады. Оқушылар бүкіл тренинг бойында оған және, ең бастысы, өз жауаптарына  қайта орала отырып, осы сұрақпен жұмыс істейтін болады. Әрі, сабақтан сабаққа адамның өзі туралы пікірлерінің өзгеруімен бірге жазбалар да өзгеруі мүмкін. 

8. Еркелетіп қойылған ат

Бұл үй тапсырмасы. Сізді өзіңіздің туыстарыңыз, жақын адамдарыңыз, таныстарыңыз қандай еркелететін аттармен атайтынын есіңізге түсіріп, жазыңыз. Ойланып көріңіз: көбінесе мұны кім және қандай жағдайда жасайды? Сізден әлдене керек болғанда ма? Кезекті өтінішпен келгенде ме? Әңгімелесушіңіздің жай ғана көңіл-күйі көтеріңкі болғанда ма? Осындай еркелететін атқа жауап ретінде сіз қандай сезімдерді бастан кешіресіз? Жақсы сөздерге жауап ретінде не айтқыңыз немесе істегіңіз келеді? Оны жасайсыз ба? Егер жасамасаңыз, неге? Алғыс сезімін білдіруге не кедергі келтіреді? Ал енді өзіңіздің кімді және қашан еркелетіп атайтыныңызды есіңізге түсіріңіз және жазыңыз. Бұл еркелетіп қойылған аттар, мысалы, адамның атынан: Галочка, Галчонок, - немесе құстың, жануардың атауы: қонжық, балапан, - жай ғана жалған, бірақ қатты еркелететін ат болуы мүмкін. Бұл кезде сіз өзіңіз не сезінесіз? Ал адамдар ше, олар еркелетіп сөйлегенге қалай қарайды? 

Ж ү р г і з у ш і г е  н ұ с қ а у л а р. Қатысушылардың үй тапсырмаларын орындау үшін жеке дәптер немесе блокнот бастауларын өтініңіз. Бір жағынан, бұл іске деген жауапты қатынасты тәрбиелейді, екінші жағынан, өзін-өзі талдау барысында алынатын материалды бір жүйеге келтіреді. Келесі сабақта осы жазбалармен топтың міндетті түрде жұмыс істейтіндігін атап көрсетіңіз. 

П с и х о л о г и я л ы қ   т ү с і н і к т е м е. Тапсырма индивидтердің эмоционалдық ашылуын ынталандырады, себебі, ол олардың өмірлерінің ең жақсы мезеттеріне бағышталған. Оны орындау көптеген адамдарды өз туыстарымен және жақындарымен қатынастарының сипаты туралы ойлануға, өзін қалай ұстайтындығына және қарым-қатынас стиліне көңіл аударуға мәжбүрлейді. Мұндай жаттығуды орындағаннан кейін тренинг қатысушыларының арасындағы қатынас елеулі түрде жақсарады. 

9. Шындықты айтсақ...

Әрбір сабақтың соңғы процедураларының бірі сауалнама болып табылады. Сізге сауалнамада берілген сөйлемдерді аяқтау және сол арқылы өз қатынасыңызды көрсету қажет. Барынша ашық болыңыз, себебі, сіздің пікіріңіз жүргізушінің жұмысқа жақсырақ дайындалуына, оқып-үйренуді сіз үшін және жалпы алғанда топ үшін пайдалырақ етуге көмектеседі. 

Шындықты айтсақ...
Сабақтың мерзімі _________________

Менің тренингтік атым ____________________
1. Сабақ уақытында менің түсінгенім ...

2. Мен үшін ең пайдалы болғаны ...

3. Мен, егер ..., әлдеқайда ашық болар едім.

4. Сабақтағы өзімнің негізгі қателерім деп мен ... санаймын.

5. Маған ... ұнамады.

6. Маған ... жұмыс істегені бәрінен де көбірек ұнады.

7. Келесі сабақта мен ... қалар едім.

8. Жүргізушінің орнында болсам, мен ...

Қолы

Ж ү р г і з у ш і г е  н ұ с қ а у л а р. Сауалнама бланктерін алдын ала дайындап қойған мақсатқа сай болады. Егер олар болмаса, мәтін жай ғана оқып беріледі, ал қатысушылар таза қағаз парағына өз жауаптарын жазады және жүргізушіге тапсырады. Оларды мұқият қарап шығып, жинақтап қорыту және, ең алдымен, сіз осы топ үшін белгілеген сабақтарға дайындық тұрғысынан өзіңіз үшін қажетті қорытындылар шығару қажет. 

П с и х о л о г и я л ы қ   т ү с і н і к т е м е. Тренингте қарастырылатын жүйелі түрде сауалнама жүргізу оқып-үйренушілердің іске, өз-өзіне деген жауапты қатынастың тұрақты дағдыларын меңгерулеріне көмектеседі. Біріншіден, сауалнаманы толтыру үшін, сабаққа белсенді түрде қатысу қажет, екіншіден, өзін-өзі талдаудың белгілі бір дағдылары болуы қажет (бұлардың екеуі де – тренингтің мақсаттары). Үшіншіден, қатысушы өз қателіктерін көрсетіп, жүргізушіге ескерту жасауы үшін, оның жеткілікті дәрежеде батылдығы болуы тиіс. Осының бәрі тренинг мақсаттары мен міндеттерінің шешіміне септігін тигізеді, жақсы нәтижелер береді.

10. Қорытынды шығару

Сабақ аяқталды. Сіз ол туралы өз пікіріңізді ашық білдірдіңіз, бірақ егер көңіліңізде әлдене қалып қойса, әсіресе жағымсыз немесе алаңдататын әлдене болса, тап қазір дауыстап ойыңыздағыны ашып айтыңыз. Үйіңізге қойныңызға тас салып алып кетпеңіз. Біреуге оның өзіңізді ренжіткенін айту жеңіл бола бермейді, бірақ жәбірлеген адамға ештеңе айтпастан, реніш сезімін алып жүру одан да қиынырақ. Мүмкін, сіз оны дұрыс түсінбеген боларсыз және ол сізді ренжіткен сөздерді мүлдем басқа мағынада айтқан шығар. Сонымен, кім сөз кезегін алғысы келеді?

Ж ү р г і з у ш і г е  н ұ с қ а у л а р. Ықылас білдірушілерге өз пікірлерімен бөлісуге мүмкіндік беріңіз. Топты асықтырмаңыз және осы процедура үшін оларға 10 минут уақыт беріңіз. Өздерін ыңғайсыз, сенімсіз, ықылассыз сезінетіндерге көңіл аударыңыз. Олармен сабақтан кейін міндетті түрде кездесу керек. Келесі сабақтың орны мен уақыты туралы қатысушылардың естеріне салыңыз, жұмыс үшін ненің қажет болатынын атап шығыңыз. Тренингтік аттар жазылған визит карточкаларын өзіңізде қалдырған дұрыс, әйтпесе көбі оларды үйлерінде ұмыт қалдырады.

П с и х о л о г и я л ы қ   т ү с і н і к т е м е. Осы процедураны өткізбестен, жұмысты аяқтауға болмайды. Топ мүшелерінде өздерін ненің алаңдататындығы немесе қинайтындығы туралы айтудың соңғы мүмкіндігі болуы тиіс. 

Адам – өзі болғысы келмейтін жалғыз тіршілік иесі.

Альбер Камю

ЕКІНШІ САБАҚ

Сабақтың мақсаты – қарым-қатынастың тренингтік стилін бекіту, өзін-өзі ашуды және өз тұлғасының күшті жақтарын, яғни, адам түсінетін және бағалайтын, ішкі тұрақтылық сезімін және өз-өзіне деген сенімді беретін қасиеттерді, дағдыларды, шеберліктерді жете ұғынуды жалғастыру.

Ж ү р г і з у ш і г е  н ұ с қ а у л а р. Сіз қатысушыларға визит карточкаларын таратасыз. Жұмысты «Шындықты айтсақ...» сауалнамасының талдауынан бастаған мақсатқа сай болады. Топтың назарын, қатысушылардың өздерінің пікірлері бойынша, олардың әлдеқайда ашық болуына кедергі келтіретін себептерге аударыңыз. Тренингтік аттарды атамай, жиі жіберілетін қателіктерге тоқталыңыз, қатысушылар үшін ең пайдалы жаттығуларды атап өтіңіз, барлығына бәрінен де көбірек ұнаған адамдарға алғысыңызды білдіріңіз. Қатысушыларға ұнамаған нәрселерді ашық атап шығыңыз және, әрине, жүргізуші ретінде сізге айтылған ескертулер мен тілектерді талдаңыз. Алдағы уақытта осы тілектерге қалай қарайтын ойыңыз бар екендігін міндетті түрде айтыңыз.

Бұл сабақ әрбір қатысушының өзінің күшті жақтарын ашу жөніндегі жұмысына арналған. Негізгі мақсат – әрқайсысының жеке басының нақ сол күшті жақтарын «тізімдеуді» жүргізу. Ең басында тренингтің басты ережелері туралы еске салып, одан әрі оны өткізудің белгілі бір үлгісін ұстану қажет: сәлемдесу түріндегі психологиялық сергіту жаттығуы, өз-өзімен талдамалық жұмыс жүргізу, негізгі жаттығу, қорытынды процедуралар.

П с и х о л о г и я л ы қ   т ү с і н і к т е м е. Тренинг барысында өзіңмен жұмыс жасау дегеніміз тек қателіктеріңді талдау мен әлсіз жақтарыңды, жаман қасиеттерің мен әдеттеріңді еңсеру ғана емес, сонымен қатар, өзіңмен жұмыс жасау кезінде көмектесетін қасиеттерді талдау да екендігін есте сақтаған дұрыс. Кінәлыны немесе қарсыласты емес, ал көмекші мен өзін-өзі жетілдіруге құштар адамды іздеу – бұл, бәлкім, маңыздырақ жағы болар. 

Әрбір адамның әр түрлі жағдайларда оған көмектесетін өзінің күшті жақтары болады, бірақ көп адамдар, көбінесе өз кемшіліктеріне көңіл аудара отырып, өзі туралы жақсы ойлауға әдеттенбеген. 

САБАҚТЫҢ ШАМАМЕН АЛҒАНДАҒЫ МАЗМҰНЫ
1. Сәлеметсің бе, сен менің есімдесің!

Біз өз кездесуімізді өзара сәлемдесуден бастаймыз. Қазір сіздер кезекпен, өздеріңіз кімге қарап сөйлесеңіздер, сол кісінің индивидуалды ерекшеліктерін міндетті түрде атап көрсетіп, бір-бірлеріңізбен амандасасыздар. Әрине, кісіге қарап сөйлеу осы адамның визит карточкасында жазылған атынан басталады. Мұндай амандасудың мысалы: «Сәлеметсің бе, Алеша, сені көргеніме қуаныштымын! Сенің айрықшалықты белгің принципшілдігің екендігі есімде». Егер өзіңіз амандасып тұрған адамның ерекшелігі есіңізде болмаса, одан кешірім өтініңіз.

Ж ү р г і з у ш і г е  н ұ с қ а у л а р. Қатысушылар амандасу үшін үлкен шеңберге отырады және міндетті түрде әріптесінің индивидуалдылығын есепке алады. Әркім нақты адамға, мысалы, оң жағында отырған адамға қарап сөйлейді. Қатысушының өз әріптесімен қандай сөздермен амандасатындығына, оның байланысты қалай орнататындығына ерекше көңіл бөлу қажет. Сіздің оқып-үйренушілер жіберген қателерді талдап, өзіңіз байланыс орнатудың ең тиімді тәсілдерін көрсетіп бергеніңіз мақсатқа сай болады.

П с и х о л о г и я л ы қ   т ү с і н і к т е м е. Бұл сергіту жаттығуы кезінде қарым-қатынастың сенімділік стиліне бет бұру жүзеге асады, өзара амандасу тиімді жұмысқа қосылуға, өзіңіздің топтың барлық мүшелеріне деген жақсы және сыйластық қатынасыңызды көрсетуге көмектеседі.

2. Кешегі күн туралы сөйлесейік...

Топтың тиімді жұмыс жасауы үшін біз сабақтар уақытында болатын нәрселерді міндетті түрде талдауымыз керек. Үйде сіз өткен кездесуді еске алған боларсыз. Бәрімен өткен сабақтан алған әсерлеріңізбен бөлісіңіз. Өз-өзіңізбен жұмыс жасау кезінде не көмектесті? Нені ақыры жасай алмай қойдыңыз? Себептері неде? Топ мүшелеріне, жүргізушіге қандай талап-тілектеріңіз бар? Ережелерде бәрі түсінікті ме? Мүмкін, оларды өзгерту немесе қосу жөнінде ұсыныстарыңыз бар шығар?

Ж ү р г і з у ш і г е  н ұ с қ а у л а р. Жұмысты үлкен шеңберде ұйымдастырған бәрінен де дұрыс болады, ал егер 15-16 адамнан көп қатысушы болса – 7-8 адамнан тұратын шағын топтарда. Осы жаттығу барысында жайбарақат, шынайы пікір алмасу ахуалын жасау қажет. Тек ықылас білдірушілер ғана өз пікірлерін айтады, ал қалғандары мұқият тыңдап, сөйлеп тұрған адамға күлімсіреп, бастарын изеп және басқа да дене қимылдарымен көмектесіп отырады. 

П с и х о л о г и я л ы қ   т ү с і н і к т е м е. Бұл жаттығу жайлы және ашық талқылау ахуалын қалыптастырады, себебі, тек ықылас білдірушілер ғана өз пікірлерін айтады. Сонымен бір мезгілде, бұл – келесі жаттығулар мен этюдтерді орындау кезінде әлдеқайда салмақты қатынасқа бет бұру.

Адамның мінез-құлқы ол өзге адамды сипаттаған кезде бәрінен де жақсырақ ашылады. 

Жан Поль Рихтер

3. Маған сенің досың кім екендігін айт

Топтағы әрқайсыңызда өзіңізге әлденесімен жақын адам пайда болғаны сөзсіз. 5 минут ішінде сіз оның «психологиялық портретін» жасауыңыз тиіс. Белгілерін, әсіресе осы адамды бірден танып қоюға болатын сыртқы белгілерін көрсетудің қажеті жоқ. Портретте мінездің, әдеттердің, дәл осы адамға тән ерекшеліктердің 10-12-ден кем емес белгісі болуы тиіс. Содан соң жазған адам өз ақпаратымен топ алдында сөйлейді, ал қалғандары бұның кімнің портреті екендігін анықтауға тырысады.

Ж ү р г і з у ш і г е  н ұ с қ а у л а р. Жалпы топ жұмысы уақытында қатысушылар кезекпен, өздерінің кімнің портретін жазғандықтарын айтпастан, өз жазбаларын оқып береді. Қалғандары оның кім екенін табулары тиіс. Бұл үшін олар «психологиялық портреттің» дәл сол адамдардыкі екендігіне дәлелдеме келтіре отырып, кандидатураларды атайды. Мысалы: «Мен мұны Олегтің портреті деп ойлаймын, себебі, ол шыншыл, тартымды, жануарларды қатты жақсы көреді және досы үшін «соңғы жейдесін» де беруге дайын». 

Ұсынылған сипаттамадан өзін танып қалған адам да сондай-ақ бұл туралы мәлімдеп, өз қорытындысын негіздеуге құқылы. Автор қатысушылардың қайсысыныкі дұрыс екендігін бірден айтпауы тиіс. Ол бұны тек барлық ықылас білдірушілер өз пікірлерін айтқаннан кейін ғана жасайды. Содан соң процедура барлық қатысушылар өз «портреттерін» ұсынып болғанша қайталанады.

П с и х о л о г и я л ы қ   т ү с і н і к т е м е. Бұл жаттығу айналасындағы адамдарды түсіне, олардың ерекшеліктерін көре білуді тамаша көрсетеді. Бұдан басқа, ол қатысушыларды бір-біріне көбірек ықылас танытуға жетелейді. 

4. Еркелетіп қойылған аттар

Қазір біз үлкен шеңберге отырамыз және үй тапсырмасымен жұмыс істейміз. Оны орындай отырып, өздеріңіздің қандай еркелететін сөздерді естеріңізге түсіргендіктеріңізді айтып беріңіздер. Үйде осы күндері сіздерді қалай атағандықтарына көңіл аудардыңыздар ма? Бұл кезде қандай сезімдерді бастан кешірдіңіздер? Құштарлық, алғыс сезімі ме, мейірім шапағаты ма, әлде басқа бірдеңе ме? Әлде өзіңізді ешкімнің еркелетіп атамайтынын байқағандықтан, түңіліс сезімі болды ма? 

Барлықтарыңыз дәптер немесе блокнот бастадыңыздар ма?

Енді сіздердің денелік «Мендеріңіз» туралы сөйлесейік. Кім өз дене көрсеткіштерін нақтылай алды? Кімнің жауаптарының барлығы дерлік дәл болып шықты? Кім өз бағалауында қатты қателесті? Бұл не себептен болды?

Ж ү р г і з у ш і г е  н ұ с қ а у л а р. Жаттығу барысында қатысушылардың шынайылығына және өздерін еркін сезінулеріне, олардың ашық сөйлесуге дайындығына, өз жан құбылыстарын сипаттай білулеріне және айналасындағылармен оларды бөлісуге ықыластылықтарына көңіл аудару қажет. Үй тапсырмасын жұптарда талқылау үдерісін ұйымдастыруға болады.

П с и х о л о г и я л ы қ   т ү с і н і к т е м е. Бұл жаттығуды орындау ары қарайғы психологиялық сергуге септігін тигізеді, қатысушыларды босаңсытады, топтағы қатынастар едәуір жақсарады. 

Денелік «Менді» талқылау кезінде белгілі бір дене кемшіліктері, мысалы: артық салмақ, басқалармен салыстырғанда өте кішкентай бой және т.б. бар қатысушылардың жай-күйіне көңіл аударыңыз. Әдетте, бұл ақпараттың талқылануы оларда белгілі бір жағымсыз эмоцияларды тудырады. Сондықтан денелік «Мен» туралы әңгіме үлкен әдептілікті, сіздің ынталы зейініңізді және қажет болған жағдайларда жүргізушінің шұғыл әрекет етуін қажет етеді.

Өзіміздің кім екендігімізге ешқашан қанағаттанбай, өзімізде бар нәрсеге қанағаттанған жақсы.

Джеймс Маккинтош

5. Менің күшті жақтарым...

Сіздердің әрқайсыларыңыздың күшті жақтарыңыз, өз бойларыңызда өздеріңіз бағалайтын, қабылдайтын және жақсы көретін, сізге ішкі еркіндік пен өз күштеріңізге сенімділік сезімін беретін, қиын сәттерде мойымауға көмектесетін әлдебір қасиеттеріңіз бар. Күшті жақтарды тұжырымдау кезінде өз артықшылықтарыңызды кемітпеңіздер. Сіздердің сондай-ақ өздеріңізге тән емес, бірақ өз бойларыңызда тәрбиелегілеріңіз келетін жақсы қасиеттерді де атап көрсетулеріңізге болады. Тізімді құрастыруға сіздерге 5 минут уақыт беріледі. 

Содан соң үлкен шеңберге отырамыз да, жазбаларды дауыстап оқимыз және оларға түсініктеме береміз. Пікірлеріңізді айтқан кезде, әлдебір «бірақ...», «егер...», «мүмкін...», «мен аса сенімді емеспін...» және т.б. деген сөздерді қоспай, тура, сенімді сөйлеңіздер. Сөз сөйлеуге сіздерге 2 минуттан беріледі. Тіпті сіздер өз сөздеріңізді ертерек аяқтасаңыздар да, қалған уақыт сіздердің еріктеріңізде болады. Тыңдаушылар тек ұсақ-түйектерді нақтылай немесе түсіндіруді өтіне алады, бірақ өз пікірлерін айтуға құқылары болмайды. Сіздерге берілген уақыттың едәуір бөлігі үнсіздікте өтуі де мүмкін. Сіздер қандай да бір өз қасиеттеріңізді неліктен күшті жақтарыңыз, сүйенетін тіректеріңіз деп санайтындықтарыңызды түсіндіруге міндетті емессіздер. Өзіңіздің бұған сенімді болғаныңыз жеткілікті.

Ж ү р г і з у ш і г е  н ұ с қ а у л а р. Жұмысты шеңберде ұйымдастырған мақсатқа сай болады, ал қатысушылардың саны көп болғанда – 7-8 адамнан тұратын шағын топтарда. Сіз бірінші ықылас білдірушіге өз сөзін бастауды ұсынасыз. 2 минут өткеннен кейін уақытының аяқталғандығын білдіретін белгі бересіз. Ары қарай екінші қатысушы жұмысқа кіріседі, оның да 2 минут уақыты бар, осылайша барлығы сөйлеп болғанша жалғасады. Соңында сөйленген сөздердегі ортақ нәрселерге және жаттығу уақытында әрқайсысының бастан кешірген сезімдеріне көңіл бөле отырып, ұжымдық пікірталасты өткізу қажет.

П с и х о л о г и я л ы қ   т ү с і н і к т е м е. Бұл жаттығу тек өз күшті жақтарыңды анықтауға ғана емес, сонымен қатар, өзің туралы жақсы ойлау әдетін қалыптастыруға да бағытталған. Сондықтан оны орындау кезінде қатысушылардың өз кемшіліктері, қателіктері, әлсіздіктері туралы тіпті болар-болмас емеуріннен де аулақ болуын қадағалау қажет. Өзін-өзі сынауға немесе өзін-өзі сөгуге жасалған кез келген әрекеттену тоқтатылуы тиіс. 

6. «Жарығым, айна, маған айт...» немесе «Мен» кіммін?

Осы сұраққа бірнеше жауап беріліп қойған қағаз парағын алыңыздар. Сіздер оған өткен сабақта жауап берген болатынсыздар. Қойылған сұраққа бүгін тағы да қалай жауап беруге болатынын ойланыңыздар. Мүмкін, сіздер бірдеңе қосқыларыңыз, ал алдында жазылғанды өзгерткілеріңіз келетін шығар. Нені қажет деп тапсаңыздар, соны істеңіздер. Сіздерге 3 минут уақыт беріледі.

Ж ү р г і з у ш і г е  н ұ с қ а у л а р. Бұл жаттығу жүйелі түрде жүргізіледі. Қатысушылардың жазбаларын, олар осы сұраққа жауаптар тізіміне жаңа жауаптарды қоса алулары үшін, жинап алған мақсатқа сай болады. 

П с и х о л о г и я л ы қ   т ү с і н і к т е м е. Үнемі өзін-өзі талдап отыруға жасалған тұлғалық бетбұрыс бүкіл тренинг бойында расталып отыруы тиіс. Бұл үшін қатысушылар мезгіл-мезгіл сол бір сұраққа қайтып оралып отырады, бірақ оны әр түрлі аспектілерде қарастырады. Бұдан басқа, өздерінің алдыңғы жауаптарын оқи отырып, бүгінгі өз дүниетанымдарына сәйкес оларды өзгерту немесе толықтыру мүмкіндіктері болады. 

7. Сұхбат

Бұл жаңа үй тапсырмасы. Топтың әрбір мүшесі үшін жауабы оны жақсырақ танып-білуге және түсінуге көмектесетін бір сұрақ тұжырымдаңыз. Бұл үшін тренингтің әрбір қатысушысы туралы ойлау, ол туралы білгеніңіздің бәрін еске түсіру қажет. Сіздің сұрағыңызға ол келесі сабақтағы сұхбат кезінде жауап беруі тиіс болады. Қайталанбайтын сұрақтарды таңдап алған дұрыс. 

Ж ү р г і з у ш і г е  н ұ с қ а у л а р. Үй тапсырмасының міндетті процедура екендігін оқушылардың естеріне салыңыз. Олар арнайы күнделіктегі жазбалардың ұмыт қалмайтындығына үміттенуге құқылы. Олардың қатысушының өзіне де керек екендігін, себебі, басқа адам туралы ойлау әдетін қалыптастыруға көмектесетіндігін түсіндіріңіз. Күнделік жүргізу туралы ұмытып кеткендерге оны бастауға кеңес беріңіз. 

П с и х о л о г и я л ы қ   т ү с і н і к т е м е. Тұрақты түрде үй тапсырмасын беріп, оны «тексерудің» мәнісі оқушыларға, тіпті мүлдем қарапайым болса да, жүйелі түрде өз-өзіңмен жұмыс жасаудың қандай зор пайда әкелетіндігін көрсетуде. Бұдан басқа, үй тапсырмасын орындай отырып, қатысушы қандай да бір уақытқа тренингті есіне алады, топ мүшелері туралы ойлайды, демек, онда психологиялық бет бұру жүзеге асады және жұмыс істеуге деген ниет пайда болады. 

8. Шындықты айтсақ...

«Бірінші сабақ» бөлімінің 9-жаттығуын қараңыз.

9. Қорытынды шығару

«Бірінші сабақ» бөлімінің 10-жаттығуын қараңыз. Алдында көрсетілген процедураларға қосымша әрбір қатысушы жазбаша түрде: «Келесі сабақта мен тағы немен жұмыс жасауым керек?» - деген сұраққа жауап береді.

Ж ү р г і з у ш і г е  н ұ с қ а у л а р. Аталған сұрақты қоя отырып, қатысушылардың бәріне оған жауап беруді ұсыныңыз. Әрбір қатысушы өзінің тренингке ары қарайғы қатысуын қалай елестетеді? Ол тағы немен жұмыс істемекші? Жүргізуші мен өз жолдастарына қалай көмектеспекші? Сұрақтарға барлығының жауап бергені дұрыс, бірақ егер әлдекім бұған дайын болмаса, оны мәжбүрлеудің қажеті жоқ. Келесі сабақтың басында таратып беру үшін жазбаларды жинап алған дұрыс.

П с и х о л о г и я л ы қ   т ү с і н і к т е м е. Сұрақ: «Мен тағы немен жұмыс жасауым керек?» Жауап жүргізушіге қатысушылардың өз-өздерін дамыту үдерістерін басқарудан топтың өзін-өзі басқаруына бірқалыпты көшуге көмектеседі. Олар біртіндеп оларға ұсынылатынның бәрі олардың өздеріне ғана керек екендігін, тек өздеріне, өздерінің ішкі бет бұруларына және, тренинг мүмкіндіктерін пайдалана отырып, жұмыс істеу ниеттеріне ғана байланысты екендігін түсінулері тиіс.

Біреуге қажет бол!

Ралф Эмерсон

ҮШІНШІ САБАҚ

Сабақтың мақсаты – ұжымның ары қарай ұйымдасуына және өзін-өзі ашу үдерістерін тереңдетуге септігін тигізу, өзін-өзі талдау, өзін-өзі толыққанды көрсетуге бөгет болатын психологиялық кедергілерді еңсеру шеберліктері мен дағдыларын дамытуды жалғастыру.

Ж ү р г і з у ш і г е  н ұ с қ а у л а р. Тренингті өткізудің қалыптасып қойған үлгісін ұстанған мақсатқа сай болады: а) «Шындықты айтсақ...» сауалнамаларын талдау; б) ережелер туралы еске салу және оларды өзгерту немесе толықтыру туралы қатысушылардың пікірлерін есепке алу; в) психологиялық сергіту жаттығуы – оқушыларды өз-өздерімен белсенді түрде жұмыс істеуге тартатын этюдтер; г) үй тапсырмасын талдау; д) сабақтың негізгі жаттығуы; е) қорытынды процедуралар: «Мен тағы немен жұмыс жасауым керек?» деген сұраққа жауап беру және сауалнама жүргізу.

Бұл сабақта басты назар қатысушылардың өз жеке бастарының әлсіз жақтарын талдауларына аударылады. Олардың әрқайсысына өз тұлғасының осы қырларын терең және толық ұғынуға мүмкіндік беру қажет. Жұмыс барысында индивидке топтың барлық мүшелерінің қолдауы қажет.

САБАҚТЫҢ ШАМАМЕН АЛҒАНДАҒЫ МАЗМҰНЫ
1. Сіз мені танисыз ба?
Кейде мүлдем таныс емес адаммен кездесу тағайындалып қоятын жағдайлар болады. Егер фотосуреті болса, жақсы. Ал егер болмаса ше? Не істеу керек? Телефон арқылы кездесудің күні, уақыты, орны туралы және бір-бірлеріңізді танитын белгілеріңіз туралы келістіңіздер. Мысалы, қызыл мойын орағыш және т.с.с. Әдетте адамдар осылай істейді де ғой. 

Ал енді бұл таптаурыннан кетелік. Өзіңізді сіз кездесетін бейтаныс адам бірден танитындай етіп сипаттаңыз. Осындай белгілерді табыңыз! Бұл көзілдірігіңізді түзету, оң қолыңызбен құлағыңыздың сырғалығын тарту әдетіңіз, немесе жүрісіңіздің әдеттегіден тыс ұсақ-түйек белгісі, немесе ... болуы мүмкін. Жұмысқа берілетін уақыт – 5 минут. Содан соң біз сіздің жазбаларыңызды және ұсынылған тапсырманы орындау кезінде туындаған сезімдеріңізді талқылаймыз.

Ж ү р г і з у ш і г е  н ұ с қ а у л а р. Сіз жаттығудың басқа нұсқасын пайдалана аласыз. Топтың әрбір мүшесі портрет сипатталған  өз парағын тапсырады. Оларды араластырып барып, сіз мәтінді оқып бересіз, ал қатысушылар сипаттама бойынша бұл кімнің портреті екендігін табулары тиіс.

П с и х о л о г и я л ы қ   т ү с і н і к т е м е. Ең жарқын индивидуалды ерекшелікті баса көрсетудің мұндай тәсілі психологиялық тұрғыдан өте тиімді, себебі, бір жағынан, қатысушыны басқа адамдарды белсенді түрде қабылдауға ынталандырады – оған адамның бойынан әлдебір ерекше нәрсені табу керек, ал екінші жағынан, ол қызықты, есте қаларлық, кейде өзі мүлдем күтпеген ақпаратты алады.

Өз күштері неде екендіктерін жете ұғынбайтын адамдар жиі кездеседі.

Н.Энкельманн
2. Ұран
Ертеде сарай қақпаларында, серінің қалқанында ру таңбасы мен ұранын, яғни, иесінің басшылыққа алатын идеясын немесе қызметінің мақсатын білдіретін қысқаша сөз орамын бейнелеу салты болған. Біз таңбаның суретін салмаймыз, ал ұран туралы ойланып көрелік. Топ мүшелерінің әрқайсысы өзінің өмірлік кредосын, жалпы дүниеге және өзіне деген қатынасын қамтып көрсететін өз ұранын тұжырымдауы тиіс. Ұранды тұжырымдауға 5 минут беріледі. Содан соң сіздер кезекпен өз ұрандарыңызды оқып бересіздер және, қажет болған жағдайда, қажетті түсініктемелерді беріп өтесіздер.

Ж ү р г і з у ш і г е  н ұ с қ а у л а р. Музыканы қосыңыз. Жұмысын ұзақ уақыт бастай алмай отырған адамдарға назар аударыңыз. Ең бастысы – өзін-өзі көрсетудің идеясы және еркіндігі. Талқылау кезінде бәрі бір-біріне сұрақтар қоюға және өз ұрандарына түсініктеме беруге құқылы. 

Ары қарай сабақтарда олардың өз ұрандары бар екендігін оқушылардың естеріне салып отырыңыз, және әрбір сабақтың соңында, онда автордың өмірлік мақсаттарының шынайы қамтылып көрсетілуіне қол жеткізе отырып, оның жетілдіріле түсуі жолында жұмыс істеуді жалғастыруға болады. Жеке ұрандарды талқылағаннан кейін қатысушыларға, өзара қатынастар мен ықпалдастық қағидаттарын бекіте отырып, топ ұранын тұжырымдауды ұсынуға болады.

П с и х о л о г и я л ы қ   т ү с і н і к т е м е. Ұранды тұжырымдау басты мәселеге жұмылуға мәжбүрлейді: мен өмірде нені бағалаймын, не үшін өмір сүремін, нені қадір тұтамын. Осы қағидаттық сұрақтарға жауап іздеу өз өміріңнің мақсаттарын анығырақ ұғынуға көмектеседі. Бұдан басқа, кез келген адам топтың қалған мүшелерінің өмірлік мақсаттарын есту және оларды өз мақсаттарымен салыстыру немесе біреудің ұранын таяу уақытқа мінез-құлықтың негізгі қағидаты ретінде алу мүмкіндігін алады.

3. Сұхбат
Өз алдыңда, әсіресе өзгелердің алдында шынайы және ашық болу – айтарлықтай қиын міндет. Бірақ біз бір-бірімізді жеткілікті дәрежеде жақсы білеміз және кез келген сұрақтарға ашық және шын жүректен жауап беруге дайынбыз. Сіздердің әрқайсыларыңыз топтың басқа мүшелері үшін бір сұрақтан дайындадыңыздар және сұхбат беруге дайынсыздар. Мұндай сұхбаттың негізгі ережесі – барынша толық және ашық жауап беру. Осы арқылы сіздер өз-өздеріңізді жақсырақ тануға әрекеттенесіздер, өйткені сұрақтар сіздердің мінездеріңіздің, әдеттеріңіз бен мүдделеріңіздің, құштарлықтарыңыз бен қандай да бір күрделі өмірлік проблемаларға көзқарастарыңыздың ерекшеліктеріне қатысты ғой. Бір сөзбен айтқанда, сіз – өте қызық адамсыз. Және айналадағы адамдардың сізге қояр сұрақтары көп. Кім бірінші болып сұхбат беруге дайын?

Ж ү р г і з у ш і г е  н ұ с қ а у л а р. Сұрақтарға бірінші болып жауап беретін қатысушы оған топтың барлық мүшелерінің бет-жүздері көрінетіндей етіп отырады. Қалғандары кезекпен (шеңбер бойынша) сұрақтар қоя бастайды. Егер бүкіл сұхбатқа уақыт шектеулі болса, онда кімнің сұрағын естігісі келетіндігін сұхбат берушінің өзі шешеді. 

Сіз сұхбаттың тым ұзаққа созылмағанын (5 минуттан артық емес) және жауаптың шынында да шынайы және ашық болуын, ал топтың барлық мүшелерінің әңгімелесуге қатысып отырғанын қадағалауыңыз тиіс. Бұл орайда сұхбат беруші адам, оның ойынша, тікелей өзіне қатысты емес сұраққа жауап бермеуге құқылы.

П с и х о л о г и я л ы қ   т ү с і н і к т е м е. Берілген жаттығу – өзіндік бір сынақтама – ұжымның сабақтарда терең және байсалды жұмыс істеуге дайындығының диагнозы. Бір жағынан, бұл қойылатын сұрақтардың сипатынан бірден көрінеді: топтың ден қоюы неғұрлым салмақты болса, сұрақтар да соғұрлым тереңірек болады. Екінші жағынан, адамдардың жұмыс істегісі келетіні жауаптардың сипатынан көрінеді: басқа жаққа ауытқу, жалпылама пікірлер, күлкілер, жиі бас тартулар жаттығуды салмақты қабылдамауды білдіреді. Бұндай жағдайда оның орындалуын тоқтатқан, келесі сабаққа ауыстырған дұрыс.

4. Автопортрет
Сіздер жақсы білетін ең жақын адамдарыңыздың бірі – сіздердің өздеріңіз. Шынында да, өз ерекшеліктерін, әдеттерін, тілектерін және т.б. жақсы білетін адам. Сіздердің әрқайсыларыңыз 5 минут ішінде 10-12-ден кем емес белгіден тұратын егжей-тегжейлі психологиялық өз-өзіне мінездеме беруді құрастыруларыңыз тиіс. Бұл мінездемеде сіздерді бірден тануға болатын сыртқы белгілер болмауы тиіс. Мысалы, берілген топтағы бойы жағынан ең кішкентай адамға: «Мені өзімнің бойымның қысқалығы қатты алаңдатады», - деп жазуға болмайды. Бұл мінездеріңіздің, өз құштарлықтарыңыздың, дүниеге, адамдармен өзара қатынастарға көзқарастарыңыздың және т.б. психологиялық сипаттамасы болуы тиіс.

Мінездемелерді жазғаннан кейін сіздер оларды жүргізушіге немесе топ мүшелерінің біріне тапсырасыздар. Парақтарды араластырып, біз автопортреттерді оқи бастаймыз. Қалғандары мәтін бойынша авторды танулары тиіс. Сіздер қатысушының автопортретіне түзетулер енгізуге, мысалы, оның мінезінің сабақ кезінде көрінген ерекшеліктеріне бірнеше штрихтер қосуға құқылысыздар.

Ж ү р г і з у ш і г е  н ұ с қ а у л а р. Сіздің бұл жаттығуда барлық қатысушылардың психологиялық автопортрет жазатын парақтары бірдей болулары үшін стандартты қағаз дайындап қойғаныңыз мақсатқа сай болады. Жұмысты музыкалық сүйемелдеумен жүргізген мақсатқа сай.

5. Байланыстар
Байланыс орната білу адамның бұл өмірде өзін сенімдірек сезінуіне көмектеседі. Қазір біз кездесулер топтамасын өткіземіз, әрі әр жолы жаңа адаммен. Оңай және жылдам байланыс орнату, әңгімені қостау және сол жақсы қалпында қош айтысу қажет.
Ж ү р г і з у ш і г е  н ұ с қ а у л а р. Топ мүшелері «әткеншек» қағидаты бойынша, яғни, бір-біріне қарап тұрады (отырады) және екі шеңбер құрады: ішкі қозғалмайтын (шеңбердің ортасына арқаларын беріп тұрады) және сыртқы қозғалатын (шеңбердің ортасына беттерімен қарап тұрады). Сіздің белгі беруіңізбен сыртқы шеңбердің барлық қатысушылары бір мезгілде оң жаққа 1 немесе 2 қадам жасайды (немесе өздерінің оң жақтарындағы орындыққа ауысып отырады) да, жаңа әріптеске қарсы тұрады. Осындай ауысулар бірнешеу болады. Әрі, әр жолы қатысушыларға рольдерді сіз ұсынасыз. 

«Кездесу» жағдайының мысалдары:

1. Сіздің алдыңызда – сіз жақсы білетін, бірақ айтарлықтай ұзақ уақыт көрмеген адамыңыз. Сіз осы кездейсоқ кездесуге қуаныштысыз.

Байланыс орнатуға, амандасуға және әңгімелесуге берілетін уақыт – 2-3 минут. Содан соң белгі бойынша қатысушылар 1 минут ішінде басталған әңгімені аяқтаулары, қош айтысулары және оң жаққа жаңа әріптеске ауысулары тиіс. Бұл ережелер төмендегі жағдайларға таралады.

2. Сіздің алдыңызда – белгісіз адам. Онымен танысыңыз, оның аты кім екендігін, қайда оқитындығын, жұмыс істейтіндігін біліңіз.

3. Сіздің алдыңызда – өте кішкентай бала, ол әлденеден қорқып, енді жылап қоя берейін деп тұр. Оған жақындап барып, әңгіме бастаңыз, оны тынышталдырыңыз.

4. Сізді автобуста қатты итеріп жіберді. Бұрылып қарағанда, сіз егде адамды көрдіңіз. 

5. Ұзақ уақыт айырылудан кейін сіз сүйікті адамыңызды кездестірдіңіз және бұл кездесуге қуаныштысыз. Міне, әйтеуір, ол сіздің жаныңызда.

Жүргізуші оқушылардың назарын олардың, кездесуді бастай отырып, байланысқа қалай түсетіндіктеріне ғана емес, сонымен қатар, әңгімені қалай аяқтайтындықтарына да аударуы қажет. Кезекті алмасудан, әріптестің ауысуынан кейін, жағдайды бере отырып, әрбір шеңбер үшін нақты рольдерді анықтау қажет, мысалы: ішкі шеңбердің қатысушылары – шошып кеткен баланың, ал сыртқы шеңбердің қатысушылары баланы тыныштандыруы тиіс ересек адамның ролін ойнайды. Әріптестердің өткізілген кездесудің нәтижелерін талқылауларына жеткілікті уақыт бөлу мақсатқа сай болады. Бұл үшін жаттығудан кейін барлығы кіммен жақсы тұлғалық байланыс орната алғандықтарын, кімнің көмектескендігін, әңгімені қостап отырғандығын, ал енді кіммен сөйлесе алмай қойғандықтарын талқылайды. Осы пікірталас барысында міндетті түрде топ мүшелерінің өздерін сезінулеріне, олардың жаңадан берілген жағдайда болған уақыттағы сезімдеріне көңіл аударыңыз.

П с и х о л о г и я л ы қ   т ү с і н і к т е м е. Жаттығуды орындау нысанының өзі тұлғаның белсенділігін ынталандырады, себебі, ол кезекті ауысудан кейін қарсы алдына тұрған адаммен әңгімеге кірісуге мәжбүр болады. Бір жағынан, бұл – тек жағымды әңгімелесушімен ғана емес, сонымен қатар, кездейсоқ жаныңнан шыққан адаммен де байланысқа түсу дағдыларын жаттықтыру. Бұл тренинг қатысушыларының коммуникативтік тәжірибелерін едәуір кеңейтеді және байытады. Екінші жағынан, шектеулі уақыт шын мәніндегі мазмұнды қарым-қатынас дағдыларын қалыптастырады, себебі, әңгіме тақырыбының айналасында айналшықтап жүретін мүмкіндік болмайды, бірден іске кірісу қажет, әйтпесе үлгермей қаласың. Ең соңында, бұл – ішкі кедергілерін еңсере алмай, алдыңғы сабақтарда бір-бірлеріне жақындамаған оқып-үйренушілердің қосымша танысуға тағы бір мүмкіндігі. 

6. Қарсы дәлелдемелер
Біз сіздердің әрқайсыларыңыздың өмірлік проблемаларды шешуге көмектесетін күшті қасиеттерге ие екендіктеріңізге көзімізді жеткіздік. Бүгін өздеріңіз наразы болып жүрген өз кемшіліктеріңізді, әдеттеріңізді қарастыра бастаймыз. Келесі сабақта осы талдауды жалғастырамыз. 

Қағаз парағын екіге бөліңіз. Сол жағына, «Өзіне риза болмау» бағанасына өз бойыңызда нақ бүгінгі күні, қазіргі уақытта ұнамайтын нәрселердің бәрін, соның ішінде өткен сабақтардың нәтижелерін есепке ала отырып, ашық жазыңыз. 

	Өзіне риза болмау
	Қарсы дәлелдемелер

	1.

2.

3.

...
	


Бұл талдамалық жұмысқа сізге 5 минут уақыт беріледі. Кестенің бүкіл сол жақ бөлігін толтырып болғаннан кейін, оң жақ бөлігіне кірісіңіз. Өзіңізге риза болмау болатын әрбір жағдайға қарсы дәлелдемелер, яғни, қарама-қарсы қоюға болатын, бүгінгі күні сіз және айналадағы адамдар разы болатын, сіздің бойыңызда қабылдайтын нәрселерді келтіріңіз. Осының бәрін «Қарсы дәлелдемелер» бағанасына жазыңыз. Жұмыстың екінші кезеңіне де сондай-ақ 5 минут беріледі. Содан соң сіздер 3-4 адамнан тұратын шағын топтарға бірігесіздер және өз жазбаларыңызды талқылайсыздар. 

Ж ү р г і з у ш і г е  н ұ с қ а у л а р. Егер мүмкіндік болса, кестелердің қажетті санын баспа машинкасының немесе ксерокстің көмегімен алдын ала дайындап қойған мақсатқа сай болады. Кестелерді толтыру кезінде қатысушылар индивидуалды түрде жұмыс істеулері тиіс, жеңіл музыка қосып қойған дұрыс болады. 

Екінші кезеңдегі, шағын топтардағы жұмысты ұйымдастыру кезінде, оқушылардың назарын олардың өздерінің ең аз білетін немесе берілген сабақта әлі жұмыс істемеген адамдарымен бірігулері керек екендіктеріне аудару қажет. Бұл қағиданы бүкіл тренинг бойында сақтаған мақсатқа сай болады: әр алуан адамдармен барынша көп байланыс және қарым-қатынас жасау. 

П с и х о л о г и я л ы қ   т ү с і н і к т е м е. Музыкалық сүйемелдеу бүкіл оқу кезеңінде тұрақты болуы тиіс. Бұл айтарлықтай дәрежеде оқушылардың өз-өздерін ашуларына септігін тигізеді, олардың өз қылықтарын, әлсіздіктерін талдауға жұмылуларына көмектеседі, сонымен бір уақытта, қандай да бір оптимизм элементін енгізеді. 

7. «Жарығым, айна, маған айт...» немесе «Мен» кіммін?
Өткізу әдістемесін «Екінші сабақ» бөліміндегі 6-жаттығудан қараңыз.

8. Неке хабарландыруы
Бұл кезекті үй тапсырмасы. Бұл жолғы сіздердің міндеттеріңіз – ең алдымен, өздеріңіздің негізгі жетістіктеріңізді көрсету қажет болатын неке хабарландыруының мәтінін құрастыру. Өз дене көрсеткіштеріңізге тым көп көңіл бөлудің қажеті жоқ. Сіз тартымды және сүйкімдісіз бе? Жас әрі сұлусыз ба? Оның үстіне, бойыңыз да ұзын ба? Бұл тамаша! Ал сіздің мінезіңіз, әдеттеріңіз, адамдармен қарым-қатынас жасау және оларға деген қатынастағы ерекшеліктеріңіз қандай? Сіздің сүйікті істеріңіз? Басқа адамды немен қызықтыра аласыз? Пәтеріңіздің, саяжайыңыздың, машинаңыздың және гаражыңыздың бар екендігі туралы жазудың қажеті жоқ. Осының бәрі бар болса, сіз үшін қуануға ғана болады. Бірақ бұл жерде неке хабарландыруының қатысы қанша? Сіз өзіңіздің материалдық жай-күйіңіз туралы емес, өзіңіз туралы жазып отырсыз ғой.

Бірнеше сөзбен өз идеалыңызды сипаттап беруді ұмытпаңыз. Оны қалайша елестетесіз? Идеалдың сипаттамасы хабарландырудың 1/3-нен аспауы тиіс. 

Ж ү р г і з у ш і г е  н ұ с қ а у л а р. Үй тапсырмасын тексеру процедурасы әр сабақта болатындығын қатысушылардың есіне салыңыз. Оны орындағанда асықпауларын өтініңіз. Ол салмақты және кесіп-пішілген түрде жасалған болсын. 

П с и х о л о г и я л ы қ   т ү с і н і к т е м е. Аудиторияны хабарландырумен жұмыс істеу кезінде, тренинг уақытында өзін-өзі талдаудың дәл осы өзіндік нысанына байланысты жиі кездесетін әзіл-қалжыңға бой алдырмай, салмақты қарауға бағыттау қажет. Әдеттегіге ұқсамайтын көзқарас қатысушылардың өз бойларында өз мінездерінің олар әлі ойламаған немесе бірқатар себептер бойынша ойлауға қорыққан қырларын ашуларына мүмкіндік береді. 

9. Шындықты айтсақ...

«Бірінші сабақ» бөлімінің 9-жаттығуын қараңыз.
10. Қорытынды шығару
«Екінші сабақ» бөлімінің 9-жаттығуын қараңыз.

Адам өзіне сенуді қойған кезде, ол сәтті оқиғаға сене бастайды.

Эдгар Хови
ТӨРТІНШІ САБАҚ

Сабақтың мақсаты – өзін-өзі талдау мен өзін-өзі көрсету дағдыларын бекіту, әрбір қатысушының жеке басының әлсіз жақтарын терең және жан-жақты талдау.

Ж ү р г і з у ш і г е  н ұ с қ а у л а р. Бұл сабақта әрқайсысына ерекше ықылас білдіру қажет, себебі, өз әлсіздіктерін талдау адамнан барын салып, үлкен рухани жұмыс жасауын талап етеді. Сондықтан топта адамды, ол қандай болса, дәл сол қалпында толық қабылдау ахуалы қалыптасуы тиіс. Бүкіл топты әріптесінің жай-күйін сезінгісі, оған жылы сөзбен және мейірімді көзқараспен көмектескісі, қиын сәтте қолдағысы келіп тұратын көңіл-күйге бағыттау қажет. 

«Шындықты айтсақ...» сауалнамасының талдауын жүргізуді ұмытпаңыз, бұл орайда өз әлсіз жақтарыңыз туралы әңгімелеп беріп, сол арқылы өзін-өзі ашу мен үнемі өз-өзімен жұмыс істеу үлгісін көрсетіңіз.

П с и х о л о г и я л ы қ   т ү с і н і к т е м е. Тұлғаның әлсіз жақтары дегенде тек жаман әдеттерді ғана (шылым шегу, балағаттап сөйлеу және т.б.) түсінбеу керек. Бұл әбден жақсы қасиеттер де болуы мүмкін, мысалы: қайырымдылық, бауырмалдық, «жоқ» деп айта алмау, бәрімен келісу әдеті және т.б. Ең бастысы – адамның өз-өзімен үйлесімде болуына кедергі жасайтын, өзіне деген сенімділігін төмендететін, өзі қалағандай өмір сүруіне кедергі келтіретін нәрселерді талдауға топтың бет бұрғаны. 

САБАҚТЫҢ ШАМАМЕН АЛҒАНДАҒЫ МАЗМҰНЫ
1. Менің сүйікті ойыншығым
Әркімнің бала кезінде сүйікті ойыншығы болған. Егер біз оны ұмытпасақ, ол жақсы. Бұл бізді өзіміз ең бақытты болған ғажайып балалық әлемімен байланыстыратындай болады. Ал сіздің өз сүйікті ойыншығыңыз есіңізде ме? Ол не еді? Доп па? Пүліш қонжық па? Қуыршақ па? Оның аты кім еді? Ол қазір қайда? Өз сүйікті ойыншығыңыз туралы және осы еске алулардан туындаған сезімдеріңіз туралы әңгімелеп беріңіз. Барынша шынайы және ашық болыңыз, өзіңіздің бала қуаныштарыңызбен және реніштеріңізбен бөлісіңіз. Сіздер бір-бірлеріңізді жеткілікті дәрежеде жақсы білесіздер ғой. Кірісіңіздер.

Ж ү р г і з у ш і г е  н ұ с қ а у л а р. Осы этюдтің мәнісін түсіндіргеннен кейін лирикалық музыканы қосып, қатысушыларға 3 минут ішінде өз балалық шағын жайбарақат күйде еске түсірулеріне мүмкіндік берген мақсатқа сай болады. Содан соң барлығы үлкен шеңберге отырып, кезекпен (шеңбер бойынша) сүйікті ойыншықтары туралы әңгімелей бастайды. Егер топ үлкен болса (немесе уақыт жеткіліксіз болса), 7-8 адамнан тұратын шағын топтарда өз естеліктерімен бөлісуге болады. 

П с и х о л о г и я л ы қ   т ү с і н і к т е м е. Бұл жаттығу бір-біріне деген тілектестік қатынасқа бет бұрғызады, себебі, ол балалық шақтың бақытты және қамсыз күндеріне бағышталған. Психологиялық сергіту жаттығулары топтамасындағы кез келген басқа жаттығулар сияқты, ол қатысушыларды әлеуметтік-психологиялық тренинг ахуалына қосады, топтағы сабақтар уақытында құрылатын ерекше микроортаға енуге мүмкіндік береді.

2. Неке хабарландыруы
Енді сіздердің неке хабарландыруларыңыздың қалай болып шыққандығын көрейік. Әркім өз нұсқасын оқиды, ал қалғандары сарапшылар ролінде болады. Кезекті хабарландыруды мұқият тыңдап болып, сіздер түзетулер енгізе, автордың өзі жазуға ұмытып кеткен оның оңды және тартымды жақтарын қоса аласыздар. Сондықтан барынша мұқият болыңыздар, естігендеріңізді бірден өткен кездесулер кезінде өзіңізде қалыптасқан осы адамның бейнесімен салыстырыңыздар. Ең ықтималы, әрқайсысына қалай болғанда да, хабарландыру мәтініне өзгертулер мен толықтырулар енгізе отырып, көмектесуге тура келеді. Бұл үшін автордың өзі туралы не айтқандығын түсініп, есте сақтау қажет.

Ж ү р г і з у ш і г е  н ұ с қ а у л а р. Сіздің неке хабарландыруларын жинап алып, содан соң, бір-бірден оқып бере отырып, қатысушыларға олар бойынша әріптестерін табуға мүмкіндік беруіңізге және содан кейін барып мәтінге түзетулер енгізуіңізге болады. Талдау кезінде тапсырманы алған уақытта тұжырымдалған мақсаттарға сүйену қажет.

П с и х о л о г и я л ы қ   т ү с і н і к т е м е. Оқушылардың бір бөлігі үшін бұл айтарлықтай қиын тапсырма, себебі, олар өздерінен, өз сыртқы түрлерінен ұялады, оларға бұл туралы дауыстап айту қиын. Сондықтан осы жаттығуды орындау кезінде ұялу және қысылу ахуалы орын алса, қатысушыларға ішкі кедергіні еңсеру қажеттігі туралы ескертіп, оны келесі сабаққа ауыстыру қажет. 

3. Бетпердесіз
Біз бұл ұжымда ашық болуға болатындығына көзімізді жеткіздік. Енді ешбір алдын ала дайындықсыз тағы да бір-бірімізбен сырларымызды бөлісіп көрелік. Сіздердің алдарыңызда – шеңбердің ортасында бір бума карточка. Сіздер кезекпен бір карточкадан алып, онда бас жағы жазылған сөз орамын бірден жалғастырасыздар. Сіздердің сөздеріңіз барынша шынайы және ашық болуы тиіс! Қатысушылар сіздерді мұқият тыңдайтын болады және, егер сіздердің сөздеріңізден олар жалғандық сезетін болса, жаңа мәтінмен басқа карточканы алып, тағы да жауап беріп көруіңізге тура келеді. Кім бірінші болғысы келеді?

Ж ү р г і з у ш і г е  н ұ с қ а у л а р. Мәтіндері бар карточкаларды алдын ала дайындап қою қажет. Әрі олар, біреу бірінші реттен тапсырманы орындай алмаған жағдайға, қатысушылардан гөрі көбірек болулары тиіс. 

Карточкалардың шамамен алғандағы мазмұны:

«Маған әсіресе менің айналамдағы адамдардың ... ұнайды»

«Маған ұмыту өте қиын, бірақ...»

«Кей кездері шынымен менің қалайтыным...»

«Мен ... мен ұяламын»

«Менің ... мені әсіресе қынжылтады»

«Мені ... маған әсіресе ұнайды»

«Мұның өте қиын екендігін білемін, бірақ мен...»

«Кейде адамдар мені түсінбейді, өйткені мен...»

«Менің әлі ... сенемін»

«Мен үшін ең маңыздысы ... деп ойлаймын»

«Мен кішкентай болғанда, мен жиі...»

«Менің ата-анам...»

«Менің достарым сирек...»

Карточкалардың мазмұнын сіз өзіңіз құрастыра аласыз. Бұл орайда жүргізуші ретінде өткен сабақтарда алған ақпаратыңызды есепке алыңыз. Мәтін қатысушылардың өздерін ашуларына көмектесуі тиіс. Бәрі үлкен шеңберге отырады. Әрқайсысы психологиялық дайындық шамасына қарай карточка алады. Егер үлкен кідіріс болса, қатысушыларға көмектесіңіз, оларды шеңбердің ортасына шақырыңыз.

П с и х о л о г и я л ы қ   т ү с і н і к т е м е. Бұл жаттығу оқушыларға өздерінің топқа деген сенімдерін тағы да нығайтуға, ішкі қорқыныштарынан арылуға, ашық болып үйренуге мүмкіндік береді. Басқаларының ұсынылған сұрақтарға қалай жауап беріп жатқандықтарын бақылай отырып, қатысушы өзі үшін пайдалы ақпарат алады. 

4. Шеттетілген адам
Әрқайсымыздың да өмірімізде кедергі келтіретін, өзіміз өзгерткіміз келетін мінез ерекшеліктеріміз, әдеттеріміз бар шығар. Қазір біреуміз қайсыбір уақытқа бөлмеден шығамыз. Қалғандарының бәрі осы адамды шеттетуге болатын (немесе шеттету керек болатын) 5-7 себепті тұжырымдаулары тиіс. Мысалы, Коля айналасындағылармен көбінесе дөрекі болады, өзін тым асқақ ұстайды, қарым-қатынаста өте жұғымсыз, тым өкпешіл және т.б. Біз хатшы таңдаймыз, оның негізгі міндеті – шеттету себептерінің бәрін жеке параққа жазып отыру. Әрі, тізімге тек көпшілік дауыспен қабылданған нәрселер ғана жазылады. Өз пікірлеріңізде мұқият және сонымен бір уақытта белсенді болыңыздар. Бұл – өзің туралы жаңа бір нәрсені, айналадағылар қабылдамайтын нәрсені білудің тағы бір мүмкіндігі. Осы ақпаратты кім бірінші болып алуға дайын?

Ж ү р г і з у ш і г е  н ұ с қ а у л а р. Берілген жаттығудың ықтимал нұсқалары:

а) адамды шеттетуге болатын себептер тізімін жасап болғаннан кейін, шығып кеткен қатысушы бөлмеге шақырылады. Ол алдымен, өзінің пікірі бойынша, жолдастары айтуы мүмкін болған шеттетудің ықтимал нұсқаларын өзі атауы тиіс. Хатшы бәрін сол қағаз парағына белгілеп отырады (кейіннен салыстыру үшін). Тек осыдан кейін ғана шыққан адамға топ құрастырған тізім табыс етіледі. Сыналып отырған адам, егер мұндай қажеттілік болса, кез келген сұрақ қоя алады;

б) топ құрастырған себептер тізімі оқылмайды, ол келесі жаттығу – «Менің әлсіз жақтарым» жаттығуы үшін қалдырылады. 

П с и х о л о г и я л ы қ   т ү с і н і к т е м е. Бұл жаттығу – берілген сабақтың негізгі процедурасы – өз әлсіз жақтарыңды өзің талдау алдындағы өзіндік дайындық, сергіту жаттығуы. Ол тұлғалық кемшіліктерді жайбарақат қабылдауға бет бұруға, әрбір адамның дерлік мінезі мен мінез-құлық үлгісінде басқа адамдарға ұнамайтын әлдененің болатындығына көз жеткізуге мүмкіндік береді. Ең бастысы – бұл кемшіліктердің болмауы емес, ал оларды біліп, өзімен жұмыс істей білу және істегісі келу. 

Өзіміздің барлық кемшіліктерімізді біз өз бойымызға өзіміз салдық, енді өзіміз олармен жұмыс істеуіміз керек.

Антони Фелпс
5. Менің әлсіз жақтарым
Сіздер өздеріңіз және топ мүшелері туралы көп нәрсені біліп үлгердіңіздер. Көп нәрсені түсіндік, өзімізге және өзгелерге жаңаша қараудың сәті түсті. Бір-біріміздің барлық жақтарымыз үнемі ұнай қойған жоқ. Бүгін әрқайсымыз қалған қатысушыларға өз әлсіз жақтарымыз, яғни, өз бойымыздан кемшілік ретінде, ішкі кедергі, қорқыныш немесе басқа бөгет ретінде ұғынатын нәрсеміз туралы айтып беруіміз тиіс. Өз мінездеріңіздің жағымсыз қырлары, зиянды әдеттеріңіз туралы ғана айту міндетті емес. Әр түрлі жағдайларда қақтығыстың себебі болып табылатын немесе болып табылуы мүмкін, өмірді күрделендіретін, өзара қатынастарды қиындататын және т.с.с. нәрселерді атап көрсеткен маңызды. Бұл жағымды ерекшелік те болуы мүмкін, бірақ өзінің шекті көрінісінде, мысалы, бауырмалдық – сіздер өздеріңіз жапа шексеңіздер де, ешкімнің бетін қайтара алмайсыздар. Сіздердің іштей өз сөздеріңізден бас тартып, өздеріңізді және өз әлсіздіктеріңізді кешіре отырып, оларды ақтауға тырысып, өз сөздеріңізді тырнақшаға алмағандарыңыз аса маңызды. Бұл туралы тура және ашық айтуларыңыз қажет. Бұл үшін сіздерге 3 минут уақыт беріледі. 

Ж ү р г і з у ш і г е  н ұ с қ а у л а р. Жаттығу «Екінші сабақ» бөлімінің 5-жаттығуының әдістемесі бойынша жүргізіледі. 

П с и х о л о г и я л ы қ   т ү с і н і к т е м е. Бұл жаттығу бірінші кезекте әрбір қатысушының өз әлсіз жақтарын анықтауына, өз кемшіліктерін талдау әдетін қалыптастыруға бағытталған, бірақ жаттығуды орындау кезінде оның өз мінезінің күшті жақтарына сүйену мүмкіндігі болуы тиіс. Бұл үшін әрбір сөз сөйлеуден кейін шағын психологиялық қолдау жүргізу қажет. 

6. «Жарығым, айна, маған айт...» немесе «Мен» кіммін?
Өзіміздің сиқырлы айнамызға қайтып оралайық. Өз қағаз парақтарыңызды алыңыздар. Бұл сұрақтарға сіздер бірнеше рет жауап берген болатынсыздар. Әрбір сабақта адамдармен өз қатынастарыңыз туралы әлдебір жаңа нәрсені білесіздер, белгілі бір қорытындылар шығарасыздар. Осының бәрі, қалай болғанда да, сіздің өзіңіз туралы ой-пікіріңізге әсерін тигізеді. Міне, бүгін де осы сұраққа тағы да қалай жауап беруге болатынын ойланып көріңіздер. Тағы бірдеңе қосу керек пе, не алдында жазылғандарды өзгерту қажет пе? 3 минут ішінде «Мен» кіммін?» сұрағына жауап беріңіздер. 

Ж ү р г і з у ш і г е  н ұ с қ а у л а р. Қатысушылардың жазбаларын келесі сабаққа дейін жинап алуды ұмытпаңыздар.

7. «Мен» топтың көзімен

Бұл үй тапсырмасы. Кез келген топ мүшесінің сабақтар уақытында өздеріңіз туралы белгілі бір ой-пікірі қалыптасқандығы түсінікті. Біреулерге сіздер ұнайтын болсаңыздар, енді біреулер сіздерді ақыры түсінбеді. «Мені топ және оның жекелеген қатысушылары қандай адам деп қабылдайды?» - деген бір сұраққа жауап беру қажет. Сіздерді топ қалай бағалайтындығын егжей-тегжейлі сипаттаңыздар. Мысалы: «Жалпы топ мені салмақты, аз қозғалатын, эмоционалды емес, аса елеусіз нәрсе мазалайтын адам деп қабылдайды. Игорь мені – ұялшақ деп, ал Светлана аса әлпетті емес деп санайтын болар» және т.б. 

Келесі сабақта біз бәрін кезекпен тыңдайтын боламыз және, әрине, қажет болған жағдайда түзетулер енгіземіз. Оның өзіңіз туралы пікірінен сіз қателескен адам сізді түзетеді, сіздің мінезіңіз, қарым-қатынаста өзіңізді қалай ұстайтындығыңыз туралы пікірін білдіреді.
8. Шындықты айтсақ...

«Бірінші сабақ» бөлімінің 9-жаттығуын қараңыз.
9. Қорытынды шығару
«Екінші сабақ» бөлімінің 9-жаттығуын қараңыз.

Ерік-жігерімізді дамыту – біздің өмір сүруіміздің мақсаты.

Ралф Эмерсон
БЕСІНШІ САБАҚ

Сабақтың мақсаты – айналадағы адамдарды, олардың ішкі рухани дүниелерін түсіну дағдыларын меңгеру, сенімді қарым-қатынас және тұрақты өзін-өзі талдай білу шеберлігі стилін бекіту.

Ж ү р г і з у ш і г е  н ұ с қ а у л а р. Бұл сабақ өткізіліп отырған тренингтегі соңғы сабақтың алдындағы сабақ болып табылады, сондықтан жүргізуші қатысушылардың қажетті жұмысты қалған уақытта істеп үлгерулері үшін, олардың өзін-өзі ашу және өзін-өзі талдау үдерістерін белсендіруі қажет. 

САБАҚТЫҢ ШАМАМЕН АЛҒАНДАҒЫ МАЗМҰНЫ
1. Хайуанаттар паркі
Бүгінгі күні бір-бірімізбен амандаса отырып, біз жануарлар және құстар әлемімен байланысты туындаған өз ұғымдарымызға сүйенетін боламыз. Өз әріптестеріңізбен байланысқа түсе отырып, сіздер оған оның бейнесін олардың қайсысымен байланыстыратындықтарыңызды айтып, мұндай ұғымның негізінде не жатқандығын түсіндірулеріңіз тиіс. Қатысушылар дәстүрлі түрде ортақ шеңберге орналасады да, бірінші қатысушы көршісімен, мысалы, оң жағында отырған адаммен байланыс орната отырып, оған қарап сөйлейді. Осылайша, амандасу этюді шеңбер бойынша жүзеге асырылады. 

Екі қатысушының әңгімелесуі кезінде топтың қалған мүшелері мұқият тыңдап, байланыстың жағымды және жағымсыз жақтарын белгілеп отырулары тиіс. Кімде-кім әңгімелесушісінің қандай жануарды немесе құсты еске түсіретіндігін бірден айта алмаса, байланысты өткізіп жіберуге құқылы, бірақ кешірім өтініп, өз ұғымын түсіндіріп беруге рұқсат сұрауы тиіс, бірақ этюд аяқталғаннан кейін ғана. 

Ж ү р г і з у ш і г е  н ұ с қ а у л а р. Сіз қатысушылардың назарын қарым-қатынас стиліне, әңгімелесу үлгісіне, қолдары мен басының қалпына, қозғалыстарға, дауысқа, дауыс ырғағына және т.б. аударуыңыз тиіс.

П с и х о л о г и я л ы қ   т ү с і н і к т е м е. Бұл – дәстүрлі психологиялық сергіту жаттығуы, қатысушыларды жылдам қыздырып, жалпытоптық үдеріске енгізу үлгілерінің бірі. Бір жағынан, жаттығу бірден оларды өз жолдастарын белсенді қабылдауға, олар туралы ойлауға, ұғымдарды іздеп, айтуға бет бұруға мәжбүрлейді. Екінші жағынан, бәрі өздері туралы айтып жатқанды тыңдауға мәжбүр. Пікір алмасудан кейін қатысушылар тиянақтырақ жұмыс істеуге дайын болады. 

2. Әуен суреті
Ыңғайланып отырыңыздар да, музыканы тыңдаңыздар. Жүргізушінің белгі беруі бойынша осы музыкалық тақырыптың сіздерде туындатқан бейнелерінің, сезімдерінің, белгілерінің суретін салуды бастаңыздар. Әркім өзін барынша толық көрсетуге ұмтылуы тиіс. Музыка шамамен 3 минут қосылып тұрады. Содан соң біз суреттерді жинап, олардың авторларын табу мақсатында импровизацияланған көрме ұйымдастырамыз. Көрмеден кейін үлкен шеңберге жиналамыз да, осы музыка суретінде өздеріңізді қалай және қаншалықты ашудың сәті түскендігіне көңіл аудара отырып, әсерлерімізбен бөлісеміз. Сіздердің авторды табуларыңызға не көмектесті? Кімді мүлде таба алмадыңыздар? Неліктен? Сурет соншалықты ерекше ме? Әлде орындаушы өз сезімдерін жеткізе алмады ма? Немесе сіз оны әлі жақсы білмейсіз бе?

Ж ү р г і з у ш і г е  н ұ с қ а у л а р. Бұл этюд үшін топтың барлық мүшелеріне қағаз парақтарын, қарындаштарды (фломастерлерді), магнитофонды және жеңіл немесе классикалық музыка жазбаларын дайындау қажет. Көрмені қарау кезінде жеке қағаз парағында өз «авторларды табуларыңызды» белгілеп отыруға рұқсат беріледі. Сондықтан суреттерді қай сурет кімдікі екендігін ешкім біле алмайтындай етіп нөмірлеген мақсатқа сай болады. 

П с и х о л о г и я л ы қ   т ү с і н і к т е м е. Өзін-өзі көрсетудің осындай ауызша емес тәсілі өзіңе және өзгелерге әдеттегіден тыс жақтан қарауға көмектеседі. 

3. «Мен» топ көзімен қарағанда
Енді үй тапсырмасын талқылайық. Әркім өзін ұжымның және оның жекелеген мүшелерінің қандай адам деп танитындығы туралы өз пікірін білдіруі тиіс. 

Ж ү р г і з у ш і г е  н ұ с қ а у л а р. Оқушылар үлкен тренингтік шеңберде жұмыс істейді. Сөйлеушіні мұқият тыңдап болып, оған нені дұрыс тапқандығын, неден қателескендігін айтып, жазбаларына түзетулер енгізуін өтінуге болады. Бәрін сарапшы тәртібінде жұмыс істеуге бағыттау қажет. Олардың кез келгені ой-пікірлерге, әсіресе егер ол тікелей өзіне қатысты болса, мұқият болуға құқылы және болуы тиіс. Мысалы, сөйлеушілердің бірі: «Маған Поля мені тұйық адам деп қабылдайтын сияқты», - деді. Поля осы әсерді растауы немесе мұның аса дұрыс емес әсер екендігін айтып, түзетулер енгізуі мүмкін және т.с.с. 

П с и х о л о г и я л ы қ   т ү с і н і к т е м е. Жаттығуды орындау барысында негізгі мәнісі топ мүшелерінің өз-өздерін қабылдауларын түзетуден тұратын ашық әңгімелесу болуы тиіс. 

4. Мен сені түсінемін
Қазір әркім өзіне әріптес таңдап алуы қажет. 3 минут ішінде сіздердің біреулеріңіз ауызша түрде өз қамқорлығындағы адамның ахуалын, көңіл-күйін, сезімдерін, тілектерін сипаттап бересіздер. Ахуалы сипатталып жатқан адам жорамалдардың дұрыстығын және ақиқаттығын растауы немесе оларды теріске шығаруы тиіс. Екеуі де бір-бірінің сөздеріне түсініктеме беруге құқылы. Өзара түсіністікке бет бұрыңыздар, жандарыңызда отырған адамға мұқият қараңыздар. Ол қазір не туралы ойлап отыр, не сезініп отыр, нені армандап отыр? Нақ сол кісі, басқа ешкім де емес, және әсіресе сіз емес! Өйткені кез келген адам – тұтас әлем ғой! Оны өзіңіз үшін сәл ашып көріңіз. Қалай ойлайсыз, сізді бөтен әлемге осындай саяхатта не күтіп тұр? Бір жұпта ақпарат алмасуға берілетін уақыт – 5 минут.

Содан соң рольдеріңізбен алмасыңыздар. 

Ж ү р г і з у ш і г е  н ұ с қ а у л а р. Осы этюдті өткізудің бірнеше нұсқасын дайындаңыз. 1. Бәрі жаттығу басталғанға дейін жұптарға бөлініп қояды. Қайсыбір уақыт олар, өз визавиінің жай-күйін сипаттай отырып, өздіктерінен жұмыс істейді, ал содан соң бір-бірлеріне хабарламаларды оқып береді де, оларды талқылайды. 2. Қатысушылар, үлкен шеңберге орналасып болып, өздерінің жай-күйлерін сипаттайтын адамды өздері атайды. 

П с и х о л о г и я л ы қ   т ү с і н і к т е м е. Жаттығу әріптесті түсінуге бет бұруға, сенімді кері байланыс алуға, өз сөздерінің дұрыстығын тексеруге көмектеседі. Ол болмашы белгілері бойынша адамның ішкі жай-күйін аңдауға, оның сөздері мен қылықтарын есте сақтауға көмектеседі, тренинг кезінде өзіне тұйықталмауға үйретеді. 

Әрбір күнде өсу күші жасырылған, сондықтан да ол маңызды. 

Қытай даналығы
5. Соңғы кездесу
Біздің сабақтарымыздың аяқталғанын және сіздердің бір-бірлеріңізбен қош айтысқандықтарыңызды елестетіп көріңіздер. Бір-бірлеріңізге бәрін айтып үлгердіңіздер ме? Мүмкін, топпен өз жан құбылыстарыңызды бөлісуді ұмытқан шығарсыздар? Немесе өздеріңіз туралы пікірін білгілеріңіз келетін нақты адам бар шығар?

Қазір сіздердің осындай мүмкіндіктеріңіз бар. Алдыңғы сабақтарда жасап үлгермегендеріңізді жасаңыздар. Өз шешімдеріңізді ертеңге қалдырмаңыздар! Қазір және осында әрекет етіңіздер.

Ж ү р г і з у ш і г е  н ұ с қ а у л а р. Бұл этюдті, үй-жайды қараңғылап, байсалды, баяу музыканы қосып, қатысушылардың көздерін жұмып, босаңсуларына және барлық өткен сабақтарды естеріне түсірулеріне мүмкіндік бере отырып, өткізген мақсатқа сай болады. 

П с и х о л о г и я л ы қ   т ү с і н і к т е м е. Этюд оқушылардың белсенділігін ынталандырады, олардың шынында да тренингтің басым бөлігінен өткендіктерін және жуық арада осы кездесулердің аяқталатындығын жете ұғынуларына көмектеседі. Егер адам әлденені жасап үлгергісі келсе, ойдағысын кейінге қалдырудың мүмкін еместігін жақсырақ ұғынады ғой. 

6. «Жарығым, айна, маған айт...» немесе «Мен» кіммін?
«Мен» кіммін?» деген сұраққа жауап бере отырып, өздеріңіз туралы бәрін дерлік жазып болған шығарсыздар? Жазбаларды алыңыздар. Нені қосуға немесе өзгертуге болатындығын ойланып көріңіздер. Сіздердің 3 минут уақыттарыңыз бар. Енді сіздердің жауаптарыңызды талқылауға кірісейік. Өздеріңізді қалай елестетесіздер? Өз бойларыңыздан басты не нәрсені көрдіңіздер және баса көрсеттіңіздер? Сабақтан сабаққа қарай өздеріңіз туралы пікірлеріңіз қалай өзгеріп отырды? Неден бас тартуға тура келді? Неліктен? Тренинг уақытында өз «Мендеріңіз» туралы жаңа не білдіңіздер?

7. Перспектива

Таяу уақытта қол жеткізгілеріңіз келетін негізгі мақсаттарды тұжырымдаңыздар. Сіздерді болашақта не күтеді? Сіздің жаныңыз неге ұмтылады? Немесе, алда қандай да бір маңызды, бірақ болу-болмауы сізге байланысты емес оқиғалар күтіп тұрған шығар? Сонымен, мақсаттардың анық та айқын перспективасы:

1.

2.

3.

4.

5.

Ал енді ең бастысы – осы мақсаттарға қол жеткізу үшін қандай нақты қадамдар жасау қажет екендігін ойланыңыздар. Тек өздеріңіз ғана не істей аласыздар? Кімге көмек сұрап жүгінуге тура келеді?

Бұған 10 минут уақыт бар. Сіздерге табыс тілеймін!

Ж ү р г і з у ш і г е  н ұ с қ а у л а р. Қарапайым мысал арқылы қатысушыларға мақсаттар мен оларға қол жеткізу жолдары арасындағы айырмашылықты түсіндіріңіз. Мұндай мысалды топ жұмысының немесе қоршаған өмірдің тәжірибесінен алған дұрыс. 
8. Шындықты айтсақ...

«Бірінші сабақ» бөлімінің 9-жаттығуын қараңыз. 
9. Қорытынды шығару
«Екінші сабақ» бөлімінің 9-жаттығуын қараңыз.

Идеалдарға сүйсінуге болады, бірақ оларды табыс өлшеуішіне айналдырудың қажеті жоқ. 

Филип Зимбардо
АЛТЫНШЫ САБАҚ

Сабақтың мақсаты – өзін-өзі ашу мен өзін-өзі талдаудың алынған дағдылары мен шеберліктерін бекіту, топ жұмысының қорытындыларын шығару, қатысушыларға психологиялық қолдау көрсету, барлық туындаған сұрақтарға жауап беру. 

Ж ү р г і з у ш і г е  н ұ с қ а у л а р. Осы сабақпен тренинг аяқталады, сондықтан оқып-үйренушілерде бүкіл жұмыс кезеңінде туындаған, шешілмеген проблемалар қалмауы үшін, барлық туындаған проблемалардың талқылауын ұйымдастыру қажет. 

П с и х о л о г и я л ы қ   т ү с і н і к т е м е. Қатысушылар түсініп, меңгерулері тиіс негізгі ережелердің бірі өмірде әрқайсымыздың өзгелерге емес, ал өз қабілеттіліктеріміздің даму деңгейіне бағдарлануымыз қажет екендігінен тұрады. «Ол менен гөрі мейірімдірек», - деп ойлаудың да, айтудың да қажеті жоқ, «Мен бүгін кешегіден гөрі сәл мейірімдірекпін», - деп айтқан дұрыс. Әрқашан бізден әлденесімен асып түсетін адам табылады. Ол не ақылдырақ, не риясызырақ және т.б. болады. Сонда не болады? Олқылық, қызғаныш сезімі ме, әлде ашу ма? Өз өміріңді бүлдірудің қажеті қанша? Өз бойымызда болып жатқан өзгерістерге қуанып, кезекті өз тұлғалық жетістігімізді тойлағанымыз жақсырақ емес пе? 

САБАҚТЫҢ ШАМАМЕН АЛҒАНДАҒЫ МАЗМҰНЫ
1. Сенің ең жақсы қасиетің
Бұл жолы сабақтың бас кезіндегі дәстүрлі амандасуды біз зайырлы қабылдау түрінде өткіземіз. Топтың барлық мүшелері, бөлмеде еркін жылжи отырып, бір-біріне жақындап келіп, қошемет сөздерімен алмасулары, яғни, өздеріңіз көріп тұрған немесе бәрінен де көбірек бағалайтын әріптестеріңіздің ең жақсы қасиетін атап көрсетулеріңіз тиіс. Асығудың қажеті жоқ. Әрбір қатысушы өзінің барлық жолдастарына қарап сөйлеп шыққаны дұрыс.

Ж ү р г і з у ш і г е  н ұ с қ а у л а р. Бұл этюдке, бәрі бір-біріне жақындап үлгерулері үшін, жеткілікті уақыт бөлу қажет. Тиісті музыкалық сүйемелдеуді таңдап алуды ұмытпаңыз. 

2. Сен менің есімдесің
Біздің адамның атын, не оның туған күнін, не оның жұмыс орнын және т.б. ұмытып қалып, өзімізді ыңғайсыз сезінетініміз жиі болады. Бірақ, адамды мүлде ұмытып кеткенде, біз одан да үлкен опынушылықтарды бастан кешіреміз. Бұндай жағдай орын алмауы үшін, біз бір-бірімізді есте сақтауымыз керек. 

Қазір әріптестеріңізбен әңгімелесу кезінде сіздерге өз ерекшеліктеріңіз туралы сөйлесу қажет болады. Адамның өзі бірінші сабақта бөліп көрсеткен индивидуалды ерекшелігі туралы еске түсірген лазым (әрине, бұл сіздің есіңізде болса). Егер де сіз оны ұмытып қалсаңыз, кешірім сұрап, содан соң міндетті түрде оның өзіндік ерекшелігі туралы өз пікірлеріңізбен бөлісуіңіз қажет. 

3. Прокурорлар мен қорғаушылар
Бүгін тренингтің соңғы сабағы. Бір-біріміз туралы көп нәрсе білдік, көп нәрсені жасап үлгердік. Қазір маңызды да пайдалы жаттығу өткіземіз. Сіздердің біреулеріңіз қайсыбір уақытқа айыпкер боласыздар. Ол жеке орындыққа отырады. Оның сол жағында бір қатарда прокурорлар ролінде ойнайтын қатысушылардың жартысы орналасады. Олардың негізгі міндеті – айыпкердің әлсіз жақтарын табу. Прокурорлар барлық келіп түскен ұсыныстарды талқылаудан кейінгі ортақ пікірді олардың аттарынан білдіретін бір өкіл сөз сөйлейтін ұжымдық түрде, не индивидуалды түрде айып таға алады. 

Топтың екінші жартысы (айыпкердің оң жағында отырған) қорғаушылар ролінде ойнайды, олардың негізгі міндеті – қатысушыларға айыпкердің оңды, күшті жақтарын көрсету. Ол да сондай-ақ не ұжымдық, не индивидуалды түрде жұмыс істей алады. Айыпкердің жеке басына мұқият қарау, оның өз әлсіз жақтарын, сондай-ақ күшті жақтарын толығырақ ұғынуына тағы да көмектесу қажет. Прокурорлар мен қорғаушылардың сөздерінен кейін, айыптауларда немесе қорғау дәлелдерінде әлдене түсініксіз болса, айыпкер тараптардың кез келгеніне сұрақтар қоюға құқылы. 

Ж ү р г і з у ш і г е  н ұ с қ а у л а р. Бұл процедурадан ықылас білдірушілердің бәрі де өте алады. Сөз сөйлеуге берілетін уақыт шектелмеген. Айыпкер ауысқан кезде топтар рольдерімен алмасады. Процесте айыпкер ролінде ойнаған адам өзі кеткен тобына қайтып оралады. 

П с и х о л о г и я л ы қ   т ү с і н і к т е м е. Жаттығу тұлғаның күшті және әлсіз жақтарын жинақтап қорыту жолымен қорытындылар шығаруға арналған. Кез келген адамның прокурорлар тарапынан өз атына айыптауларды және қорғаушылар тарапынан ақтауларды есту, яғни, өзін әр алуан жақтан, көптеген адамдардың көзімен көру мүмкіндігі болады. 

Сонымен бір уақытта, әрбір қатысушының, түсінбей қалады деп қорықпастан, адам туралы өз пікірін ашық білдіру дағдыларын тағы да бекіту мүмкіндігі болады.  

4. Сен өзіңді білесің бе?
Тренингтің босқа өтпегеніне сенгің келеді. Сіздер өздеріңізді тереңірек және жан-жақтырақ тани алдыңыздар, өздеріңіздің күшті жақтарыңызбен белсенді түрде жұмыс істеу, кемшіліктерді түзету мүмкіндіктеріңіз болды. Ал қазір біз қайтадан сынақтама өткіземіз де, оның нәтижелерін бірінші сабақтың нәтижелерімен салыстырамыз. Шынайы болыңыздар, бұл тек сіздердің өз-өздеріңізді танудың күрделі жолында ілгері жылжуларыңызға көмектесетін болады. 

Ж ү р г і з у ш і г е  н ұ с қ а у л а р. Сіз бірінші сабақта өткізілген сынақтама нәтижелері туралы қатысушылардың естеріне саласыз, егер сізде сақталған болса, олардың жазбаларын таратасыз және түсініктеме бересіз. Дәл сол сынақтама бойынша қайтадан сынақтама өткізу әбден мүмкін («Бірінші сабақ» бөлімінің 4-жаттығуын қараңыз). Мұндай жағдайда бірінші сынақтама нәтижелерін жаттығудың басында көрсетуге болмайды. 

П с и х о л о г и я л ы қ   т ү с і н і к т е м е. Сынақтама қорытындыларын салыстыру тренинг уақытында өздерінің қаншалықты терең және не нәрседе өзгергендіктерін оқушылардың жете ұғынуларына көмектеседі.

5. Ары қарай не?
Енді перспективалық мақсаттар мен оларды жүзеге асыру үшін сіздер жасамақ болып отырған нақты қадамдарды талқылайық. Олар туралы бәріне айтып беру үшін әрқайсыларыңыздың 3-4 минут уақыттарыңыз бар. Сұрақтар қоюға, мақсаттарды нақтылауға, оларға қол жеткізу жөніндегі қадамдарды анықтауға көмектесуге болады. Басты міндет – сіздердің іс-әрекеттеріңіздің таяу болашаққа арналған нақты бағдарламасын құру.

Ж ү р г і з у ш і г е  н ұ с қ а у л а р. Берілген жаттығуды, қатысушыларды үлкен шеңберге біріктіре отырып, орындаған мақсатқа сай болады. Бірінші сабақта қабылданған барлық ережелердің аяғына дейін орындалуын қадағалаңыз. Біреу қиналған жағдайда, өзіңіз көмектесіңіз немесе оқушылардан нақты көмек сұраңыз.

П с и х о л о г и я л ы қ   т ү с і н і к т е м е. Бұл жаттығудың негізгі түйіні – әркімнің өз таяу болашағы үшін өзіне жауапкершілік қабылдауы. Адам, естірте отырып, өз мақсаттарын тұжырымдап, оларға қол жеткізу жөніндегі нақты қадамдарды анықтағанда, ол сол арқылы көпшілік алдында оларды орындауға өзіне міндеттеме алғандай болады. 

Тыныстай алғанымызша, біз шығармашылық әрекет етіп, өз әлемімізді өзгерте аламыз.

Н.Энкельманн
6. «Жарығым, айна, маған айт...» немесе «Мен» кіммін?
Бүкіл тренинг бойында біз сиқырлы айнаға қарап жүрдік. Одан әр түрлі көптеген жауаптар естідік. Бәрі ұнай да қоймаған шығар. Бірақ біз осының бәрін қабылдаймыз және өзімізді жақсы көреміз. Өткен сабақтарда жазғандарыңызды тағы да мұқият оқып шығыңыздар. Өз жауаптарыңызға сүйене отырып, жасай алатын басты қорытындыларыңызды тұжырымдаңыздар. Бір-бірімізді қуана-қуана тыңдайтын боламыз. 

7. Шындықты айтсақ...

«Бірінші сабақ» бөлімінің 9-жаттығуын қараңыз. 
8. Қорытынды шығару
Сабақтың соңында қорытынды шығару жүргізіледі. Содан соң әрбір қатысушы топтың басқа мүшелерінде туындайтын сұрақтарға жауап береді. 

Және, қорыта келе, сіздердің әрқайсыларыңызға тілек:

Өз бойларыңызда өзгертуге болатын нәрсені өзгерту үшін ерлік.

Өз бойларыңызда өзгерту мүмкін болмайтын нәрсені қабылдау үшін бойұсынушылық.

Бір нәрсені екіншісінен айыру үшін ақыл-ой. 
Қоғамдағы өмір өзара жол берусіз мүмкін емес. 

Джонсон Сэмюэль
АДАМДАР АРАСЫНДА
Коммуникативтік шеберліктер тренингі
Сіздердің назарларыңызға ұсынылып отырған коммуникативтік шеберліктер тренингі «Өзіңді танып-біле отырып» тұлғалық өсу тренингінің табиғи жалғасы болып табылады. Берілген әдістемелік әзірленімдерде тұлға дамуының басқа негізгі аспектісі – адамдардың әр түрлі топтарымен қарым-қатынас дағдылары мен шеберліктерін қалыптастыру қарастырылады. Индивидуалдылық ретіндегі өзің туралы толық және нақты түсініктен басқа, олардың арасында өмір сүруге, қуана-қуана қарым-қатынас жасауға, қашқақтамай, адамдарды және өзіңді түсіну үшін адаммен байланыстың кез келген мүмкіндігін пайдалануға үйрену аса маңызды. 
ӘДІСТЕМЕЛІК ӘЗІРЛЕНІМДЕР ЖӘНЕ 
САБАҚТАРДЫҢ СЦЕНАРИЙЛЕРІ
Адамдар өз-өздеріне бұғау салып, көздерін таңады да, содан кейін неліктен жаман өмір сүретіндіктеріне таң қалады. 

Генри Форд
БІРІНШІ САБАҚ

Сабақтың мақсаты – топ жұмысы үшін қолайлы жағдайлар жасау, қатысушыларды өткізіліп отырған тренингтің негізгі қағидаттарымен таныстыру, жұмыс ережелерін қабылдау, белсенді қарым-қатынас стилін меңгеруді бастау.

САБАҚТЫҢ ШАМАМЕН АЛҒАНДАҒЫ МАЗМҰНЫ
1. Таныстыру
Жұмысымыздың басында әрқайсыларыңыз визит карточкасын рәсімдеулеріңіз тиіс, онда өз тренингтік аттарыңыз көрсетіледі. Бұл орайда сіздер өздеріңізге кез келген атты алуға құқылысыздар. Таңдаудың толық еркіндігі беріледі. Ол анық және айтарлықтай ірі әріптермен жазылуы тиіс. Визит карточкалары барлығы оқи алатындай етіп, кеуде тұсына түйреуішпен (немесе кеуде белгісімен) бекітіледі. Ары қарай бүкіл сабақтар бойында біз бір-бірімізбен осы аттар бойынша қарым-қатынас жасайтын боламыз. Визит карточкаларын рәсімдеуге берілетін уақыт – 5 минут. 

Содан соң, өздеріңізге әріптес тауып алып, сіздер 5 минут ішінде оны бүкіл топқа таныстыруға дайындалуларыңыз тиіс. Таныстырудың негізгі міндеті – өз әріптесіңнің индивидуалдылығын баса көрсету, ол туралы қалған қатысушылардың барлығы оны бірден естерінде сақтайтындай етіп әңгімелеп беру. Біз үлкен шеңберге бірігеміз де, сіздер кезекпен өз әріптестеріңіздің ерекшеліктерін (әдеттерін, қасиеттерін, шеберліктерін, құштарлықтарын және т.с.с.) атап көрсете отырып, ол туралы әңгімелеп бересіздер. 

Ж ү р г і з у ш і г е  н ұ с қ а у л а р. Сіздің визиткаларды рәсімдеуге арналған карточкалар туралы ойлануыңыз қажет. Сіз барлық қатысушылардың өз визит карточкаларын жасауларына және өзара таныстыруға дайындалуларына уақыт бересіз, бұл үшін олар жұптарға бірігеді де, әрқайсысы өзі туралы өз әріптесіне әңгімелеп береді. Қатысушылардың өздері таныстыратын адамның индивидуалды қасиеттерін есте сақтап қалулары үшін, топтың әрбір мүшесінің сөздерін мұқият тыңдаулары тиіс екендіктерін баса көрсетіңіз. 

П с и х о л о г и я л ы қ   т ү с і н і к т е м е. Бұл – тренингтің ең бірінші жаттығуы. Ол қатысушыларды іске маңыз бере қарауға бағыттауы тиіс. Ат таңдау және өз әріптесін таныстыру процедуралары тұлғаны түсіну үшін көп нәрсе бере алады. Осы жаттығудан бастап-ақ топ мүшелері өзіңді және өзгелерді түсінуге көмектесетін негізгі қағида – адамға деген ықылас екендігін түсінулері тиіс. 

Әр жаттығуды талқылаудың қорытынды процедурасы міндетті болып табылады. Бәрі сөйлеушіні тыңдай, оның ерекшеліктерін аңғара білу үшін топтың кез келген мүшесінің сөзін мұқият тыңдап үйренулері тиіс. 
Шын мәнінде өмір сүру дегеніміз – дұрыс ақпарат ала отырып, өмір сүру.

Норберт Винер

2. Топ ережелері

Бәріңіз өздеріңізге тренингтік ат таңдап алғаннан кейін, әлеуметтік-психологиялық тренингтің негізгі ережелері туралы сөйлесейік, қарым-қатынастың осы нысанының ерекшеліктерін талқылайық. Бүгін біз нақ осы өзіміздің ұжымымыздың жұмыс ережелерін әзірлеуіміз қажет.
Ж ү р г і з у ш і г е  н ұ с қ а у л а р. Әр топта ерекше ережелер болуы мүмкін. Бірақ тұлғалық өсу тренингін сипаттау кезінде келтірілген ережелер топ жұмысының негізіне алынуы тиіс. («Өзіңді танып-біле отырып» тренингінің «Бірінші сабақ» бөлімінің 2-жаттығуын қараңыз.) Ережелерді талқылау және қабылдау процедурасын қатысушыларға алғашқы минуттардан-ақ олардың қарым-қатынас барысында жіберетін негізгі қателіктерін көрсету үшін пайдалану қажет. Мұны, әр жолы нақ осының – тұлғааралық қарым-қатынас саласындағы өз кемшіліктеріңді көріп, оларды жете ұғынудың және коммуникацияның әр түрлі стильдерін байқап көрудің мақсаттардың бірі болып табылатындығын түсіндіре отырып, үлкен әдеппен жасау қажет.
П с и х о л о г и я л ы қ   т ү с і н і к т е м е. Әрбір тренингтік топта ерекше ережелер болуы мүмкін, бірақ олардың негізінде жалпыға танылған ережелер жатады, себебі, олардың тиімділігі осындай сабақтарды өткізудің көпжылдық тәжірибесімен тексерілген. Қатысушылар бұның қағаз жүзіндегі ережелер емес, ал уақыт шығынын айтарлықтай қысқартатын, өз-өзіңмен тиімді жұмыс істеуге және қарым-қатынастың неғұрлым тиімді индивидуалды стилін меңгеруге, яғни, оқытып-үйретудің басты мақсатына қол жеткізуге мүмкіндік беретін нормалар екендігін ұғынулары тиіс. 
3. Игілікті іс
Айналадағы адамдармен бейбітшілікте және келісімде өмір сүру үшін, кейде әлденені құрбан етуге тура келеді. Мысалы, өзің көптен күтіп жүрген досыңа қонаққа барудың орнына анаңның тапсырмасы бойынша дүкенге бару қажет. Кім үшін өз рахаттануыңыздан бас тартуға тура келгендігін еске түсіріңіз. Сіздің ең жақын туысыңыз ба, әлде өте жақсы досыңыз ба, мүмкін, ол мүлде таныс емес адам шығар?

Енді бұл әрекетті сіз қандай жағдайларда жасағаныңызды ойланыңыз. Бұл сіздің ықылас білдіруіңізбен болды ма, сіздің осы адамға қатысты дәл осылай жасағыңыз келді ме? Немесе ол өзі өтінді ме, талап етті ме, бұйырды ма немесе белгілі бір қызмет көрсетуді жалбарынып сұрап, намысын аяққа таптады ма, және сіз сәл ойланып барып, оның өтінішін орындадыңыз ба? Нақты жағдайларды еске түсіріңіз.
Ж ү р г і з у ш і г е  н ұ с қ а у л а р. Этюдті не үлкен шеңберде, не 7-8 адамнан тұратын шағын топтарда өткізуге болады. Кезекті қатысушының сөз сөйлеуі кезінде қалғандары мұқият тыңдап, оның өз пікірін білдіруіне көмектесіп отырулары тиіс. Қатысушы сөз сөйлеуден бас тартқан жағдайда, сіз оның қалғандары сөйлеп болғаннан кейін тағы да сөйлеп көруін өтіне аласыз, бірақ егер ол ішкі кедергісін еңсере алмаса, онда оны мәжбүрлеудің қажеті жоқ. Оның топ ахуалын сезініп, айналасындағылардың, соның ішінде сіздің тілектес екендіктеріңізге көз жеткізуіне мүмкіндік беріңіз. Мұндай қатысушыларға сіздің ерекше көңіл аударуыңыз қажет, әрине, оларды қалғандарының бәрінен бөліп алмай. Келесі жаттығулар мен этюдтерді ұйымдастыру және өткізу кезінде олардың шағын топтар жұмысына енуіне, сіздің сұрақтарыңызға жауап беруіне, бүкіл топтың алдында сөз сөйлеуіне жиірек мүмкіндік беріңіз. 

П с и х о л о г и я л ы қ   т ү с і н і к т е м е. Бұл – тренингтің ең бірінші жаттығуларының бірі, оның барысында бәрінің өздері, өз қылықтары, өздерінің ішкі түрткілері туралы ашық айтуларына тура келеді. Бір жағынан, бұл құрылған ұжым мүшелерінің өз-өздерімен жұмыс істеуге, өз ойларымен және тәжірибелерімен бөлісуге дайындықтарының тамаша диагностикасы. Екінші жағынан, бұл – қарым-қатынастың сенімді стиліне психологиялық бет бұру, ашық сөйлеуден қорықпай, өз сезімдерін және ой-пікірлерін басқа адамдармен бөлісе отырып, өмір сүру мүмкіндігін көрсету. 

4. Талап-тілектер тізімі

Біз адамдар арасында өмір сүреміз. Әр түрлі жағдайлар болады, біз үнемі бір-бірімізге разы бола бермейміз, кейде тіпті ең жақын адамдардың өздері жағымсыз эмоциялар тудырады, кейбір сәттерде бізге бүкіл адамзат әлемі әлденесімен ұнамайды. Айналамыздағы адамдарға қатысты өз наразылығымызды талдайықшы. Бұны талап-тілектер тізімі деп атайық. Сонымен, төменде ұсынылған кестені толтырайық. 

Айналадағы адамдарға талап-тілектер тізімі
	Менің наразылығымды тудырған адамдар
	Талап-тілек

	а) анам

б) әкем

в) әжем

г) атам

д) ағам (әпкем)

Таныстар

Сыныптастар

Еркектер 

Әйелдер

Бүкіл адамзат әлемі
	


Сіздердің талап-тілектеріңіз анық және нақты көрсетілуі тиіс, әрі сіздердің талап-тілек білдіретін адамдарыңыздың тізімі бос жолдарды пайдалану, ал қажет болған жағдайда, кестені жалғастыру есебінен айтарлықтай кеңейтіле және толықтырыла алады. Осы аса жағымды емес жұмысқа 10 минут уақыт беріледі. Осы уақыт ішінде сіздер тізімді толтырып болып, сөз сөйлеуге дайындалуларыңыз тиіс. Барынша ашық болыңыздар және бұны тек өздеріңіз үшін жасайтындықтарыңызды есте сақтаңыздар. Адамдарды қабылдау үшін, олардың бізге несімен ұнамайтындықтарын түсінуіміз қажет. Сонымен, жұмысқа кірісіңіздер!

Екінші кезеңде 4-5 адамнан тұратын шағын топтарға бірігіңіздер және өз талдауларыңыздың нәтижелерімен бөлісіңіздер. Сіздер бір-бірлеріңізге айналадағы адамдардың сіздерге несімен ұнамайтындықтарын түсінуге көмектесесіздер.

Ж ү р г і з у ш і г е  н ұ с қ а у л а р. Этюдті ұйымдасқан түрде өткізу үшін кестелер бланктерінің қажетті санын дайындап қойған мақсатқа сай болады. Тапсырманы түсіндіру кезінде қатысушылардың назарын талап-тілектердің тіпті мүлдем елеусіз болса да, өте нақты болулары тиіс екендіктеріне аударыңыз. Мысалы, тіс щеткасын үнемі өз орнына қоймайтын ағаңыз. Әйтпесе, мазмұнсыз жұмыс болады. 

Осы этюдтің екінші кезеңін өткізу кезінде балаларға ерікті түрде шағын топтарға бірігуге және сөз сөйлеулердің кезектілігін белгілеуге көмектесу қажет. Бір сөз сөйлеудің уақыты 2 минутпен шектеледі. Бәріне 10 минут беріледі. Барлық шағын топтар бір мезгілде жұмыс істейді. 

Жүргізушінің олардың жұмыстарына араласпағаны мақсатқа сай болады, бірақ, егер олардың қайсыбіреуінде үнсіздік тым ұзақ орын алса немесе балалар бөгде әңгімеге көшіп кетсе, сіз олардың талап-тілектер тізімін талқылауға бет бұруларына көмектесуіңіз тиіс. 

П с и х о л о г и я л ы қ   т ү с і н і к т е м е. Осы жаттығудың барысында қатысушылар адамдардың арасында, үнемі олардың кемшіліктеріне көңіл аудара отырып, өмір сүруге болмайтындығын жете ұғынулары тиіс. Әсіресе өз талап-тілектерін жүйелі түрде білдіріп отырулары қажет. Әрбір адам өз-өзі болуға құқылы. Сондықтан айналадағы адамдардың өздері қандай болса, сондай қалпында қалуларына рұқсат етіңіздер. 

5. Мен қарым-қатынасқа ашықпын ба?

Кез келген адамға айналасындағы адамдардың өзі туралы пікірлерін білу қызық және пайдалы. Сіз туралы басқа адамдар не ойлайды? Сізді, сіздің қылықтарыңызды, сөздеріңізді, сыртқы түріңізді олар қалай қабылдайды? Бірақ ең өкініштісі – бұл туралы білу өте қиын. Бізде, мысалы, автобуста немесе трамвайда келе жатып, жай ғана «Сен маған қалай қарайсың?» - деп сұрамайды ғой. Бізді түсінбей қалады. Трамвайда ғана емес, мектепте де, өзіміз тұратын үйде де осылай жасау үнемі ыңғайлы бола бермейді. Міне, сондықтан да біз адамдардың өзімізге қалай қарайтындығын нақты білмей, өмір сүре береміз. 

Біздің ұжымымызда сіздердің мұндай мүмкіндіктеріңіз бар. Тап қазір топ мүшелерінің шағын әлеуметтанушылық сұрақ-жауабын өткізіп көрелік. Әрбір қатысушының сіздің сыртқы түріңіз, қимылдау, сөйлеу мәнеріңіз жөнінде белгілі бір пікірі болады. Бірақ біз бір-бірімізге: «Қалай ойлайсың, мен қарым-қатынасқа ашық адаммын ба?» - деген бір ғана сұрақты қояйық. Сұрақ-жауапты ұйымдасқан түрде өткізу үшін арнайы бланкті – сұрақ-жауап парағын пайдаланамыз. 

Сұрақ-жауап парағы
	Сұрақ қойылған адамның тренингтік аты
	Пікір, ұпайлармен
	Сұрақ қойылған адамның қолы

	
	
	


Сіздердің әрқайсыларыңыз жолдастарыңыздың мүмкін болатын ең көп санына жақындап барып, «Қалай ойлайсың, мен қарым-қатынасқа ашық адаммын ба?» деген сол бір сұрақты қоюларыңыз тиіс. Сұрақ қойылған адамның жауап бермеуіне де болады, өйткені оның өзіне өзі туралы барынша көп пікір жинау керек қой. Бірақ егер ол бұл сұраққа жауап беретін болса, мына шкала бойынша баға беру қажет:

+ 2 ұпай – сен қарым-қатынасқа өте ашық адамсың;

+ 1 ұпай – сен қарым-қатынасқа ашық адамсың, бірақ қарым-қатынасқа әлдеқайда ашық адамдар болады;

0 – мен сені бұл жағынан мүлде білмеймін; 

– 1 ұпай – сен қарым-қатынасқа ашық адам емессің, бірақ қарым-қатынасқа әлдеқайда ашық емес адамдар болады; 

– 2 ұпай – сен мүлдем қарым-қатынасқа ашық емес адамсың.

Сіз сұрақ қойған адамды, ол туралы өз ойларыңызға және сабақ үстінде білген жаңа нәрселеріңізге сүйене отырып, бағалайсыз. Баға бірден оны алған қатысушының сұрақ-жауап парағына жазылады. Ұпайлар түріндегі бағамен бірге сұрақ қойылған адамның қолын да алуды ұмытпаңыз. Егер қол болмаса, бұл ұпай есептелмейді. Бәріне көп дегенде 5 минут беріледі.

Ж ү р г і з у ш і г е  н ұ с қ а у л а р. Сұрақ-жауап парақтарының бланктерін сабақ басталғанға дейін дайындауға болады. Егер мұндай мүмкіндік болмаса, сіз көрсеткен үлгі бойынша осындай бланкті әрқайсысы өздіктерінен рәсімдеулері үшін белгілі бір уақыт беру қажет. Сұрақ-жауапты өткізуге берілген уақыт аяқталғаннан кейін қатысушылар алынған ұпайларды жинақтап, қорытынды шығарады («+» немесе «–» белгілерін есепке ала отырып). Қорытынды шығару кезінде көбінесе есептеулермен қиындықтар туындайды. Оларға көмектесіңіз немесе есептеулерін аяқтағандардың жолдастарына осы қиындықтан шығуларына көмектесулерін өтініңіз. 

Содан соң сіз қатысушылардан азаю шамасына қарай рангіленулерін, яғни, қоғамдық пікір сұрақ-жауабының қорытындылары бойынша ең көп ұпай санын алғандардан бастап, нәтижелері ең төмендермен аяқтап, бір сызық бойына тұруларын өтінесіз. Рангілену барысында бірнеше адамның ұпайлар саны бірдей болып шығатын жағдайлар кездесуі мүмкін. Олар бірінің артына бірі (шүйделерін беріп) немесе, одан артығы, ортақ рангке тұра алады. 

Егер оқып-үйренушілердің біреуі өз сұрақ-жауап парағымен сізге келсе, сіз өзіңізге келген адамның қарым-қатынасқа ашықтығын ұпайлармен бағалап, өз пікіріңізді айтуға құқылысыз. 

П с и х о л о г и я л ы қ   т ү с і н і к т е м е. Әлеуметтанушылық сұрақ-жауап процедурасы белсенді өмірлік ұстанымды қалыптастыру үшін өте пайдалы. Ол ішкі кедергілерді еңсеруге, таптаурындарды алып тастауға көмектеседі, қарым-қатынастың жаңа стильдері мен тәсілдерін байқап көруге мүмкіндік береді. Рангтермен көрсетілген сұрақ-жауап нәтижелері қатысушының өзіне де, жүргізушіге де ойлану үшін материал береді. Ортақ рангтің соңғы бестігіндегілерге психологиялық қолдау, осы және келесі сабақтарда ерекше ықылас қажет болады. Осы қатысушылардың өздерін психологиялық тұрғыдан күшті адамдардың қатарында сезіну мүмкіндіктері болуы тиіс, бұл жүргізушіден олар өз қабілеттіліктерін байқата алатындай этюдтер мен жаттығуларды сабақтар жоспарына енгізуін талап етеді. 

6. Менің қарым-қатынас стилім

Бұл үй тапсырмасы. Тренингімізді өткізу кезінде біз арнайы күнделік жүргізетін боламыз, онда сіздің адамдармен қарым-қатынас жасау стиліңізге қатысты барлық өзгерістер белгіленеді. Күнделік «Менің қарым-қатынас стилім» деп аталады. Айналадағы адамдармен қарым-қатынас жасау кезінде өзіңізбен болған барлық қызықты оқиғаларды белгілеуге болатын жазба кітапшасы жаныңызда болғаны дұрыс. Жазбалар үлгісі мынадай болуы мүмкін:

«Менің қарым-қатынас стилім» күнделігі

Мерзімі ___________________

Қарым-қатынас бойынша әріптес(тер):____________________________
Қарым-қатынастың мазмұны:____________________________________

Менің жаңа сезімдерім:_________________________________________

Нақты қорытындылар:__________________________________________

Практикалық қадамдар:_________________________________________
Осы күнделікті бүкіл сабақтар бойында жүргізіңіздер. Адамдармен жиірек қарым-қатынас жасай бастадыңыздар ма, осыны талдаңыздар. Қарым-қатынас барысында туындайтын сезімдеріңіз қайталанады ма? Жасалған қорытындылар сіздерге көмектеседі ме? Ең бастысы – өз-өзіңізбен шынайы болыңыз! 

Ж ү р г і з у ш і г е  н ұ с қ а у л а р. Әрбір сабақта сіз, ықылас білдірушілерге өз жазбаларын оқып берулерін ұсына отырып, «Менің қарым-қатынас стилім» күнделігімен жұмыс істеу үшін уақыт бөлуіңіз тиіс. Бәрін тыңдап шыққан мақсатқа сай болады, бірақ өз пікіріңді зорлап міндеттеудің, еріксіз көндірудің қажеті жоқ. 

П с и х о л о г и я л ы қ   т ү с і н і к т е м е. Тапсырма қатысушылардың белсенділігін ынталандырады, себебі, олардың байланыстарды саналы түрде талдауларына тура келеді. Оны орындау көптеген қатысушылар үшін өте қиын болып табылады, өздерінің адамдармен қарым-қатынастарының стилі туралы ойлануға, өзінің қарым-қатынас стилі мен өз-өзін қалай ұстайтындығына көңіл аударуға мәжбүрлейді. Осы тапсырманы орындағаннан кейін топ мүшелерінде топтық пікірталастар кезінде талқылау тақырыбы болатын тәжірибе пайда болады. 

7. Шындықты айтсақ...
Әрбір сабақтың соңғы процедураларының бірі сауалнама болып табылады. Сіздердің сауалнамада берілген сөйлемдерді аяқтауларыңыз және сол арқылы болып жатқан оқиғаға өздеріңіздің қалай қарайтындықтарыңызды білдірулеріңіз қажет. Барынша ашық болыңыздар, себебі, сіздердің пікірлеріңіз жүргізушінің келесі сабақты ойластыруына, оны сіздер үшін және жалпы топ үшін пайдалырақ етуіне көмектеседі. 

Шындықты айтсақ...

Сабақтың өткен күні____________________

Менің тренингтік атым_______________________

1. Сабақ уақытында менің түсінгенім ...

2. ... ең тиімді деп санаймын.

3. Мен ашығырақ бола алмадым, себебі ...

4. Сабақта маған ... сәті түспеді.

5. Маған бәрінен де ... қалай жұмыс істегені ұнады.

6. Келесі сабақта мен ... қалар едім.
7. Жүргізушінің орнында мен ...

Қолы
Ж ү р г і з у ш і г е  н ұ с қ а у л а р. «Бірінші сабақ» бөлімінің 9-жаттығуын қараңыз. 

8. Қорытынды шығару

«Бірінші сабақ» бөлімінің 10-жаттығуын қараңыз.

Адамдар бір-бірлеріне өздерінің қазіргі уақытта көмектесетінінен әлдеқайда көбірек көмектесулері тиіс. 

И.И.Мечников

ЕКІНШІ САБАҚ

Сабақтың мақсаты – қарым-қатынастың белсенді тренингтік стилін бекіту, қатысушылардың өз-өздерін талдауларына септігін тигізу, тиімді тұлғааралық қарым-қатынас үшін маңызды қасиеттерді ашу, коммуникативтік дағдыларды қалыптастыруға көмектесетін жалпытоптық ойын процедураларын енгізу. 

Ж ү р г і з у ш і г е  н ұ с қ а у л а р. Тренингтің басты ережелері, визит карточкаларымен жұмыс істеу қажеттігі туралы еске салыңыз. Сабақты «Шындықты айтсақ...» сауалнамасының талдауынан бастаған мақсатқа сай болады. Осы сабаққа «Менің қарым-қатынас стилім» күнделіктерімен жұмысты қосыңыз.

Бұл сабақ негізінен қарым-қатынас үшін маңызды қасиеттердің тізімімен жұмыс істеуге арналған. Сабақтың міндеті – адамдардың өзара қарым-қатынас жасауларына, бір-бірлерін түсініп, қабылдауларына көмектесетін барлық тұлғалық қасиеттердің «тізімдемесін» жүргізу. 

П с и х о л о г и я л ы қ   т ү с і н і к т е м е. Қарым-қатынас үшін, көптеген адамдар ойлайтындай, міндетті түрде тек жақсы қасиеттер ғана маңызды емес екендігін ескеру қажет. Кейбіреулерімізге қарым-қатынас барысында жағымсыз деп аталатын қасиеттер көмектеседі. 

САБАҚТЫҢ ШАМАМЕН АЛҒАНДАҒЫ МАЗМҰНЫ
1. Қошемет

Кез келген адамның күшті жақтарын, оңды қасиеттерін көре білу және, ең бастысы, оған ол туралы айту үшін қажетті сөздерді таба білу – міне, жағымды да тиімді қарым-қатынас үшін осылар қажет. Өзіміздің қаншалықты тілектес екендігімізді, өзгелердің бойынан жақсы қасиеттерді көре және ол туралы айта білеміз бе, осыны тексеріп көрелік. 

Ж ү р г і з у ш і г е  н ұ с қ а у л а р. Қатысушылар үлкен шеңберге отырады. Әркім өзінің сол жағында отырған адамға мұқият қарап, өзіне осы адамның қандай мінез ерекшелігі, қандай әдеті бәрінен де көбірек ұнайтындығын және ол туралы оған айтқысы, яғни, қошемет білдіргісі келетіндігін ойлануы тиіс. Өз әріптесіне жағымды сөздер айтуға дайын адамдардың кез келгені бастайды. Ол өз пікірін білдірген кезде, қалған қатысушылар сөйлеп тұрған адамды мұқият тыңдаулары тиіс. Қошемет жасалған адам кем дегенде алғыс айтуы, ал содан соң, өзінің сол жағында отырған әріптесімен байланыс орната отырып, оған қошемет білдіруі тиіс, және бұл шеңбер бойынша, тренингтің барлық қатысушылары көршілеріне жағымды сөздер айтып шыққанша жалғаса береді. 

Қатысушы өз пікірін білдіріп жатқанда, сіз қалған балалардың оның сөйлеуіне кедергі жасамағанын қадағалап отыруыңыз тиіс. Оларды бір-бірлерімен әдепті қатынасқа, сөйлеп тұрған адамның байланысты қалай орнататындығына (өз әріптесімен қалай амандасқандығына немесе амандасуды ұмытып кеткендігіне, көзіне тура қарайтындығына немесе басқа жаққа қарап отыратындығына, қолдарын қалай ұстайтындығына, қалай сөйлейтіндігіне және т.б.) көңіл аудара отырып, оны тыңдай және ести білу шеберліктерін дамытуға бағыттау қажет. 

Егер біреу дайын болмаса, ол жүрісті өткізіп жіберіп, бәрінен кейін қошемет айтуға құқылы. Тапсырманы әрқайсысының орындауын жүргізуші қадағалап отыруы тиіс. 

П с и х о л о г и я л ы қ   т ү с і н і к т е м е. Бұл жаттығу – психологиялық сергіту жаттығулары топтамасынан, сондықтан оның негізгі міндеті – топтық үдерістерді белсенді іске қосу. Оны орындау барысында оқушылар, осы ұжымнан тыс жерде болуы мүмкін өкпе-реніштері туралы ұмытып, бір-бірлерімен белсенді қарым-қатынас жасауға мәжбүр болады. Белсенді ықпалдастық бүкіл тренинг бойында тиімді жұмыс істеуге бағыттайды, кездесудің ең басында кейбіреулерінде болатын белгілі бір тұйықтық пен қысылып-қымтырылудан арылтады. 

2. Менің қарым-қатынас стилім

Қазір біз «Менің қарым-қатынас стилім» күнделіктерімен жұмыс істейміз. 7-8 адамнан тұратын шағын топтарға бірігіңіздер де, бірінші сабақтан кейін жасаған жазбаларыңызды талқылаңыздар. Әркім өзі не қаласа, соны оқып бере алады, соңғы байқауларың мен әсерлеріңе сүйене отырып, өз жазбаларыңа түсініктеме беруге болады. 

Ж ү р г і з у ш і г е  н ұ с қ а у л а р. «Менің қарым-қатынас стилім» күнделіктерімен жұмыс әрбір сабақтың міндетті элементі болып табылады. Сондықтан қатысушылардың жазбаларын талқылау үшін қажетті уақыт мөлшерін бөлу керек. Сіз оларды жиі кездесетін қателікті жіберуден – күнделіктегі жазбалардың талқылауын «әйтеуір бір нәрсе айту» қағидасы бойынша үстіртін әңгімеге айналдырудан сақтандыруыңыз қажет. 

Бұл үшін әрқайсысына осы материалмен жұмыс істеудің әр түрлі нысандарын ұсыну қажет. Мысалы, шағын топтардағы талқылаудан кейін қатысушылар өздерінің ішінде қайсысының өз коммуникативтік ерекшеліктеріне тереңірек және қызықтырақ талдау жасай алғандықтары туралы мәселені шешулері тиіс. Шешім әр шағын топта көпшілік дауыспен қабылданады. 
3. Қарым-қатынас үшін маңызды қасиеттердің тізімі

Адамды барлық қырларынан сипаттайтын көптеген қасиеттердің ішінде адамдардың тиімді қарым-қатынасы үшін аса қажет және маңызды қасиеттерге жатқызылатындары болады. 

Бірінші кезеңде (5 минут) сіздер өздіктеріңізден және индивидуалды түрде қарым-қатынас үшін маңызды қасиеттердің тізімін жасауларыңыз тиіс. Сіздер оларды осы тізімге неғұрлым көбірек қоссаңыздар, екінші кезеңдегі жұмыс соғұрлым қызықтырақ болады. Тізімді жасау кезінде қарым-қатынасқа ашық адамды елестетіп көруге тырысыңыздар. Ол қандай болуы тиіс? Ол басқа адамдардан несімен ерекшеленеді? Бір сөзбен айтқанда, қарым-қатынасқа ашық адамды сіздердің бейнелеп берулеріңіз. Әдеби кейіпкерлерді, өз таныстарыңызды және т.б. еске түсіріңіз. Мүмкін, бұл жағымды және тиімді қарым-қатынас үшін маңызды қасиеттердің тізімін жасауға көмектесетін болар. 

Екінші кезеңде біз пікірталас өткіземіз, оның негізгі мақсаты – қарым-қатынас үшін маңызды қасиеттердің жалпы тізімін жасап шығару. Бұл орайда кез келген адам, әрине, дәлелдемелер келтіре отырып, осы қасиеттердің қалай және қашан қандай да бір кедергіні еңсеруге, айналадағы адамдармен қатынастарын жақсартуға көмектескендігін бейнелейтін мысалдар келтіре отырып, өз пікірін білдіре алады. Аталған қасиеттер сынып тақтасында (таблода) толтырылатын жалпы тізімге көпшілік дауыспен енгізіледі. 

Үшінші кезеңде әрбір қатысушы өз парақшасына қарым-қатынас үшін маңызды қасиеттердің жаңа ғана жасалған жалпы тізімін жазып алады. Ол мынадай түрде болады:

Қарым-қатынас үшін маңызды қасиеттердің тізімі
	Қасиет
	Өзін-өзі бағалау

	Тыңдай білу

Әдептілік

Сендіре білу

Сезгіштік 

Байқағыштық 

Шын ашықтық

Жігерлілік

Ашықтық
	


Қолы

Содан соң «Өзін-өзі бағалау» бағанасында сіздердің әрқайсыларыңыз 10 ұпайлық шкала бойынша баға қоюларыңыз тиіс. Бағалау парағына қол қоюды және жүргізушіге тапсыруды ұмытпаңыздар. Ол келесі сабаққа керек болады.

Ж ү р г і з у ш і г е  н ұ с қ а у л а р. Қажет болған жағдайда, сіздің, түсініктеме берместен, адамның негізгі тұлғалық сипаттамаларының атауларын атап шығуыңыз немесе балалардың өздеріне белгілі барлық психологиялық қасиеттерді атап шығуларын өтініп, олардан көмек сұрауыңыз тиіс. Жалпытоптық талқылау кезінде өз көзқарасыңызды зорлап міндеттеудің қажеті жоқ, тек қана пікірталас барысын және дауыс беру ережелерінің сақталуын қадағалап отыруыңыз қажет. 

Пікірталасқа берілетін уақыт шектелмейді – ол 0,5 сағаттан 1,5 сағатқа дейін созыла алады. Ең бастысы, маңызды да мазмұнды талқылау болғаны. Сіз тізімді сынып тақтасына өзіңіз жаза аласыз немесе бұл жұмысты топ мүшелерінің біріне тапсыра аласыз. Бұл адам бәрімен бірдей талқылауға және қасиеттердің жалпы тізімін жасауға қатысуы тиіс. 
П с и х о л о г и я л ы қ   т ү с і н і к т е м е. Бұл – сабақтың негізгі процедурасы, оның барысында қарым-қатынасқа ашық адамның үлгісіне әр түрлі көзқарастарды талқылау қажет болады. Әрине, пікірлер әр түрлі. Жаттығу сол бір құбылыстың әр түрлі қабылдана алатындығын көру мүмкіндігін беретіндігімен қызықты. Әрбір қатысушы, пікірталас мәдениеті ережелерін сақтай отырып, өз ұстанымын қорғауға машықтанады. Нәтижесінде «ми шабуылының», яғни, болашаққа деген өзіндік бағдардың нәтижесі ретінде қарастыруға болатын жинақтап қорытылған тізім шығады. 

4. Экстрасенс

Өздеріңізді экстрасенсорикалық қабілеттіліктері бар, атап айтқанда, басқа адамның ойлары мен сезімдерін оның көздері, бет-әлпеті, дене қалпы, яғни, оның қалай отыратындығы және т.с.с. бойынша оқи алатын адам деп елестетіңіздер. Енді оқушылардың арасынан өздеріңіз жай-күйі мен ойларын айтып беретін бір адамды табыңыздар. Бұл адамның сабақ кезінде не ойлағандығы, қандай сезімдерді бастан кешіргені және т.с.с. туралы жазбаша түрде мазмұндау үшін сіздерге 3 минут уақыт беріледі. 

Содан соң сіздер үлкен шеңберге отырасыздар да, өздеріңіз жай-күйін сипаттаған адамға қарай отырып, оған өзі туралы айтып бересіздер (оның жай-күйі мен ойлары туралы). Сіз жай-күйін сипаттаған адам осы әңгімеге түсініктеме бере алады, яғни, өз пікірін білдіреді – экстрасенс қорытындыларының дұрыстығын растайды (егер айтылған нәрсе оның шын мәніндегі ойлары мен сезімдеріне сәйкес болса) немесе теріске шығарады. 

Ж ү р г і з у ш і г е  н ұ с қ а у л а р. Этюд басталар алдында сіз қатысушыларға жұптарға бірігуді және әрқайсысына өз әріптесінің жай-күйі мен ойларын сипаттап беруді, яғни, этюдті ашық тәртіпте жан-жақты зерттеп шығуды ұсына аласыз. Бірақ оны жабық тәртіпте де жүргізуге, яғни, осының бәрі өзіне қатысты екендігін білмейтін көршісінің жай-күйін сипаттауға болады. Содан соң топ мүшелері әңгіменің кім туралы болғандығын анықтаулары тиіс.  
П с и х о л о г и я л ы қ   т ү с і н і к т е м е. Бұл – осы тренинг барысында аса маңызды болатын басқа адамды түсіну дағдыларын практикалық меңгеру. Мұны қалай жасау керек және бұл не себептен керек екендігі туралы ой-пікірлер ғана емес, нақ осы практика. 

5. Шешім қабылдаймын

Әрбір адам меңгеруі тиіс аса маңызды шеберліктердің бірі – өздігінен шешім қабылдай білу шеберлігі. Олардың ішіндегі соңғы уақытта, мысалы, өткен аптада немесе айда, егер бұл өте ірі шешімдер болса, соңғы жылда қабылданғандарының тізімін жасаңыздар. Бірінші кезеңде тікелей өздеріңізге қатысты шешімдердің мазмұнын жай ғана жазу қажет. Мысалы: «Мен шаш қою үлгімді өзгертуге шешім қабылдадым» немесе «Мен испан тілін үйренуге шешім қабылдадым» және т.с.с. Бұған 3 минут уақыт беріледі. 

Қазір жазбаларды талдап шығыңыздар да, мына сұрақтарға ашық жауап беріңіздер: «Сіздің осы шешімдерді қабылдауыңызға кім көмектесті? Немесе, мүмкін, оларды сіз үшін біреу қабылдаған болар? Егер солай болса, неліктен? Тек сіздің өзіңізге қатысты шешімдерді не себептен басқа біреу қабылдайды? Демек, сіз әлі күнге дейін осыған үйренбегенсіз ғой?»

3-4 адамнан тұратын шағын топтарға бірігіңіздер де, жазбаларды талқылаңыздар. 

Ж ү р г і з у ш і г е  н ұ с қ а у л а р. Жаттығу үшін қағаз бен қаламдарды дайындап қойыңыз. Музыканы қосыңыз. Қатысушылардың өздерінің шешім қабылдауларының күнделікті практикасын жете ұғынуға бет бұруларына көмектесіңіз. 
П с и х о л о г и я л ы қ   т ү с і н і к т е м е. Бұл – қатысушылардың өз өмірлік проблемаларын, соның ішінде қарым-қатынас саласындағы проблемаларын да өздіктерінен шешу қажеттігін түсінулеріне көмектесетін өте маңызды жаттығу. 

6. Менің қарым-қатынас стилім

Бұл – сіздердің өз қарым-қатынас стильдеріңізді ұғынуларыңызға, айналадағы адамдармен өзара қатынастарда кедергі жасайтын нәрсені жақсырақ түсінулеріңізге, және ең бастысы – қажетті қорытындыларды шығарып, олармен жұмыс істеулеріңізге көмектесетін, дәстүрліге айналған үй тапсырмасы. Сондықтан өздеріңіздің «Менің қарым-қатынас стилім» күнделіктеріңізбен жұмыс істеуді тек жүргізушіге ғана керек, қандай да бір зорлап міндеттелген процедура ретінде қабылдамаңыздар (мектептегі әдеттеріңіз бойынша). Бұл ең алдымен сіздердің өздеріңізге қажет. 

Ж ү р г і з у ш і г е  н ұ с қ а у л а р. Мұның тұрақты үй тапсырмасы болатындығын қатысушылардың естеріне салыңыз. Оның орындалуы келесі сабақтар үшін материал береді, өзін-өзі бақылауға үйретеді, айналадағы адамдармен қатынастарды жақсартады. Сондықтан бұлтарудың қажеті жоқ. 
П с и х о л о г и я л ы қ   т ү с і н і к т е м е. Арнайы үй тапсырмасын жүйелі түрде орындау бірқатар міндеттерді шешеді: жауапкершілік сезімін, өз міндеттемелерін орындау әдетін дамытады. Бұдан басқа, ол шынында да айналадағы адамдармен өзара қатынастардың жақсаруына алып келеді, себебі, осы қатынастардың тұрақты талдауы адамның оларды жақсырақ етуге ұмтылуына еріксіз септігін тигізеді. 

7. Шындықты айтсақ...

Әдістеме «Бірінші сабақ» бөлімінің 7-жаттығуында берілген.

8. Қорытынды шығару

Ж ү р г і з у ш і г е  н ұ с қ а у л а р. Қарым-қатынас барысында туындайтын өз сезімдеріңізді үнемі бақылап отыру, нақты қорытындылар шығару және тұлғаның коммуникативтік саласын дамытатын практикалық шаралар қабылдау қажеттігі туралы қатысушылардың есіне салыңыз. Осының бәрі «Менің қарым-қатынас стилім» күнделігіне жазылады.

Ақыл-кеңес қар сияқты: неғұрлым жұмсағырақ түскен сайын, соғұрлым ұзағырақ жатады және тереңірек енеді. 

Колеридж Сэмюэль Тейлор

ҮШІНШІ САБАҚ

Сабақтың мақсаты – топтың ары қарай ұйымдасуына және өз-өздерін ашу үдерістерін тереңдетуіне, өз-өздерін толыққанды көрсетулеріне бөгет болатын психологиялық кедергілерді еңсере және өзін-өзі талдай білу шеберліктерін дамытуына септігін тигізу, белсенді ойындық ықпалдастықтың көмегімен коммуникативтік дағдыларды жетілдіру. 

Ж ү р г і з у ш і г е  н ұ с қ а у л а р. Сабақтарды өткізудің қалыптасып қойған үлгісін ұстанған мақсатқа сай болады: а) «Шындықты айтсақ...» сауалнамаларының талдауы; б) ережелер туралы еске салу және оларды өзгерту туралы қатысушылардың пікірлерін есепке алу; в) психологиялық сергіту жаттығуы – қатысушыларды өз-өздерімен белсенді жұмыс істеуге жетелейтін этюдтер; г) үй тапсырмасын талдау; д) негізгі жаттығу; е) қорытынды сауалнама. 

«Әуе шары» коммуникативтік ойыны басты процедура болып табылады. Сондықтан оны өткізу үшін жеткілікті уақыт бөлу және міндетті түрде ойыннан кейін талқылау өткізу қажет. Ойын кезінде жүргізуші оның барысына араласпауы тиіс. Барлық жасағысы келгендерін ол басталғанға дейін жасап алуы тиіс. Бірақ бұл сіздің топтың эмоционалдық жай-күйін бақылаудан мүлдем шеттетілетіндігіңізді білдірмейді. Қатысушылар тығырыққа тірелген жағдайда (нақты шешім қабылдай алмағанда) немесе  «әдептен тым оза бастағанда», сіз араласып, балаларды тиімді жұмысқа бағыттауыңыз немесе тыныштандыруыңыз тиіс. 

САБАҚТЫҢ ШАМАМЕН АЛҒАНДАҒЫ МАЗМҰНЫ
1. Дәстүрлі емес амандасу

Адам таптаурындар әлемінде өмір сүреді. Және бұл мүлдем жаман емес! Олар оның өмірдің мәні туралы ойлануы және шығармашылықпен айналысуы үшін күш-қуатын үнемдеуіне көмектеседі. Бірақ олар, сонымен бірге, біздің өмірімізді және жақын адамдарымызбен қатынастарымызды жұтаңдандырып, кедергі жасайды. Мысалы, сіздер бір-бірлеріңізбен кездескенде, қалай амандасасыздар? Кім амандасудың дәстүрлі тәсілдерін, амалдарын, үлгілерін айтып, көрсетіп беруге дайын? 

Бұл кезде сіздер қандай сезімді бастан кешіресіздер? Эмоциялар аса көп бола қоймайтын шығар, себебі, бұл үйреншікті іс. Сіздер әрқашан осылай амандасасыздар. Енді жаңа эмоцияларды бастан кешіріп көрейік, сонымен бірге, дәстүрлі емес амандасуды да меңгереміз. Қандай? Сіздер оларды өздеріңіз ойлап тауып, барлығына көрсете аласыздар. Мұны кім жасағысы келеді? Келіңіздер. Басында амандасудың бірнеше нұсқасын ұсынамын:

1) алақандармен, бірақ олардың сырт жақтарымен;

2) аяқ табандарымен (ішкі жағымен, тек ауырмайтындай етіп, жеңіл-желпі ғана);

3) тізелермен (сол аяқ тізесінің ішкі жағымен әріптестің оң аяқ тізесінің ішкі жағына сәл жанасу);

4) иықтармен (оң иық әріптестің сол иығына сәл жанасады, содан соң керісінше);

5) маңдайлармен (бірақ өз басыңды да, және әсіресе әріптесіңнің басын да зақымдамайтындай етіп, абайлап қана).

Өз нұсқаларыңызды атаңыздар. Біз оларды сынап көруге дайынбыз. 

Ж ү р г і з у ш і г е  н ұ с қ а у л а р. Бұл сергіту жаттығуы кезінде сіз барлық оқушыларды міндетті түрде амандасудың ұсынылған түрлерін орындауға мәжбүрлемеуіңіз тиіс. Олардан барлық қатысушылармен қандай да бір тәсіл арқылы байланыс орнатуларын өтінуіңіз қажет. Мұндай амандасуларды ұйымдасқан түрде өткізген мақсатқа сай болады, яғни, алдымен алақанның сырт жағымен амандасу жарияланады да, бәрінің бір-бірлерімен дәл осы тәсілмен амандасып үлгерулері үшін 1-2 минут уақыт беріледі. Содан соң амандасудың жаңа түрі жарияланады да, оған да сондай-ақ 1-2 минут уақыт беріледі. Және осылай барлық нұсқаларды байқап көргенше жалғасады. Осы этюд аяқталғаннан кейін қатысушылар бір-бірлерімен және бүкіл топпен өз сезімдерін бөлісе алады. 

П с и х о л о г и я л ы қ   т ү с і н і к т е м е. Бұл – бүкіл топты санаулы минуттардың ішінде белсенді іс-әрекетке қосуы тиіс психологиялық сергіту жаттығуы. Бұдан басқа, жаттығудың табысты өткізілуі таптаурындардың өзіңді еркін және бос сезінуіңе үнемі көмектесе бермейтіндігін, көбінесе қарым-қатынас бойынша әріптесіңе шынайы қатынасыңды білдіруді қиындататындығын қатысушылардың жете ұғынуларына мүмкіндік береді. 

2. Менің қарым-қатынас стилім

Үй тапсырмасын тексеруге кірісейік. Сіздердің адамдармен қарым-қатынас жасау стильдеріңізге қатысты өзгерістеріңіз белгіленетін өз күнделіктеріңізді ашыңыздар. Күнделікте не белгілей алдыңыздар, қандай қорытындылар шығардыңыздар? Өз байқауларыңызды бүкіл топпен бөлісіңіздер. Жазбаларды оқу міндетті емес, оларға түсініктеме беруге болады. Кім бірінші болып бастауға дайын? 

Ж ү р г і з у ш і г е  н ұ с қ а у л а р. Бұл сабақта қатысушылар жұптарға бірігулері, өздеріне ең ұнайтын және өздерінің ең асыл сырларын айтқысы келетін адамдарымен қатар отырулары тиіс. 

Жұптардың әңгімелерінің мазмұнына араласу міндетті емес, бірақ ол басталар алдында күнделіктегі олардың жазбаларын талқылаудың не үшін жүргізілетіндігін тағы да естеріне салып, оларды маңызды да терең жұмысқа бағыттау қажет. 

П с и х о л о г и я л ы қ   т ү с і н і к т е м е. Күнделіктегі жазбаларды талқылау міндетті процедура болып табылады, бірақ ол топ мүшелерінде жоғалтылған уақыт сезімі туындамауы үшін, әр жолы жаңаша өткізілуі тиіс. 

3. Ұқсастық қырлары
Ал енді осы әлемде бізді не біріктіретіндігі туралы ойланып көрейік. Сондай әр түрлі, көп жағдайда басқалар үшін түсініксіз адамдарды. Бұл үшін өзіңе әріптес таңдап, таза қағаз парағы мен қалам алып, онымен қатар отыру қажет. «Біздің ұқсастығымыз» деген тақырыпты жазыңыздар да, қос нүкте қойыңыздар. 

Жаныңызда отырған адамға мұқият қараңыз. Ол сізге ұқсамайды. Басқа мінез, бой, салмақ, шаштың немесе көздің түсі – өте көп айырмашылық. Және бұл түсінікті де, ол басқа адам ғой. Ал қазір сіздерді не біріктіретіндігін, ұқсастықтарыңыз неде екендігін ойланып көріңіздер. Ол бар ғой. Тек ол туралы әріптесіңізден сұрауға болмайды. 4-5 минут ішінде «Біздің ұқсастығымыз» тақырыбындағы парақты толтыра отырып, осы адам туралы және сонымен бір мезгілде өзіңіз туралы ойлай отырып, әйтпесе, сіздің бұл тапсырманы орындай алуыңыз екіталай, үндемей жұмыс жасаймыз. 

Ұқсас болатын таза денелік немесе өмірбаяндық белгілер туралы ғана жазбауға тырысыңыз. Олар, әрине, маңызды, бірақ сіздерді біріктіре алатын психологиялық сипаттамалар туралы көбірек ойланыңыздар. Бұл не? Сіздер екеулеріңіз де қарым-қатынасқа ашық және мейірімдісіздер ме? Немесе үндемейтін және тұйық адамдарсыздар ма? 

Нақ осы стиль жазбалар үшін ұсынылады. «Біз екеуміз де мейірімдіміз»; «Біз екеуміз де әдептіміз»; «Біз екеуміз де қарым-қатынасқа жақсымыз»; «Біз екеуміз де музыка тыңдағанды жақсы көреміз» және т.с.с. Ұқсастықтарды тізімдеуді аяқтағаннан кейін, әріптесінің жазғанымен келісетіндігін немесе келіспейтіндігін анықтау үшін, тізімдерді бір-бірлеріңізге берулеріңіз қажет. Егер сіз оның жазбаларына еш қарсы болмасаңыз, олар тізімде қалады. Егер сізге әлдене ұнамаса, сіз бұл жазбаны сызып тастайсыз да, сол арқылы өз әріптесіңіздің қателескендігін білдіресіз. Өзара талдаудан кейін, әсіресе сызылып тасталған жазбалар болса, жұмыс нәтижелерін талқылауларыңызға болады. 

Ж ү р г і з у ш і г е  н ұ с қ а у л а р. Осы жаттығуды орындау кезінде жүргізуші қатысушылардың өзара сөйлеспеулерін мұқият қадағалап отыруы тиіс. Жұмыс уақытында жеңіл музыка қосып қойған мақсатқа сай болады. Этюдті орындап болғаннан кейін, бәрінің өз пікірлерін білдірулеріне мүмкіндік бере отырып, қатысушылардың сезімдері мен жұмыс нәтижелерін жалпытоптық талқылауды өткізу қажет. 

П с и х о л о г и я л ы қ   т ү с і н і к т е м е. Бұл этюд, адамдар басында қаншалықты әр түрлі болып көрінсе де, олардың бойында болатын ортақ нәрселерді оқушылардың ұғынуларына көмектесуі тиіс. Ізденістер және өзінің қарама-қарсы отырған адаммен ортақ нәрсесін ұғыну арқылы өте отырып, қатысушы, ниетің болып, белгілі бір күш-жігер салатын болсаң, кездесулеріңнің немесе танысуларыңның ең басында қаншалықты бөтен болса да, сол басқа адаммен өзіңді біріктіретін нәрсені әрқашан табуға болатындығын жақсырақ түсінеді. Бұл, сонымен бір мезгілде, берілген уақытта алдыңда отырған адаммен ортақ нәрселеріңді іздеуге деген ішкі бетбұрысты қалыптастырудың жақсы практикумы да. Мұндай бетбұрыс қарым-қатынаста көмектеседі, ең қиын және дағдарысты жағдайларда ортақ тіл табысуға мүмкіндік береді. 

4. Әуе шары

Бәріңіздің үлкен шеңберге отыруларыңызды және ақпаратты мұқият тыңдауларыңызды сұраймын. Өздеріңізді ғылыми іздеулерді орындаудан кейін әуе шарында қайтып оралып келе жатқан ғылыми экспедицияның экипажы деп елестетіңіздер. Сіздер жапандағы аралдардың аэрофототүсірілімін жүзеге асырдыңыздар. Бүкіл жұмыс табысты орындалды. Сіздер туыстарыңызбен және жақындарыңызбен кездесуге дайындалып, мұхит үстімен ұшып келесіздер және жерге дейінгі қашықтық – 500-550 км. Күтпеген жағдай орын алды – әуе шарының сыртқы қабығында белгісіз себептермен қабықты толтырып тұрған газ шығатын саңылау пайда болды. Шар зырлап төмен түсе бастады. Әуе шарының гондоласында осы жағдайға әзірленген, балласт (құм) толтырылған барлық қаптар борт сыртына лақтырылды. Қандай да бір уақытқа құлау баяулады, бірақ тоқтаған жоқ. 

5 минуттан кейін шар бұрынғы, өте үлкен жылдамдықпен құлай бастады. Бүкіл экипаж, қалыптасқан жағдайды талқылау үшін, гондоланың ортасына жиналды. Нені және қандай бірізділікте борт сыртына лақтыру туралы шешім қабылдау қажет. Міне, шар гондоласында қалған нәрселер мен заттардың тізімі: 

	№ р/с
	Атауы
	Саны

	1

2

3

4

5

6

7

8

9

10

11

12

13

14

15
	Арқан

Дәрі-дәрмектер салынған қобдиша

Гидравликалық компас

Еттен және балықтан жасалған консервілер

Тұрған жерін жұлдыздар бойынша анықтауға арналған секстант

Оптикалық көздеуіші бар мылтық және оған салынатын оқтар

Әр түрлі кәмпиттер

Қаптөсектер (экипаж мүшелерінің әрқайсысына бір-бірден)

Сигнал беретін ракеталар жиынтығы бар белгі беретін тапанша

10 орындық шатыр

Оттегі бар баллон

Географиялық карталардың жинағы

Ауыз суы бар канистр

Транзисторлық радиоқабылдағыш

Үрлемелі резеңке қайық 
	50 м

5 кг

6 кг

20 кг

5 кг

25 кг

20 кг

8 кг

20 кг

50 кг

25 кг

20 л

3 кг

25 кг


Сіздердің міндеттеріңіз – нені және қандай бірізділікте лақтыру қажет екендігі туралы мәселені шешу. Бірақ алдымен бұл шешімді өздіктеріңізден қабылдаңыздар. Бұл үшін қағаз парағын алып, нәрселер мен заттардың тізімін қайтадан жазып шығу, содан соң әрбір атаудың жанына, оң жағынан заттың маңыздылығына сәйкес реттік нөмірін қою қажет, бұл орайда шамамен былай ойлау керек: «Бірінші орынға мен карталар жинағын қоямын, өйткені ол мүлде керек емес, екінші орынға – оттегі бар баллонды, үшінші орынға – кәмпиттерді және т.с.с.». 

Нәрселер мен заттардың маңыздылығын, яғни, олардан арылудың кезектілігін анықтау кезінде, олардың бір бөлігі емес, ал бәрі, яғни, кәмпиттердің жартысы емес, бәрі лақтырылатындығын есте сақтау қажет. Сіздер индивидуалды шешім қабылдап болғаннан кейін, бәріңіздің ортаға (шеңберге) жиналуларыңыз және, келесі қағидаларды басшылыққа ала отырып, топтық шешімді жасап шығаруға кірісулеріңіз қажет:

1. Өз пікірін экипаждың кез келген мүшесі айта алады.

2. Бір адамның пікірлер саны шектелмейді.

3. Шешім, ол үшін экипаждың барлық мүшелері бірі қалмастан дауыс бергенде, қабылданады.

4. Егер тым болмағанда бір адам осы шешімнің қабылдануына қарсылық білдірсе, ол қабылданбайды, және топ басқа жол іздеуі тиіс.

5. Шешімдер нәрселер мен заттардың бүкіл тізіміне қатысты қабылдануы тиіс. 

Экипаждың қанша уақыты бар екендігі белгісіз. Құлау енді қанша уақытқа созылады? Көбінесе бұл сіздердің шешімдерді қаншалықты жылдам қабылдайтындықтарыңызға байланысты болады. Егер экипаж қандай да бір затты лақтыруға бірауыздан дауыс берсе, ол лақтырылған болып есептеледі, және бұл шардың құлауын баяулатуы мүмкін. 

Мен сіздерге жұмыстарыңыз табысты болсын деп тілеймін. Ең бастысы – тірі қалу. Егер келісе алмасаңыздар, сіздер опат боласыздар. Осыны есте сақтаңыздар! 

Ж ү р г і з у ш і г е  н ұ с қ а у л а р. Қатысушыларға барлық ережелерді егжей-тегжейлі түсіндіріп, экипаж ұшыраған жағдайды сипаттап беру қажет. Бұл орайда топ құрамының ерекшеліктеріне сүйене отырып, өз қиялыңды қосуға болады. Барлық сұрақтарға жауап беру керек, бірақ қалыптасқан жағдайдан шығатын жолды айтып берудің қажеті жоқ. Оны оқушылардың өздері табулары керек. Жұмыс уақытында сіз талқылау барысына араласпайсыз және қатысушылардың сұрақтарына жауап бермейсіз. Сіз тек қана ережелердің орындалуын, әсіресе дауыс беруді қадағалап отырасыз.

Ойынға берілетін уақыт – 20-25 минут. Егер топ талқылауға тым босаң кіріссе, әсіресе бастапқы кезінде, онда уақытты көбейтуге болады. Егер ол бірден жұмысқа тым белсенді кіріссе, уақытты 17-18 минутқа дейін азайтуға да болады. Егер топ 100 %-дық дауыс берумен барлық 15 шешімді де қабылдай алса, сіз қатысушыларды құттықтап, олардың осыншалықты қиын жағдайдан табысты шығуларының себептері жөнінде ойлануын өтінуіңіз тиіс. 

Егер олар берілген уақыт ішінде барлық 15 шешімді қабылдай алмаса, сіз экипаждың опат болғанын хабарлайсыз да, осы апатқа алып келген себептер туралы ойлануларын өтінесіз. Ойын нәтижелері мен барысының талдауын ол аяқталысымен бірден өткізуге де, сәттіліктің немесе сәтсіздіктің себептерін тереңірек түсінулеріне, қателіктерін талдап, ортақ пікірге келуге әрекеттенулеріне мүмкіндік бере отырып, келесі сабақта өткізуге де болады. 

П с и х о л о г и я л ы қ   т ү с і н і к т е м е. Бұл – бүкіл тренингтің негізгі ойыны, оның барысы мен нәтижелері қалған сабақтардағы топтық пікірталастар үшін жақсы материал болады. Ол қатысушылардың тиімді қарым-қатынас жасай білмейтіндіктерін көрсетудің тамаша мүмкіндігін береді. Ойынмен үлгіленген жағдайлар оқушылардың өмірлік мүдделерін түйістіреді, ал ойын ережелері олардың алдына берілген қиын жағдайдан шығудың өркениетті жолдарын іздеу қажеттілігін қояды. Өмір үшін күресу көбінің өз-өздерін бақылай алмай қалуларына, бір-бірлерін тыңдау және есту керек екендігін ұмытып кетулеріне алып келеді. Ақыл-ой мен логиканы жауып кететін эмоциялар басым түсе бастайды. Бұл көтеріңкі дауыс ырғағынан, топтың жекелеген мүшелеріне қарсы шығудан байқалады. Біреулер мұндай әңгімелесуге шыдамай, не болып жатқанын немқұрайды бақылап, талқылаудан шығып кетеді. 

Күнделікті талқылау міндетті процедура болып табылады, бірақ ол әр жолы жаңаша өткізілуі тиіс. 

Осының бәрін белгілеп алып, сабақтар уақытында бірнеше мәрте талқылау қажет, себебі, алынған тәжірибе топ мүшелерінің ойын уақытында өздері индивидуалды түрде, сондай-ақ барлығы бірге жіберген жаңа қателіктерін көрулеріне көмектеседі. 

5. Топ бағасы

Қазір біз қарым-қатынас үшін маңызды қасиеттердің тізімдеріне және өз-өздеріңізді бағалауларыңызға, яғни, сіздердің осыдан бұрын жасағандарыңызға қайтып ораламыз. Сіздерде осы тізімдерді және өз бағалауларыңызды тағы да қарап шығудың нақты мүмкіндігі болады. Қажет болған жағдайда, сіздер бағалауды арттыру, сондай-ақ оны кеміту жағына да түзетулер енгізе аласыздар. Бұл үшін сіздерде 3 минут уақыт бар. Бірақ бұл – сіздердің ойларыңыз. Ал қалғандары не ойлайды?

Сіздердің өз-өздеріңізді бағалауларыңыздың ұжымдық сараптамасын өткізейік. Бұл үшін 7-8 адамнан тұратын шағын топтарға бірігіп, әрқайсысын тыңдап болғаннан кейін, тиісті түзету жұмысын жүргізу қажет. Егер ешкімнің елеулі ескертулері болмаса, шағын топ қатысушының өз-өзін бағалауын бекітеді. Бірақ ол өз-өзін бағалауды төмендете де алады. Бұл үшін күмән тудырған тармақтар бойынша ашық дауыс беруді өткізу қажет. Мысалы, біреу өзін былайша бағалады: 

Қарым-қатынас үшін маңызды қасиеттердің тізімі
	Қасиет
	Өз-өзін бағалау
	Топ бағасы

	Тыңдай білу

Әдептілік

Сендіре білу

Сезгіштік

Байқағыштық

Шын ашықтық

Жігерлілік

Ашықтық
	7

6

9

7

6

5

10

8
	


Қолы

Бірақ көпшілігінде күмән туды да, олар кейбір қасиеттерде өз-өзін бағалауына түзетулер енгізгісі келді. Әркім өз пікірін білдіріп, өз бағалау нұсқасын ұсынуға құқылы. Шағын топ дауыс беруі тиіс. Егер ұсыныс қарапайым көпшілік дауыспен қабылданса, қатысушы осы өзгертілген бағалауды өз тізімінің «Топ бағасы» бағанасына енгізуі тиіс. 

Ж ү р г і з у ш і г е  н ұ с қ а у л а р. Өз-өзін бағалаулар жазылған парақтарды таратып беріңіз де, оқып-үйренушілердің шағын топтарға бірігулеріне көмектесіңіз. Өз-өзін бағалауларға бағдарлануға болатындығын, бірақ олар шағын топтың барлық қатысушылары ұсынатын негізгі бағалауды шығару кезінде негізгі өлшем болмауы тиіс екендігін баса көрсетіңіз. 

Біз достардың көмегінен гөрі, оны алатындығымызға сенімділікке мұқтажбыз. 

Демокрит

6. Мен саған сенімдімін

Жұптарға бірігіңіздер. Бір-бірлеріңізге қарама-қарсы отырыңыздар. Біраз уақыт үндемей, жай ғана бір-бірлеріңіздің көздеріңізге қарап отыра тұрыңыздар. Бұл қиын, аса үйреншікті емес, бірақ сіздер енді таныссыздар ғой. 

Енді кезекпен, сөз орамын әр жолы «Мен сенің ... сенімдімін», - деген сөздермен бастай отырып, өз пікірлеріңізді білдіріңіздер. Мысалы: «Мен, егер маған қажет болса, сенің маған көмектесетіндігіңе сенімдімін», «Мен сенің мен туралы ешқашан жаман сөз айтпайтыныңа сенімдімін». Тағы да атап өтемін, сіздер бір-бірлеріңізге сөз бере отырып, бір сөз орамынан айтасыздар.

Ж ү р г і з у ш і г е  н ұ с қ а у л а р. Тиісті музыканы таңдап алып, қосып қоюды ұмытпаңыз. 

П с и х о л о г и я л ы қ   т ү с і н і к т е м е. Жаттығу топ мүшелерін ары қарай жақындастыруға, олардың өзара сенімділік деңгейлерін арттыруға бағытталған. 

7. Шындықты айтсақ...

«Бірінші сабақ» бөлімінің 7-жаттығуын қараңыз.

8. Қорытынды шығару

«Екінші сабақ» бөлімінің 8-жаттығуын қараңыз.

Адам өз досының кемшіліктеріне төзімділікпен қарауы тиіс. 

Уильям Шекспир

ТӨРТІНШІ САБАҚ

Сабақтың мақсаты – алынған дағдылар мен шеберліктерді бекітуді жалғастыру, қатысушылардың қарым-қатынас саласындағы өзін-өзі талдау және өзін-өзі түзету тәсілдері туралы түсініктерін кеңейту.

Ж ү р г і з у ш і г е  н ұ с қ а у л а р. Бұл сабақта басты назарды өзін-өзі талдаудың жаңа тәсілдерін меңгеруге және қатысушылардың байланыстар мен рөлдік ойын кезінде белсенді қарым-қатынас жасауларына шоғырландыру қажет. Ол сабақтың негізгі процедурасы болып табылады және айтарлықтай тиянақты дайындықты, барлық ережелері мен мазмұнын егжей-тегжейлі түсіндіруді қажет етеді. Үдеріс сіздің белсенді араласуыңызсыз өтуі тиіс. 

САБАҚТЫҢ ШАМАМЕН АЛҒАНДАҒЫ МАЗМҰНЫ
1. Сиқырлы сөз

Қарым-қатынасқа ашық адам меңгеруі тиіс негізгі коммуникативтік шеберліктердің бірі сиқырлы сөздер айта білу шеберлігі болып табылады. Әңгімелесудің бас кезінде сұхбаттасушыларыңызды өздеріңізге үйіріп алуларыңыз, өздеріңізге тілектестік қатынас орнатуға көмектесетін бірнеше сөз айтуларыңыз қажет.

Енді кейбір сиқырлы сөздер мен сөз орамдарын еске түсірейік: «рахмет», «рахым етіңіз», «алғысымды білдіремін», «кешіріңіз» және т.с.с. Тағы қандай сиқырлы сөздерді білесіздер? Айтып берулеріңізді өтінемін. Бұл орайда қандай да бір сөздің қандай жағдайда орынды болатындығын және тиісті нәтиже беретіндігін негіздеген лазым. Ал енді өзара амандасулар мен байланыстар барысында, әр жолы саналы түрде өз сезімдеріңізді және әріптесіңіздің әрекетін байқап отырып, оларды қолдануға тырысып көріңіздер. 

Бөлме ішінде еркін жылжи отырып, жалпы талқылау кезінде естеріңізге түскен сиқырлы сөздерді қолдана отырып, сіздер бір-бірлеріңізбен амандасуларыңыз тиіс. Амандасуларға берілетін уақыт – 4 минут. Қатысушылардың мүмкіндігінше көп санына барған дұрыс. 

Ж ү р г і з у ш і г е  н ұ с қ а у л а р. Қатысушыларды салмақты көңіл-күйге бағыттау қажет, себебі, олардың көбіне бұл тым қарапайым тапсырма болып көрінеді. Этюдті өткізу кезінде әсерлерді белгілеп алу және жаңа мақсатты қалыптастыру үшін жұмысты мезгіл-мезгіл тоқтатып отырған мақсатқа сай болады. Ары қарай топтың назарын үнемі қарым-қатынас барысында сиқырлы сөздерді пайдалану қажеттігіне аударып отыру қажет. 

П с и х о л о г и я л ы қ   т ү с і н і к т е м е. Бұл – бір уақытта қатысушылардың сөздік қорларын байытуға көмектесетін дәстүрлі психологиялық сергіту жаттығуы. 

2. Менің қарым-қатынас стилім

Бұл сабақта біз «Менің қарым-қатынас стилім» күнделіктерінің талдауын жалғастырамыз. Мұны әрдайым жасау қажет, себебі, адамның кез келген басқа әлеуметтік-психологиялық қасиеттері сияқты, коммуникативтік шеберліктері мен дағдылары да жетілдіріле алады. Бірақ бұл үшін өзін-өзі талдау мен өзін-өзі түзетудің арнайы тәсілдерін пайдалана отырып, өз-өзіңмен тұрақты және жүйелі түрде жұмыс істеу қажет. 

Қазір 3-4 адамнан тұратын топтарда сіздер үйде жасаған жазбаларыңызды талдайсыздар, содан соң қарым-қатынас стилін зерттеуді жалғастырамыз, бірақ енді «Қарым-қатынас ортасы» арнайы талдамалық кестесінің көмегімен. 

Қарым-қатынас ортасы

	Жас категориясы
	Аты-жөні, тегі
	Қатынастар 

(қарым-қатынас) түрі

	Құрбы-құрдастар

Өздеріңізден 3-5 жасқа үлкен адамдар

Өздеріңізден 6-10 жасқа үлкен адамдар

Өздеріңізден 10 жылдан астам үлкен адамдар

Өздеріңізден 1-3 жасқа кіші балалар

Өздеріңізден 4-5 жасқа кіші балалар

Тым кішкентай балалар
	
	


«Аты-жөні, тегі» бағанасына сіздер өздеріңіздің айына бір рет амандасумен немесе сөйлесумен шектелетін емес, ал шын мәнінде үнемі қарым-қатынас жасайтын адамдарыңыздың аты-жөндері мен тектерін жазуларыңыз тиіс. Егер олар көп болса, бәрін жазу үшін, кестедегі орынды үлкейтіңіздер. Өздеріңіздің осы адамдармен қандай қатынаста екендіктеріңізді талдаңыздар, түсінуге тырысыңыздар. Қарым-қатынас кезінде сіздердің жұптарыңызда кім жетекшілік етеді? Қарым-қатынасты сіздердің қайсыларыңыз бастайсыздар? Олардың әрқайсысымен сөйлесу кезінде қандай сезімдерді бастан кешіресіздер? Қуаныш па, қанағаттану сезімі ме, әлде жабырқаңқылық пен қорқыныш па? Неліктен? Әңгіменің тақырыбы не туралы болады, сіздер көбінесе не туралы сөйлесесіздер, қандай проблемаларды талқылайсыздар? Сіздер диалогты қалай аяқтайсыздар? Ол аяқталғаннан кейін қандай сезімді бастан кешіресіздер? Тезірек қайта көріскілеріңіз келеді ме, әлде қарым-қатынастан күйініш болады ма? Сіздердің кездесулеріңіз қаншалықты жиі және ұзақ болады? «Қалың қалай?» - «Бәрі жақсы!» сияқты репликалармен бір минуттық алмасу ма, әлде, қағида бойынша, тыңғылықты әңгімелесу немесе сырлы сұхбат па? 

Жоғарыда айтылғанның бәріне сүйене отырып, «Қатынастар (қарым-қатынас) түрі» бағанасына жазба жасаңыздар. Барлық жазбаларды оқу міндетті емес, өз күнделіктеріңізде жасаған жазбаларыңызды оқысаңыздар, түсініктеме берсеңіздер, жаңа әсерлерді қоссаңыздар болады. Сабақ уақытында сіздер бүкіл кестені толтыра алмайтын боларсыздар. Бірақ сіздердің ол кестемен келесі кездесуге дейін жұмыс істеуге уақыттарыңыз болады. 

Ж ү р г і з у ш і г е  н ұ с қ а у л а р. «Қарым-қатынас ортасы» талдамалық кестесімен жұмыс істеу ережелерін түсіндіру кезінде қатысушылардың, мысалы: кестеге кімді енгізуге болады және енгізу керек, әр түрлі адамдармен қатынастардың және қарым-қатынастың ерекшеліктерін қалай талдауға болады? - деген сияқты сұрақтарына жауап беру қажет. Алғашқы қорытындыларымен бірнеше адамды тыңдаған, яғни, бүкіл топтың кестені толтыру жөніндегі талаптарды бәрінің дұрыс түсінгендіктеріне көздерін жеткізу мүмкіндігін берген мақсатқа сай болады. 

П с и х о л о г и я л ы қ   т ү с і н і к т е м е. Бұл жұмыс өз қарым-қатынас ортасын жете ұғынудың тамаша мүмкіндігін береді, себебі, кесте толтырылғанда, біреуде тек құрбы-құрдастары ғана, енді біреуде тек өзінен әлдеқайда кіші балалар және т.с.с. екендігі анықталады. Алынған ақпарат кейіннен қолданыла алады. 

3. Айырмашылық қырлары

Өткен сабақта сіздердің бір-бірлеріңізбен ұқсастықтарыңыз неде екендігін анықтап, жұптармен жұмыс істедік. Енді қайтадан бұрынғы әңгімелесушілеріңізбен қатар отыру қажет. Естеріңізге түсіріп көріңіздер: сіздерді не біріктіреді? Өткен жолы не туралы жаздыңыздар? Егер өткен уақыт ішінде сіздерді не біріктіретіндігі, сіздердің қай жерлеріңіз ұқсайтындығы туралы тағы да бір қосымша пайымдарыңыз пайда болса, өз әріптестеріңізбен осыны бөлісіңіздер. Бұл үшін сіздерге 2-3 минут уақыт беріледі. Енді жаңа қағаз парағын алыңыздар да, «Біздің айырмашылықтарымыз» деген атауды жазыңыздар.

Өз қастарыңызда отырған адамға мұқият қараңыздар. Ол сізге ұқсайды. Сіз жаңа ғана осы туралы айттыңыз. Бірақ ол сізге әлденесімен ұқсамайды. Ол не? Темпераменті басқа ма? Өмірге деген көзқарастары мен әдеттері басқа ма? Сіз көп айырмашылық көріп отырған шығарсыз. Бұл дұрыс та, өйткені ол басқа адам ғой. Сіздердің айырмашылықтарыңыз неде, бір-бірлеріңізден немен ерекшеленесіздер, осы туралы ойланыңыздар. Бұл туралы әріптесіңізден сұрауға болмайды. 4-5 минут бойы сіздер үндемей жұмыс жасайсыздар, парақты толтырғанда, бір уақытта осы адам және өздеріңіз туралы ойлап отырасыздар, өйткені бір ғана адам туралы ойлап, айырмашылық туралы жаза алмайсыздар ғой. Бұл орайда тек таза денелік немесе өмірбаяндық айырмашылықтар туралы ғана жазбауға тырысыңыздар. Әрине, олар маңызды, бірақ психологиялық сипаттамалар туралы көбірек ойлаңыздар. Сіздердің бір-бірлеріңізге ұқсамайтын жерлеріңіз қандай? Біреуіңіз қарым-қатынасқа ашықсыздар да, екіншілеріңіз тұйықсыздар ма? Біреуіңіз принципшілсіздер де, екіншілеріңіз жұмсақ әрі көнбіссіздер ме? 

Сіздердің жазбаларыңыз үшін мына стиль ұсынылады: 

«Сен менен гөрі қарым-қатынасқа ашықсың»;

«Сен менен гөрі әдептірексің»;

«Сен маған қарағанда азырақ принципшілсің»;

«Сен әңгімелесуде маған қарағанда азырақ икемделесің».
Айырмашылықтарды тізімдеп болғаннан кейін, сіздер әріптесінің жазғанымен өздерінің келісетіндігін немесе келіспейтіндігін білдіру үшін тізімдерді бір-бірлеріңізге беріңіздер. Егер сіздер жазбамен келісетін болсаңыздар, ол тізімде қалады; егер келіспейтін болсаңыздар, сіздер жай ғана бұл жазбаны сызып тастайсыздар да, осы арқылы оның өз пікірінде қателескендігін ұқтырасыздар. Осындай өзара талдаудан кейін, әсіресе елеулі келіспеушіліктер болған жағдайда, жұмыс нәтижелерін талқылай аласыздар.

Ж ү р г і з у ш і г е  н ұ с қ а у л а р. Осы жаттығу кезінде бірінші кезеңде қатысушылардың өзара сөйлеспеулерін мұқият қадағалауыңыз тиіс. Жұмыс уақытына жеңіл музыканы қосып қойған мақсатқа сай болады. Этюд аяқталғаннан кейін бәрінің өз пікірлерін білдірулеріне мүмкіндік бере отырып, оның нәтижелерін және қатысушылардың алған әсерлерін жалпытоптық талқылауды өткізу қажет. 

П с и х о л о г и я л ы қ   т ү с і н і к т е м е. Бұл жаттығудың мақсаты – өздері тапқан және жазған айырмашылықтарына қарамастан, бір-бірлерін түсінуге, басқа адам қандай болса, сол күйінде түсінуге және қабылдауға болатындығын және осылай болуы тиіс те екендігін қатысушылардың жете ұғынуларына көмектесу. 

4. Байланыстар

Байланыстар орната білу жағымды және тиімді қарым-қатынас (коммуникация) үшін әбден қажет. Бірақ адам осы шеберлікпен туылмайды, ол – өз-өзіңмен ұзақ уақыт және табанды жұмыс істеудің нәтижесі. Нақ осымен біз қазір айналысатын боламыз. Әр түрлі адамдармен кездесулер топтамасын өткіземіз. Сіздер, қарым-қатынастың меңгерілген әдістері мен тәсілдерін, соның ішінде осы сабақта меңгерілгендерін де пайдалана отырып, әріптестеріңізбен байланысқа жеңіл және еркін енулеріңіз, әңгіме бастауларыңыз немесе оны қостауларыңыз, дәл осы күйінде жылы және тілектестік райда онымен қоштасуларыңыз тиіс. 

Ж ү р г і з у ш і г е  н ұ с қ а у л а р. (Тұлғалық өсу тренингінің «Үшінші сабақ» бөлімінің 5-жаттығуын қараңыз.)

«Кездесу» жағдайының мысалдары:

1. Сіздің алдыңызда – өзіңіз алғаш рет көріп отырған, бірақ өте ұнап, онымен танысқыңыз келген адам. Біраз уақыт ойланып барып, сіз оған қарап сөйлейсіз. 

Байланыс орнатуға, амандасуға және әңгімелесуге берілетін уақыт – 2-3 минут. Содан соң жүргізушінің белгі беруі бойынша қатысушылар 1 минут ішінде басталған әңгімені аяқтап, қоштасып, оң жаққа жаңа әңгімелесушіге көшулері тиіс. Осы ережелер төменде келтірілген жағдайларға да таралады. 

2. Метро вагонында сіз кездейсоқ әжептәуір атақты киноактермен қатар тұрып қалдыңыз. Сіз оны құрметтейсіз және, әрине, онымен сөйлескіңіз келер еді. Бұл сондай үлкен сәттілік қой. Актердің ролін ішкі шеңберде отырғандар ойнайды.

3. Сізге әжептәуір ірі ақша сомасы өте қажет (өзіңізге бірден екі жаңа бейнекассета алмақшы болдыңыз). Ата-аналарыңызбен сөйлесуіңіз керек. Міне, ақыры, әкеңізге (шешеңізге) баруға бел будыңыз. Ата-ананың біреуінің ролін сыртқы шеңбер қатысушылары ойнайды, әрі, ата-ананың жынысы ойнайтын адамның жынысымен сәйкес келуі міндетті емес, яғни, қыз – әкесі, ал жігіт шешесі бола алады.

4. Сіз сыныптастарыңыздың бірі бір мерекелеуде сіз туралы нашар пікір айтқандығын білдіңіз. Онымен сөйлесу керек. Әрине, бұл аса жағымды әңгіме емес, бірақ болжам жасап, осы туралы уайымдап жүргенше, бірден бәрін анықтап алған жақсырақ. Сәті түсті: сіздер жалғызсыздар, қастарыңызда ешкім жоқ. 

Сіз бәрінің ерекше назарын олардың, кездесуді бастай отырып, байланысқа қалай түсетіндіктеріне, коммуникацияның қандай әдіс-тәсілдерін қолданатындықтарына, әңгімені қалай қостап, оны қалай аяқтайтындықтарына аудартуыңыз қажет. Кезекті алмасудан, әріптестердің ауысуынан кейін, жағдайды бере отырып, сіз әр шеңбер үшін нақты рольдерді анықтайсыз. Мысалы, ішкі шеңбердегі қатысушылар – баланың, ал сыртқы шеңбердегі қатысушылар ата-ананың ролін ойнайды. Мысал ретінде бірнеше жағдайдың сипаттамалары келтірілген. 

Сіздің міндетіңіз – осы этюдте жұмыс істеу үшін олардың ішінен қойылған проблеманы шешу қызық болатындарын таңдап алу. Бұл үшін қолда бар ақпаратты, мысалы, қаладағы экологиялық жағдай, қылмыстылық жай-күйі, мектептегі және сыныптағы психологиялық ахуал туралы ақпаратты пайдаланған дұрыс. Әріптестердің өткізілген кездесу нәтижелерін талқылауларына жеткілікті уақыт бөлген мақсатқа сай болады. 

5. Жапандағы арал

Қатысушылар үлкен шеңберге отырады да, жүргізуші алдағы рөлдік ойынның ережелерін түсіндіреді. Кеме апатының нәтижесінде сіздер жануарлар және өсімдіктер әлемі бай жапандағы аралдан шықтыңыздар. Бірақ ондағы өмір қауіп-қатерге толы: улы өсімдіктер мен жануарлар, нөсерлі жаңбырлар, қысқа мерзімдік, бірақ қатты суықтар, көрші аралдардан адам жегіштер де келуі мүмкін. Таяу арадағы бірнеше жыл ішінде сіздер туған өлкелеріңізге, қалыпты өмірге орала алмайсыздар. Сіздердің міндеттеріңіз – өздеріңіз үшін тірі қала алатындай қалыпты жағдайлар жасау. Болған оқиғаның маңыздылығын және қауіптілігін түсініңіздер. Адамдар кейде мұндай жағдайларда адами кейіптерін жоғалтады, өліммен аяқталатын ұрыс-керістер мен төбелестер бұрқ ете түседі. Бұл ерігіп, өсек соғатын жер емес – сіздердің ішіп-жеулеріңіз, терілеріңізді күн күйдіріп тастамауы үшін және жаңбырлы маусымда нөсерлерден, ал қыста суықтардан паналай алатындай баспана құруларыңыз қажет. 

Аралға үйренісіп, онда шаруашылық ұйымдастыру, әлеуметтік өмірді жөнге салу, негізгі функциялар мен міндеттерді бөлу қажет. Олардың қалай орындалатындықтарын да ойластыру қажет. Ең алдымен, билік туралы мәселені шешіңіздер. Сіздердің аралдарыңызда ол қандай болады? Түпкілікті шешімді кім қабылдайтын болады? Аралдың барлық тұрғындары бірауыздан (пәтуа) ба, не қарапайым көпшілік, ең беделді тұрғындар тобы ма, не жеке-дара көшбасшы ма? Шешімнің орындалуы қалай бақыланады? Жазалаудан, өлімнен қорыққандықтан ба? Тамақ қалай бөлінетін болады? Теңдей ме? Еңбек үлесі бойынша ма? Мүмкін, жақсырақ жұмыс істеулері үшін, күштілерге көбірек беру керек шығар? Әлде, тірі қалулары үшін, әлсіздерге беру керек пе? Сіздердің аралдарыңызда адам, ешкімді тыңдамай және ешкімге бағынбай, өмір сүруге құқылы ма? Ал егер осындай өмір салты оны әлсіз, аурушаң, басқаларға масыл етсе ше? Сіздерде қандай мейрамдар болады? Қанша? Оларды қалай өткізесіздер?

Шамамен 15-20 тармақтан тұратын өзара қатынастардың өнегелік-психологиялық кодексін әзірлеңіздер. Дерексіз емес, нақты ережелер қажет, олар туындаған проблемаларды шешуге, тиімді ынтымақтастыққа, даулар мен жанжалдардың алдын алуға көмектесулері тиіс. Белгіленген ережелерді бұзғандықтары үшін санкцияларды да қарастыру қажет. 

Ережелерді талқылау мен қабылдаудың бәріне бір сағат уақыт және тапсырма аясында іс-әрекет етудің толық еркіндігі беріледі. Барлық шешімдерді және талқылау мен оларды қабылдаудың қалайша жүргендігін жазып, негізгі оқиғаларды белгілеп отыратын шежірешіні таңдау қажет. 

Ж ү р г і з у ш і г е  н ұ с қ а у л а р. Сіздің міндетіңіз – қатысушыларға аралда тұру шарттары туралы егжей-тегжейлі нұсқау беру. Олардың барлық сұрақтарына жауап беру қажет, бірақ бұл орайда проблеманың шешімімен көмектесуге болмайды. Мысалы, тұру ережелері туралы айтуға болмайды. Өзіңіз неғұрлым маңызды деп санайтын мезеттерге басым көңіл бөле отырып, сұрақтар қойған мақсатқа сай болады. Талқылау кезінде оның барысына араласудың қажеті жоқ. Бүкіл берілген уақыт бойында қатысушылар өздіктерінен, еш көмексіз жұмыс істеулері тиіс. Қақтығысқа алып келуі мүмкін өткір, шиеленісті жағдай туындаса, араласқан дұрыс. Ойыннан кейін, қатысушылардың қарым-қатынас стильдері мен өздерін ұстауларына, шешімдерді келісу мен қабылдау тәсілдеріне, қақтығысты жағдайлардың алдын алуға, балалардың өзгелерді тыңдап, ести білулері мен тыңдап, естігісі келетіндіктеріне, олардың пікірлерін есепке алуларына және т.с.с. талқылау жүргізу қажет. 

П с и х о л о г и я л ы қ   т ү с і н і к т е м е. Бұл ойын – өркениетті қарым-қатынас ережелері туралы келісудің тағы бір мүмкіндігі. Әрине, ойындық жағдай (жапандағы арал) бір-бірлеріңізді есту және тыңдау қажеттігін тек күшейте түседі, адам күйінде қалып, қалыптасқан жағдайлардан шығу жолдарын іздеуге мәжбүрлейді. 

6. Шындықты айтсақ...

«Бірінші сабақ» бөлімінің 7-жаттығуын қараңыз.

7. Қорытынды шығару

Әр түрлі адамдармен қарым-қатынас барысында туындайтын өз сезімдеріңізді үнемі бақылап отыру және «Қарым-қатынас ортасы» талдамалық кестесімен жұмыс істеу қажеттігі туралы қатысушылардың есіне салыңыз. 

Ешқашан балшық лақтырма: сен көздеген жеріңе тигізе алмауың мүмкін, бірақ қолдарың кір күйінде қалады. 

Теодор Паркер

БЕСІНШІ САБАҚ

Сабақтың мақсаты – өзін-өзі талдау, тиімді қарым-қатынас, комуникативтік дағдылар шеберліктерін жетілдіру бойынша жұмысты жалғастыру.

Ж ү р г і з у ш і г е  н ұ с қ а у л а р. Берілген сабақ соңғы сабақтың алдындағы сабақ болып табылады, сондықтан қатысушылардың қалған тренингтік уақытты барынша пайдалы өткізулеріне көмектесу қажет. Мұны жұмыстың басында атап көрсету және әрқайсысының өзінің әлі нені істей алатындығы және нені істеуі тиіс екендігі туралы ойлана алулары үшін белгілі бір уақыт беру қажет. 

САБАҚТЫҢ ШАМАМЕН АЛҒАНДАҒЫ МАЗМҰНЫ
1. Мен саған сыйлағым келеді
Бүгін, бір-бірлеріңізбен амандаса және қошемет сөздермен алмаса отырып, әрқайсыларыңыз әріптестеріңізге сыйлық сыйлайсыздар, бірақ шын сыйлық емес, гипотетикалық сыйлық. Ең бастысы – оны жан-тәніңмен сыйлау. Әріптеспен амандасып болғаннан кейін, оның тұлғалық ерекшеліктеріне сүйене отырып, өз сыйлықтарыңызды бересіздер. «Саған не сыйласам болады?» немесе «Сен нені қалайсың?» деп сұрау – әдепсіздік. Бұл сұраққа әркім, нақты адамға бағдарлана отырып, оның өзі туралы, оның әуестіктері, құштарлықтары туралы ойлай отырып, өздіктерінен жауап береді. Сыйлықты бергеннен кейін, сіздердің әңгімелесушілеріңіз оған деген өз қатынасын білдіруі тиіс. Егер сыйлық ұнаса, несімен ұнағанын; егер ұнамаса, неліктен ұнамағанын және шын мәнінде өздерінің сыйлық ретінде нені алғылары келетіндіктерін айтады. 

Ж ү р г і з у ш і г е  н ұ с қ а у л а р. Жұмысты үлкен шеңбер тәртібінде ұйымдастыруға болады: қатысушылар кезекпен оң жағында отырған адамға қарап сөйлейді де, оған өз сыйлығын сыйлайды. 

П с и х о л о г и я л ы қ   т ү с і н і к т е м е. Бұл – әріптесіне бірден оң көзқарас қалыптастыратын психологиялық сергіту жаттығуы, себебі, топ мүшелерінің әрқайсысының индивидуалдылығын есепке ала отырып, сыйлық таңдауға тура келеді. 

2. Менің қарым-қатынас стилім

Бүгін күнделіктерді талдау кезінде басты назарды сіздер «Қарым-қатынас ортасы» кестесінде жазған адамдармен қатынастар (қарым-қатынас) типінің сипаттамасына аударатын боламыз. Бұл үшін 4-5 адамнан тұратын шағын топтарға бірігіңіздер және өз жазбаларыңызды талқылаңыздар. 

Ж ү р г і з у ш і г е  н ұ с қ а у л а р. Талқылауды бастар алдында қандай да бір адаммен қатынастар (қарым-қатынас) типі туралы айтуға болатын негізгі мәселелерді қатысушылардың естеріне салу қажет. («Төртінші сабақ» бөлімінің 2-жаттығуын қараңыздар.) 

3. Байланыстар

Жаңа адамдармен кездесулер топтамасын жалғастырайық. Оңай және жақсы байланыс орнату, әңгімені қостау және адаммен сол жақсы қалпында қош айтысу қажет. («Төртінші сабақ» бөлімінің 4-жаттығуын қараңыздар.) 

Ж ү р г і з у ш і г е  н ұ с қ а у л а р. Бірнеше жұпқа диалог көрсетуді ұсыныңыз. Бұл орайда қалғандарының бәрінің назарын, кездесуді бастай отырып, олардың байланысқа қалай түсетіндіктеріне және әңгімені қалай жүргізіп, қалай аяқтайтындықтарына аударыңыз. Әріптестердің кезекті ауысуынан кейін, жағдайды бере отырып, сіз әрбір шеңбер үшін нақты рольдерді анықтайсыз. 

Бұл этюд нұсқаларының бірі «Айтыс мектебі» болуы мүмкін. Бұндай жағдайда барлық қатысушыларға бір тақырып беріледі, мысалы: «Адамға ұжым (отбасы) керек пе?» Сіздің шешіміңізбен бір шеңбердің қатысушылары ұжым (отбасы) жақтастары ролінде ойнайды, олардың міндеттері – ұжымсыз (отбасысыз) адамның өзін-өзі аша алмайтындығын және бақытты бола алмайтындығын дәлелдеу. 

Басқа шеңберде отырған адамдар ұжымның (отбасының) қарсыластары ролінде ойнайды, олардың міндеттері – ұжымсыз да бақытты өмір сүруге болатынын негіздеп, салмақты дәлелдемелер табу. Бір жұптың айтысы 3 минутқа созылады, содан соң әріптестер ауысып, жаңа пікірталас басталады. 

Әр жолы балалар, әңгімелесушілерінің дәлелдерін мұқият тыңдап болғаннан кейін, өз ұстанымдарын күшейте отырып, қосымша дәлелдемелер іздеулері тиіс. Айтысушылардың 2-3 ауысымынан кейін олардың рольдерін алмастыра аласыз, яғни, ұжымдық өмір салтының белсенді жақтасы оның қарсыласына айналады және керісінше. Өткізілген кездесудің нәтижелерін талқылауға жеткілікті уақыт бөлген мақсатқа сай болады. 

4. Тұтқын дилеммасы

Ойын басталар алдында қатысушылар жұптарға бірігеді де, бір-бірлеріне қарама-қарсы екі қатарға отырады. Олардың сөйлесулеріне рұқсат берілмейді. Жүргізуші ойынның мазмұны мен ережелерін түсіндіреді: «Сіздерден бірлесіп қылмыс жасады деп сезіктенеді. Сіздер бөлек камераларда отырсыздар. Сіздердің әрқайсыларыңызда, азырақ жаза алуға үміттеніп, теріс қылық туралы мәлімдеу мүмкіндіктеріңіз бар. Егер жасалған іс-әрекет туралы ешқайсыңыз мәлімдемейтін болсаңыздар, екеулеріңіз де болмашы жаза аласыздар; егер біреулеріңіз жасалған іс-әрекет туралы ақтарыңыздан жарылып, ал екіншілеріңіз үндемей қойсаңыздар, бірінші адам бостандыққа жіберіледі де, ал екінші адам жалғыз кінәлы адам ретінде айыпталады. Егер екеулеріңіз де қылмыс туралы айтып берсеңіздер, онда жаза үндемеген жағдайда алуларыңыз мүмкін болғаннан көбірек болады. Таңдау жасау керек: қалай әрекет жасайсыздар?» 
Осы мәселені шешу кезінде сіз мына матрицаны басшылыққа ала аласыз: 

Матрица (ұпайлармен)
	Сіздің таңдауыңыз
	Сіздің әріптесіңіздің таңдауы

	Үндемеу

Айтып беру
	Үндемеу
	Айтып беру

	
	+3, +3

+5, – 1
	– 1, +5

+1, +1


Бір-бірлеріңізбен сөйлеспей, өз таңдауларыңызды жасаңыздар. Бұл үшін қағаз парағына «үндемеу» немесе «айтып беру» деген бір ғана сөз жазыңыздар. Егер сіз «үндемеу» сөзін жазсаңыз, бұл сіздің жасалған қылмыс туралы ештеңе айтпауға шешім қабылдағаныңызды білдіреді. Егер сіздің әріптесіңіз де үндемеуге шешім қабылдаса, екеулеріңіз де + 3 ұпайдан аласыздар (матрицаны қараңыздар). Бірақ егер сіз «үндемеу» сөзін жазып, ал сіздің әріптесіңіз барлығын айтып беруге шешім қабылдаса, сіз – 1, ал ол + 5 ұпай алады (матрицаны қараңыздар). Егер сіз «айтып беру» сөзін жазсаңыз, бұл сіздің бүкіл шындықты айтып беруге шешім қабылдағаныңызды білдіреді. Егер сіздің әріптесіңіз де дәл осылай жасаса, сіздер екеулеріңіз де +1 ұпайдан аласыздар, ал егер ол үндемесе, сіз мүмкін болатын ең көп ұпай – +5 ұпайды, ал ол тек – 1 ұпайды алады. Сонымен, сіздердің шешімдеріңіз қандай? Оны бір-бірлеріңізбен ақылдасып-кеңеспестен және сөйлеспестен, индивидуалды түрде қабылдау қажет екендігін тағы да атап көрсетейік. Содан соң жазбаларға қол қойып, оларды жүргізушіге тапсырыңыздар. 

Ж ү р г і з у ш і г е  н ұ с қ а у л а р. Қатысушылардың ойын кезінде пайдалана алулары үшін, ережелер мен матрицалардың белгілі бір санын көбейткен мақсатқа сай болады. Сіз қатысушылардың, әсіресе жұптардың шешім қабылдар алдында (жазбаны рәсімдеп, оны жүргізушіге берер алдында) сөйлеспеулерін өте мұқият қадағалауыңыз қажет. Барлық жазбаларды жинап болғаннан кейін сіз қорытынды шығаруыңыз – бәріне әрбір жұптың шешімін жариялауыңыз тиіс. Оқушылар матрицаға және жұпта қабылданған шешімдерге сәйкес алынған ұпайларды жазады. Ойын бірнеше циклде өткізілуі мүмкін. Әр жолы қатысушылар жаңа жұптарға бірігіп, тиісті шешімдер қабылдайды. Сондай-ақ ойынды топтар арасында өткізу мүмкін және мақсатқа сай. Мұндай жағдайда оның мүшелері 3-4 адамнан бірігеді де, қарама-қарсы (екі топ) жайғасады. Егер мүмкіндік болса, әрбір топтың әр түрлі дәрісханаларда жұмыс істеулеріне және сонда өз шешімдерін қабылдауларына болады. Барлық қалған ережелер бұрынғысынша қалады. 

П с и х о л о г и я л ы қ   т ү с і н і к т е м е. Бұл ойын қатысушыларға өз зеректіктеріне, адамдарды түсіне білулеріне тағы да көз жеткізуді ұсынады. Қысылтаяң жағдай – айыптау қаупі басқа адамды қабылдауды шиеленістіреді, өз әріптесінің сыртқы белгілеріне, оның дауыс ырғағына және т.б. үлкен ықылас білдіруді ынталандырады. Ең бастысы – топ мүшесінің тренинг уақытында өз әріптесін (сыбайласын) қаншалықты терең түсінгендігін, оның іс-әрекеттерін таба алады ма екендігін тексеру мүмкіндігі. 

5. Шындықты айтсақ...

«Бірінші сабақ» бөлімінің 7-жаттығуын қараңыз.

6. Қорытынды шығару

«Бірінші сабақ» бөлімінің 8-жаттығуын қараңыз.

Әр түрлі адамдармен қарым-қатынас барысында туындайтын өз сезімдеріңізді үнемі бақылап отыру, нақты қорытындылар шығару және тұлғаның коммуникативтік саласын дамытатын практикалық шаралар қабылдау қажеттігі туралы бәрінің есіне салыңыз. 

Өзін-өзі талдаудың меңгерілген тәсілдеріне қосымша, біз тағы бір тәсілді – бірлескен болмысты қарастырамыз. Бұл үшін «Бірлескен болмыс» кестесін дайындау қажет. 

Бірлескен болмыс

	Оқиғаның мазмұны

Кімді қуантты?

Кімді қынжылтты?

Кім көмектесті?

Кім кедергі жасады?
	


«Оқиғаның мазмұны» бағанасында сіздер өздеріңіздің өткен немесе қазіргі өмірлеріңізден бірнеше ең маңызды оқиғаларды сипаттауларыңыз тиіс. Содан соң әрбір келесі бағананың атауына сәйкес болған оқиға қуантқан және қынжылтқан адамдарды, сондай-ақ сіздерге көмектескендер мен кедергі жасағандарды еске түсіріп, атап көрсету қажет. Бұл да сондай-ақ айналадағылармен өзара қатынастарды талдау үшін маңызды материал болып табылады. Сіздердің өмірлеріңізде болған оқиғаларға байланысты сіздермен бірге қуанып, қынжылатын адамдар кім және бұл қаншалықты жиі болады? Неліктен? Сіздерге кімнің көмектесіп, ал кімнің қарсы әрекет жасауға тырысып, кедергі келтіретінін білу маңызды. Неліктен? Мүмкін, сіздер жай ғана бір-бірлеріңізді түсінбейтін шығарсыздар?

Сонымен, кестені толтырып, ол туралы ойланып көріңіздер. Келесі сабақта өз пікірлеріңізбен бөлісіңіздер.

П с и х о л о г и я л ы қ   т ү с і н і к т е м е. Күнделіктің жаңа бөлігін енгізу қатысушылардың өз қарым-қатынас үлгілерін, өз өмірлеріне неғұрлым белсенді қатысатын адамдар шеңберін ұғыну кезіндегі қызығушылықтарын қолдау үшін қызмет етеді. 

Адамдар жалғыз, өйткені, көпірлердің орнына қабырғалар салады.

Ежи Лец

АЛТЫНШЫ САБАҚ
Сабақтың мақсаты – қатысушылардың коммуникативтік дағдылары мен шеберліктерін бекіту, тренингтік топтың жұмысын аяқтау, барлық сұрақтарға жауап беру, қажетті психологиялық қолдау көрсету және болашаққа бағыттау. 

Ж ү р г і з у ш і г е  н ұ с қ а у л а р. Тренингтің соңғы сабағында барлық оқушыларға өздері алған дағдылар мен шеберліктердің ұтымдылығы мен тиімділігін тексеруге мүмкіндік беру қажет. Тренинг қатысушыларының топ жұмысы кезінде тұжырымдалған барлық проблемалары шешілуі үшін туындаған сұрақтарды талқылауды ұйымдастыру қажет. 

САБАҚТЫҢ ШАМАМЕН АЛҒАНДАҒЫ МАЗМҰНЫ
1. «Сәлеметсің бе, маған ... өте ұнайды»

Дәстүрлі сергіту жаттығуы, амандасу мен байланыс орнату бұл жағдайда, әңгімелесудің басында «Сәлеметсің бе, маған ... өте ұнайды» деген сөз орамын міндетті түрде қолдана отырып, жүргізіледі. Қатысушы әңгімені өз білгенінше аяқтауға құқылы, бірақ диалогтың басы дәл осындай болуы тиіс: «Сәлеметсің бе, маған ... өте ұнайды».
Ж ү р г і з у ш і г е  н ұ с қ а у л а р. Барлық қатысушылардың шағын әңгімелесуді дәл осы сөз орамынан бастағанын мұқият қадағалау қажет. Этюдке 10-12 минут беріледі. Содан соң диалогтардың мазмұнын талқылау жүргізіледі. Балалар бір-бірлеріне не туралы айтты? Әңгімені бастағанда, олар көбінесе нені естеріне алды? Бұдан басқа, оқып-үйренушілердің әр түрлі адамдардан естіген және әр түрлі дауыс ырғағымен айтылған сол бір сөз орамынан қандай әсер алғандықтарын міндетті түрде анықтау қажет. 

2. Менің қарым-қатынас стилім

Бүгін бізде «Менің қарым-қатынас стилім» күнделіктерімен және «Оқиға» кестесімен тиянақты жұмыс істеуге соңғы мүмкіндігіміз бар. Үлкен шеңберге отырамыз және бесінші сабақтан кейін өткен уақыт ішіндегі сіздердің байқауларыңыздың жазбаларын талқылаймыз. Олардың кейбіреулерін оқып бере аласыздар, оларға қосымша түсініктеме беріп, жаңа әсерлерді қоса аласыздар. Барлық қатысушылардың сіздің ой-пікіріңіздің тақырыбы бойынша кез келген сұрақты қоюға құқылары бар.
Ж ү р г і з у ш і г е  н ұ с қ а у л а р. Күнделіктегі жазбалар мен «Бірлескен болмыс» кестесін талқылар алдында осы кестемен жұмыс істеу тәртібі туралы еске салған мақсатқа сай болады. 

3. Мен қарым-қатынасқа ашық адаммын ба?

Біз өзіміздің оқуымыз кезінде айтарлықтай ұзақ және нәтижелі қарым-қатынас жасадық. Бәлкім, сіздер бір-бірлеріңізді жақсырақ таныған боларсыздар, және ең алдымен байланысқа түсу және қарым-қатынасқа ашықтық тұрғысынан. Енді біз тағы да топ мүшелерінің шағын әлеуметтанушылық сұрақ-жауабын жүргіземіз. Бұл үшін сұрақ-жауап парағын дайындаңыз.

(Ары қарай бұл этюд «Бірінші сабақ» бөлімінің 5-жаттығуы әдістемесі бойынша жүргізіледі.) 

Ж ү р г і з у ш і г е  н ұ с қ а у л а р. Бірінші және соңғы әлеуметтанушылық сұрақ-жауаптың нәтижелерін салыстыруды жүргізу мақсатқа сай болады. Әрбір қатысушының топты бағалауында не өзгерді?  

4. «Шабадан»

Бұл – осы сабақтың негізгі процедурасы. Біз оны былайша өткіземіз. Бір адам бөлмеден шығады, ал қалғандары «оған алыс жолға шабадан жинайды» (шынында да, жақында қош айтысады ғой, және адамның ары қарайғы өміріне көмектесу қажет). Бұл «шабаданға», топтың ойынша, оған адамдармен қарым-қатынаста көмектесетін, яғни, ұжым оның бойында ерекше бағалайтын жақсы қасиеттер салынады. 

Міндетті түрде «жол жүріп бара жатқан адамға» оған жолда не кедергі келтіруі мүмкін екендігін ескерту, яғни, өмірі жайлырақ және нәтижелірек болуы үшін жұмыс істеу қажет болатын оның жағымсыз қасиеттеріне көңіл аудару қажет. Бұл үлкен және күрделі жұмысты жасау үшін бізге әрбір қатысушыға (бөлмеден шыққан) барлық аталған жағымды және жағымсыз қасиеттерді қағаз парағына жазып отыратын хатшы таңдау қажет. 

Қандай да бір топ мүшесінің пікірі көпшілікпен қолданылуы тиіс. Тек тікелей дауыс беруден кейін ғана оны хатшы қатысушының парағына жазады. Қарсылықтар, күмәнданулар болған жағдайда, жазбаны тоқтатқан дұрыс, бірақ егер әлдебіреу осылай болуын қалап тұрып алса, міндетті түрде ерекше пікірдің авторын көрсете отырып, осындай қасиетті де жазуға болады. Жақсы «шабадан» үшін жағымды және жағымсыз сипаттамалардың 5-7-ден кем емес саны қажет. Содан соң бөлмеден шыққан адамға алынған тізім оқып беріледі және тапсырылады. Егер хатшының жазғаны аса түсінікті болмаса, оның кез келген сұрақ қоюға құқысы бар. Келесі қатысушы шығады да (психологиялық дайындық шамасына қарай), бүкіл процедура қайталанады. Осылайша әрқайсысы өз «шабаданын» алғанша жалғасады.
Ж ү р г і з у ш і г е  н ұ с қ а у л а р. Бұл этюдтегі жұмыс қиын, әсіресе әңгіме адамның жағымсыз қасиеттері туралы болғанда. Бірақ бұл процедураның топтың ары қарайғы өмірі үшін қажет және маңызды екендігіне оның көзін жеткізу қажет. Хатшы пікірлерді жазып отырған қағаз парағын көлденең сызықпен екі бөлікке бөлген мақсатқа сай болады. Сол жақ бөлігіне – «+» белгісі, оң жағына «–» белгісі қойылады. Бұл сол жақ бөлікке – тұлғаның барлық жағымды, күшті жақтары, ал оң жақ бөлікке жағымсыз, әлсіз жақтары жазылатынын білдіреді. Бұл жүйелілікке септігін тигізеді, қатысушыға да өз «шабаданындағыны» түсіну оңайырақ болады. 

П с и х о л о г и я л ы қ   т ү с і н і к т е м е. Қорытынды процедура болашаққа деген маңызды бет бұруға арналған. Тренинг аяқталады, бірақ бұл барлық проблемалардың артта қалғандығын білдірмейді, сондықтан әркім жалпы қорытындылар және бір-бірлері туралы алған әсерлері тұжырымдалған топтың тілектерін алады. 

5. «Маған бәрінен де ұнағаны...»

Қорытынды отырысты өткізу үшін бәріңізді үлкен шеңберге шақырамын, оның барысында өз әсерлеріңізбен бөлісуге, кез келген адамға сұрақ қоюларыңызға және сабақтар уақытында айтып үлгере алмағандарыңызды, мысалы, «Маған оқу үдерісінде бәрінен де сенің ... ұнады» (топ мүшелерінің біреуіне арнап); «Маған ... ұнамады» және т.с.с. айтуға мүмкіндіктеріңіз болады.
Ж ү р г і з у ш і г е  н ұ с қ а у л а р. Бұл процедура 7-8 адамнан тұратын шағын топтарда ұйымдастырылуы мүмкін. Бірақ бұл жағдайда олардың әрқайсысының қорытындылары мен алған әсерлерін үлкен шеңберде міндетті түрде талқылау қажет. 

П с и х о л о г и я л ы қ   т ү с і н і к т е м е. Бұл – тренинг аяқталар алдында қатысушыларға қажет болатын өзіндік бір сергу. Ол туындаған түсініспеушіліктерді, ұсақ реніштерді және ықтимал қақтығыстарды алып тастауға көмектеседі.
6. Күнделік

 Әр түрлі адамдармен қарым-қатынас барысында туындайтын өз сезімдерін үнемі бақылап отыру, нақты қорытындылар шығарып, тұлғаның коммуникативтік саласын дамытатын практикалық шаралар қабылдау қажет екендігі туралы барлығының естеріне салыңыз. Бұны, сабақтардың аяқталғанына қарамастан, ары қарай да жасаған дұрыс. 

7. Шындықты айтсақ...

«Бірінші сабақ» бөлімінің 7-жаттығуын қараңыз.

Бұл қорытынды сауалнаманы қатысушыларға өз пікірлерін білдірулеріне мүмкіндік беру үшін өткізу қажет. 

8. Қорытынды шығару

Сіз қатысушылардың барлық сұрақтарына жауап беруіңіз, олардың бір-бірлеріне кез келген сұрақтарды қоюларына мүмкіндік беруіңіз тиіс. Олардың бірде-біреуі жауапсыз қалмауы тиіс. 

ҚОСЫМША

Нұсқаулық

«Қалайша сендіру мәселелерінде маман болуға болады?»

Біздің өзіміз не айтсақ, соның бәрі әрқашан басқаларына жетеді, әрі олар оны дұрыс түсінеді деп ойлайтын әдетіміз бар. Әңгіме барысында біз өзіміз арнадан шығып кететініміз жиі болады. Өте жиі кейбір сөздер мен сөйлемдерге кептеліп қаламыз да, кейінгі ақпаратты құлағымызға ілмейміз. Алаңдататын мезеттер – үй-жайға біреу кіреді, телефон шырылдайды – осылардың әсер ететіндігі соншалық, біз әңгімелесушіміз айтып отырған нәрсенің әлдебір маңызды жерін өткізіп аламыз. 

1. Өз пікірін өз аузымен немесе құжаттарда білдіре отырып, әңгімеге қатысатын кез келген адамға тиісінше көңіл бөліңіз. Бар көңіліңізді ерекше маңызды кісілерге бөлмеңіз. Көбінесе ең соңында әңгіменің өзге қатысушыларының пікірі шешуші болып шығады. 

2. Барлық қатысушылардың аттарын біліп алыңыз. Бірде-біреуін өткізіп алмаңыз, оларды дереу жазып алып, әрқайсысымен міндетті түрде аттарын атап сөйлесіңіз.

3. Жол беріңіз, ол сіздің әңгімелесушіңіздің абыройын қолдау үшін маңызды және негізінде сіз қалаған нәтижені өзгертпейді. 

4. Кездесудің басында жол бере отырып, өз әріптесіңізді осы арқылы жауап қызмет көрсетулерге итермелеңіз. 

5. Әңгімені дайын, ештеңені білдірмейтін сөйлемдерден емес, сабақты талдаудан бастаңыз. Қалыптасқан жағдай мен мүмкіндіктер туралы толығырақ түсінік алу үшін сұрақтар қойыңыз. Сіздің неге қол жеткізгіңіз келер еді? Сіз үшін ең бастысы не? Бұл неге байланысты? Сіздің нені болдырғыңыз келмес еді? Сіз бәрінен де неден қауіптенесіз? 

6. Әңгімеде сіздің әріптесіңіз айтқан проблема шынайы түрткі болып табылады ма, әлде қандай да бір басқа себеп бар шығар, осыны анықтауға тырысыңыз. 

7. Сіздің ойыңызша, әріптесіңіз қол жеткізгісі келетін мақсаттарды атаңыз. Оның мұны растай немесе теріске шығара алуы қажет. 

8. Оған оның өзі қуана-қуана шешетін мәселелерді қысқаша тізімдеп беріңіз. 

9. Оған өз мінезінің қандай жақсы ерекшеліктерін пайдалана алатындығын көрсетіңіз. 

10. Онымен сіздің ортақ мүдделеріңіз бар екендігін ескеріңіз және оларды атаңыз. 

11. Шешімдерді ойластыру мен қабылдаудың сіздің әңгімелесушіңізге тән тәртібін түсініңіз. Оның ойларының барысына орайластырып әрекет етіңіз. Ол өз-өзіне қандай сұрақтар қояды? Қандай тәртіпте? Жекелеген сұрақтар ол үшін қаншалықты маңызды, қандай факторлар шын мәнінде маңызды? Алынған ақпаратты талдау кезінде ол қандай бағалау өлшемдерін басшылыққа алады? Нені осыған тұрарлық деп табады? 

12. Өз дәлелдемелеріңізді тәртіпке келтіріңіз және оларды рационалды бірізділікте атап шығыңыз:

а) проблеманы мазмұндау,

б) оны шешу жолдарын көрсету,

в) есептеулердің көмегімен пайданы көрсету.

13. Мақсатты негіздемелермен әріптесіңізді жетелейтін түрткілерді қозғап өтуге тырысыңыз:

а) ол қауіпсіздікке ұмтылса – оған қауіпсіздікті қамтамасыз ететін өз бағдарламаңызды егжей-тегжейлі көрсетіп беріңіз;

б) ол өзін мойындатуға ұмтылса – өзіңіздің оның қамын қалай жейтіндігіңізді көрсетіңіз; 

в) ол жайлылыққа ұмтылса – оған жайлылықты қамтамасыз ете алатын нәрсені егжей-тегжейлі көрсетіңіз;

г) ол экономикалық пайдаға ұмтылса – оған оның нені ұтатынын, қандай шығындарды төмендететінін, қандай шығындардан мүлде құтыла алатындығын, тиімділікті қалай жоғарылатуға болатындығын дәлелдейтін есептерді көрсетіңіз. 

14. Тиісті бағытта әрекет ететін дәлелдерді таңдап алыңыз. Өз әріптесіңіздің әрекетін бақылаңыз.

15. Сендіре білу өнерін меңгеріңіз. Қандай да бір өз ойыңызды жақсырақ тұжырымдауыңызды үнемі қадағалап отырыңыз. Арнайы терминдерді қолдана отырып, мұны қалай білдіруге болады? Қалай қарапайымдау етіп айтуға болады? Сіздің әріптесіңіздің тілімен бе? Оң мағынасындағы тұжырымдау ма? Мысал келтіру керек пе? Өз әңгімелесушіңіздің тәжірибесіне сүйену керек пе? Айтқан сөзіңді осы адам жоғары бағалайтын басқа адамдар жасаған қорытындылар мен тәжірибелер арқылы дәлелдеу керек пе? 

16. Егер сіздің ұсынысыңызбен келіссе, әріптесіңіз алатын артықшылықтардың тізімін жасап беріңіз. 

17. Осы артықшылықтардың пайдасына дәлелдер келтіріңіз.

18. Алдын ала қорытындылар шығара отырып, неше мәселе бойынша келісімге қол жеткізілгенін және олардың нешеуі әлі ашық күйінде қалғанын анықтаңыз. 

(Н.Энкельманн бойынша «Қуанышпен табысқа жету»)
Адамдардың тек екі сорты болады: нағыз адамдар – олар өз қамдарын өздері ойлайды және жалған адамдар – өздерінің қам-қарекеттерін олар айналасындағы адамдардың иығына жүктейді. Сіз өзіңізді қай сортқа жатқызасыз?

П.Брэгг

КӘСІПКЕР
Іскерлік қасиеттердің мамандандырылған тренингі
«Кәсіпкер» іскерлік қасиеттердің мамандандырылған тренингі тұлғалық өсуден және коммуникативтік дағдылардан басталған тренингтер топтамасын жалғастырады. Жалпытұлғалық дағдылар мен қасиеттерді меңгергеннен кейін қатысушыларға өз іскерлік сипаттамаларын, әр түрлі салалардағы белсенді кәсіпкерлік қызметке дайындығын тексеру ұсынылады. Оқытуды дәл осы бірізділікте жүргізген дұрыс, бірақ бұл тренингті жоғарыда аталғандарсыз да өткізу әбден мүмкін. Бұл әдіс – әлдеқайда қатаңырақ, қатысушылардың тарапынан көп күш-жігер жұмсалуын талап ететін әдіс, сондықтан топ мүшелерін іріктеу тиянақты болуы тиіс. 

Кәсіпкер болу дегеніміз – жаңа істі орындауға бел байлау.

В.И.Даль

Кәсіпкерлік дегеніміз не және 
кәсіпкер дегеніміз кім

Іскерлік қасиеттер тренингінің әзірленімдерін сипаттауды кәсіпкерліктің мән-маңызы туралы мәселені қарастырудан басталық. Арнайы әдебиетте кәсіпкерлік туралы әр алуан көзқарастар бар: капиталды иелену, өндіріс факторларын біріктіру және құрастыру, пайда табуға және табыстарды капиталдандыруға бағдарлану, нарықтық және басқа да мүмкіндіктерді пайдалану, дербестік және тәуекелді шешімдерді қабылдау, бастамашылдық және шығармашылық, ортаның қарсыласуын еңсере білу, өндірісті ерекше басқару және басқалары.

Көптеген авторлар бұл салада кәсіпкерлікті құбылыс және функция ретінде арнайы зерттеген И.Шумпетер және Ф. фон Хайек сияқты экономистерге құрметпен қарайды. 

Иозеф Шумпетер (1883-1950) – Австриядан шыққан американдық экономист. Фридрих фон Хайек (1899-1988) – көрнекті Австрия-Америка экономисі, Нобель сыйлығының лауреаты.

И.Шумпетер кәсіпкерліктің негізгі мақсатын жаңа немесе ескі (бірақ жаңа тәсілмен) тауарларды шығару, шикізаттың жаңа көздерін ашу, өткізу нарықтары және т.б. үшін әр алуан мүмкіндіктерді пайдалану жолымен өндірісте төңкеріс жасау мен реформалаудан көреді. Оның ойынша, кәсіпкерлік – кез келген қоғамға тән әмбебап жалпыэкономикалық функция. 

Ф. фон Хайек үшін кәсіпкерлік ең алдымен адамның басқа адамдардың еркіне бағынуын жоққа шығаратын, бірақ сөзсіз азаматтық қоғам заңдарымен орайласатын адамның еркіндігімен тығыз байланысты. Бұны ерекше атап өту қажет – еркіндік және заңды сыйлау. Ф. фон Хайек адамның жеке басының тәуелсіздігі оның өз экономикалық әлеуетін неғұрлым тиімді пайдалануына мүмкіндік береді деп санайды. Кәсіпкерліктің мән-маңызын ол жаңа экономикалық мүмкіндіктерді іздеу мен зерттеуден көреді. Бұл – қызмет түрі емес, ал мінез-құлық сипаттамасы.

Профессор Б.А.Райзбергтің пікірінше, кәсіпкерліктің айрықша маңызды қасиеттері оны экономикалық қызметтің салыстырмалы түрде қалыптасқан нысандары мен әдістерінен өзгешелендіретін ұтқырлық пен серпінділік болып табылады. Бұдан басқа, оны сөзсіз екіұштылықтың жоғары деңгейі жағдайларында жүзеге асыруға тура келеді, ал бұл, өз кезегінде, тәуекелдің, шығындар қатерінің болмай қоймайтындығын білдіреді. 

Сонымен, кәсіпкер дегеніміз кім? Мінез-құлқы іздеу стилімен ерекшеленетін барлық индивидтер әлеуетті кәсіпкер болып табылады. 

И.Шумпетер үшін бұл – біріншіден, заттарға деген ерекше көзқарасымен, ерік-жігерімен және шындық өмірдің белгілі бір мезеттерін бөліп көрсетуге және оларды шынайы қалпында көруге қабілеттілігімен, екіншіден, осымен байланысты екіұштылықтардан және қарсыласу ықтималдығынан қорықпастан, жалғыз өзі алға қарай жүруге қабілеттілігімен, үшіншіден, И.Шумпетер «салмағы, беделі болу, өзіне бағынуға мәжбүрлей білу» түсінігімен анықтайтын оның өзінің басқа адамдарға жасайтын ықпалымен айрықшаланатын адам.

А.И.Агеев кәсіпкердің бейінін анықтау бойынша арнайы зерттеудің мәліметтерін келтіреді және әр түрлі елдердегі кәсіпкерлердің ең табыстыларынан көрінетін 10 ең маңызды қасиетті атайды. Осыған бағдарлана отырып, біз мамандандырылған тренинг сабақтарын әзірледік. Әрбір сабақтың құрылымында кәсіпкердің бірден бірнеше қасиеттері бойынша қатысушылармен жұмыс істеу мүмкіндігі бар. 

Кәсіпкер бейіні

	Қасиет
	Қасиетті анықтау индикаторы

	1. Мүмкіндіктерді іздеу және бастамашылдық

2. Табандылық және қажырлылық 

3. Тәуекелге бел буу

4. Тиімділікке және сапаға бағдарлану

5. Жұмыс байланыстарына тартылу 

6. Мақсатшылдық 

7. Хабардар болуға ұмтылу

8. Жүйелі жоспарлау және бақылау

9. Сендіре және байланыс орната білу 

10. Тәуелсіздік және өз-өзіне сенімділік
	а) Жаңа немесе әдеттегіден тыс іскерлік мүмкіндіктерді көреді және пайдаланады;

б) оны бұған жағдайлар мәжбүрлегенге дейін әрекет етеді.

а) Кедергіні еңсеру үшін бірнеше мәрте күш-жігер жұмсауға дайын;

б) мақсатына жету үшін стратегияларын өзгертеді.

а) «Қауіп-қатер» немесе орташа тәуекел жағдайларын артық көреді;

б) тәуекелді азайту немесе нәтижелерді бақылау үшін шаралар қабылдайды.

а) Заттарды жақсырақ, арзанырақ, жылдамырақ ету жолдарын табады;

б) кемелдікке қол жеткізуге, тиімділік стандарттарын жақсартуға ұмтылады.

а) Жұмыстың орындалуы үшін өзіне жауапкершілік алады және жеке құрбандықтарға барады;

б) қызметкерлермен бірге немесе олардың орнына іске кіріседі.

а) Мақсаттарын анық көрсетеді; көрегендік танытады;

б) қысқа мерзімдік міндеттерді үнемі қойып және түзетіп отырады.

а) Клиенттер, жеткізушілер, бәсекелестер туралы ақпаратты өзі жинайды;

б) өзінің хабардар болуы үшін жеке және іскерлік байланыстарды пайдаланады.

а) Ірі міндеттерді шағын міндеттерге бөле отырып, жоспарлайды;

б) қаржылық көрсеткіштерді қадағалайды, оларды шешім қабылдау кезінде пайдаланады.

а) Адамдарға ықпал ету және сендіру үшін ұқыпты стратегияларды пайдаланады;

б) іскерлік және жеке байланыстарын өз мақсаттарына жету құралы ретінде пайдаланады.

а) Басқа адамдардың бақылау ережелерінен тәуелсіз болуға ұмтылады;

б) тайталас алдында және табыс болмаған жағдайда тек өзіне иек артады;

в) қиын міндеттерді орындауға деген өз қабілеттілігіне сенеді.


Кез келген сабақ белгілі бір шамада диагностикалық та болып табылады, яғни, қатысушы жүргізушінің көмегімен және өздігінен өзін, өзінің кәсіпкерлік қызметке дайындығын тексере алады; өзінің әлсіз, сондай-ақ күшті жақтарын көріп, сезіне алады; осы бағытта ары қарай өзін-өзі жетілдірудің нақты бағдарламасын белгілеп, орындай алады.

Адамдар өздері өздеріне бұғау салады, көздерін таңады және содан кейін неге жаман өмір сүретіндіктеріне таң қалады.

Генри Форд

БІРІНШІ САБАҚ

Сабақтың мақсаты – қатысушылардың жылдам танысулары үшін қолайлы жағдайлар жасау, тренингтің негізгі қағидаттары туралы әңгімелеп беру, топ жұмысының ережелерін әзірлеу және қабылдау, қарым-қатынастың белсенді стилін меңгеруді бастау, балалардың өз-өздерін бағалауларына және өз-өздерін ашуларына септігін тигізу, алдағы сабақтардағы олардың іс-әрекеттерінің индивидуалды міндеттерін тұжырымдау.

Ж ү р г і з у ш і г е  н ұ с қ а у л а р. Бүкіл тренинг бойындағы, әсіресе алғашқы сабақтардағы негізгі міндет – бәрінің және әрқайсысының өз-өздерімен өздіктерінен белсенді жұмыс істеулері үшін қажетті жағдайлар жасау. Бұл үшін сіз: 

1) топ жұмысы ережелерін талқылау мен қабылдауды ұйымдастырасыз, содан соң әрбір сабақта олардың орындалуын қадағалайсыз;

2) өткізілетін жаттығудың мақсатын түсіндіресіз, келесі тапсырмаға, процедураға нұсқаулықты түсіндіресіз; қатысушыларда туындаған сұрақтарға жауап бересіз; жаттығулардың барысын және олардың орындалуының дұрыстығын бақылайсыз;

3) оқушылардың өздерінің жаттығулардың бірін өздіктерінен өткізулері үшін оларға кезекпен жүргізуші құқығын бересіз. Сабақтар уақытында олардың әрқайсысы бүкіл топпен тым болмағанда бір жаттығудан өткізулері тиіс. Мұндай жаттығулар (+) белгісімен таңбаланған;

4) тренинг пен нақты сабақтың берілген мақсаттары мен міндеттеріне сүйене отырып, барлық ықылас білдірушілердің өз пікірлерін айтуларына мүмкіндік бере отырып, кезекті жаттығу немесе этюд кезінде жағдайды бірлесіп талқылау мен талдауды ұйымдастырасыз;

5) барлық қатысушылардың және жалпы топтың эмоционалдық жай-күйін қадағалайсыз және, қажет болған жағдайда, психологиялық қолдау көрсетесіз;

6) әрбір сабақтың қорытындыларын шығарасыз және үй тапсырмасының мәтінін оқып бересіз.

САБАҚТЫҢ ШАМАМЕН АЛҒАНДАҒЫ МАЗМҰНЫ
1. Өтініш

Жұмыстың ең басында әркім өтініш жазулары тиіс, онда өзінің негізгі өмірбаяндық деректерін және іскерлік қасиеттерін көрсету қажет. Бұл өзін-өзі бейресми таныстыру болуы тиіс. Өтінішті жазуға 5 минут уақыт беріледі. 

Содан соң біз үлкен шеңберге бірігіп, әрқайсымыз өз өтінішімізді оқып береміз. Қалғандары бұл кезде жаңа қызметкерді, яғни, оның атын, сөйлеген адам көрсеткен негізгі мәліметтерін, іскерлік қасиеттерін есте сақтау үшін, мұқият тыңдайды. 

Содан соң әркім өзінің тренингтік атын көрсете отырып, визит карточкасын рәсімдейді. Бұл орайда сіз өзіңізге кез келген атты ала аласыз. Ары қарай біз бір-бірімізбен тек осы аттар арқылы қарым-қатынас жасаймыз.

П с и х о л о г и я л ы қ   т ү с і н і к т е м е. Бұл – кездесудің ең басы, сондықтан оқушылар өздері туралы не айтып бере алатындықтарын ойланулары тиіс. Адамның өз өмірінің қысқаша талдауын жасауына тура келетін дәл осындай бастама үлкен және маңызды жұмысқа бет бұруға көмектеседі. Барлығы алғашқы минуттардан бастап алда жай ғана қызықты кездесулер, жағымды әңгімелесулер немесе көңілді ойындар топтамасы ғана емес, ал өз іскерлік қасиеттерінің тренингі («жаттығу» сөзінен) тұрғандығын түсінеді. 

2. Топ ережелері
Танысудан кейін біз әлеуметтік-психологиялық тренингтің негізгі ережелерімен танысамыз. («Өзіңді танып-біле отырып» тренингінің «Бірінші сабақ» бөлімінің 2-жаттығуын қараңыз.)

Тұлғаның іскерлік қасиеттерін жаттықтыруға бағдарланған біздің тобымыз үшін мамандандырылған тренингке арналған қосымша ережелер бар. Біз оларды да талқылап, қабылдауымыз қажет. Сіздер өзгерістер мен толықтырулар енгізуге, яғни, оларды түрлендіруге құқылысыздар.

1. Қарым-қатынастың сындарлылығы. Біз тек іс жөнінде ғана сөйлейміз, сондықтан тренинг қатысушыларының өткізіліп отырған этюдке немесе процедураға тікелей қатысы жоқ бөгде тақырыптарға әңгімелесулеріне, сондай-ақ сабақ мазмұнынан алаңдататын және оның тиімділігін төмендететін сындарлы емес сұрақтарды қоюларына тыйым салынады.

2. Бәсекелестік. Біз жеңіске ұмтыламыз, сондықтан әрбір қатысушының жұмыс нәтижелерінің тұрақты есебі жүргізіледі және лидер анықталады. Жүргізуші топтың өзіне немесе жекелеген қатысушыларға тапсырған жағдайлардан басқасында ұпайларды есептеу жүйесін жүргізушінің өзі белгілейді.

3. Қорытындылар шығарудағы дербестік. Біз жауапты адамдармыз, сондықтан барлығы өздіктерінен әрбір этюд, әрбір жаттығу ұпайларының жиынтық сомасын есептейді, айыппұл сомаларын алып тастай отырып, алынған ұпайлардың қорытынды жиынтық сомасын және топтағы өз орнын анықтайды. Бұл үшін бүкіл тренинг бойында жұмыс нәтижелері есебінің арнайы тізімі толтырылады. Бұл кез келген уақытта өз нәтижеңді көруге мүмкіндік береді. Тізімді толтыру үлгісі:

Жұмыс нәтижелері есебінің тізімі
	Күні
	Жаттығудың атауы
	Ұпайлардың жиынтық сомасы
	Айыппұл, ұпайлармен
	Барлығы

«Қолы» бағанасы жүргізушінің нұсқауы бойынша кейбір жағдайларда ғана толтырылады.

4. Айыппұлдар жүйесін қолдану. Топ жұмысын ретке келтіру және сабақтардың тиімділігін арттыру үшін мынадай айыппұлдар қарастырылған:

сабаққа немесе үзілістен 1 минутқа кешіккені үшін – 1 ұпай,

сындарлы емес сұрақ қойғаны үшін – 1 ұпай,

жаттығуда немесе этюдте соңғы орын алғаны үшін – 2 ұпай,

жаттығуда соңғының алдындағы орынды алғаны үшін – 1 ұпай және т.б.

Оқушылар жаңа айыппұл санкцияларын өздіктерінен енгізуге құқылы. 

5. Жүргізушінікі әрқашан дұрыс! Әлеуметтік-психологиялық тренингтің тілектестік сипатта болатындығына, шығармашылық пен белсенділікке септігін тигізетініне қарамастан, жүргізушінің шешіміне тек сабақтардан кейін ғана шағымдануға болады (қорытынды сауалнама сұрақтарына жауап беру кезінде ауызша немесе жазбаша түрде). 

Ж ү р г і з у ш і г е  н ұ с қ а у л а р. Барлық сұрақтарға сіз жауап бересіз. Ережелерді өзгерту немесе жаңаларын қосу туралы ұсыныстар ұжым болып талқыланады. Сіздің міндетіңіз – қатысушыларға бұл ережелердің өз іс-әрекеттерін жүйелі түрде жоспарлап, жағдайдың өзгеруін бақылап отыру әдетін қалыптастыру, жұмыс барысын қадағалау тәсілдерін меңгеру және өз іс-әрекеттері нәтижелілігінің көрсеткіштерін талдау үшін қажет екендігін түсіндіру. 

Содан соң сіз және топ бүкіл тренинг бойында басшылыққа алатын ережелердің түпкілікті келісілген мәтінін ат-атымен қабылдау жүргізілуі тиіс. Ережелер әрбір қатысушы қол қоятын жеке қағаз парағына жазылады. Тек осыдан кейін ғана қатысушы топ мүшесі болады. 

П с и х о л о г и я л ы қ   т ү с і н і к т е м е. Ережелерді талқылау және қабылдау оқып-үйренушілерді алдағы жұмысқа бағдарлайды, алдарында әрқашан жағымды және оңай бола бермейтін үлкен және ұзақ жол тұрғандығын жете ұғынуларына көмектеседі. 

3. «Менің топқа қажетім қанша»

Бұл жаттығудың басында орындықтар бөлменің ортасына шеңбер құрып қойылады. Орындықтар мен қатысушылардың сандары бірдей болулары тиіс. Адамдар шеңбердің сыртында тұрады. Жүргізуші оларға: «Бұл жаттығу үшін маған бірнеше адам керек. Бұл жаттығудың не үшін қажет және мән-маңызы неде екендігін мен кейінірек айтып беремін. Ал енді ықылас білдірушілерді шеңберге кіріп, орындықтарға отыруға шақырамын», - дейді. Кім алғашқы қадам жасап (3-5 адам), шеңберге кірсе және кез келген бос орындыққа отырса, сол адам ең көп ұпай – 5 ұпайды алады. 

Қалғандарының бәрі кезекпен өздерінің топқа қажет екендіктерін дәлелдейді. Бұл үшін әркім, шеңберге кіріп, «Менің топқа қандай пайдам болуы мүмкін?» - деген сұраққа жауап беруі тиіс. Шеңбердегі адамдар, 5 ұпайлық шкаланы пайдалана отырып, қарапайым дауыс көпшілігімен сұраққа берілген жауапты бағалайды. 1-5 ұпай алғандар кез келген бос орындыққа отырады, ал кімде 0 ұпай болса, ол қайтадан әрекеттеніп көруге құқылы. Егер екінші әрекеттенуден кейін де түк болмаса, топ одан ешқандай пайда күтпесе, адам жай ғана үміткер болады да, ортақ шеңбердің сыртында отырады. Ол кез келген уақытта (ішкі дайындығын сезінгенде) қайтадан әрекеттеніп көруге – дәл сол сұраққа жауап беріп, ортақ шеңберге кіруге құқылы. 

Бағалау жүйесі – 0-ден 5 ұпайға дейін. 1-ден 5 ұпайға дейін алғандардың бәрі бірден өз нәтижелерін жұмыс нәтижелері есебінің тізіміне жазып қояды.

Ж ү р г і з у ш і г е  н ұ с қ а у л а р. Осы және басқа да барлық дерлік жаттығулардан және тапсырмалардан кейін сіз рефлексия, яғни, не болғанын және әр қатысушының ұстанымдары мен әрекеттерін жете ұғыну тәртібінде жұмыс істей бастайсыз. Алдымен сіз өзіңіз барлығына жетекші сұрақтар қоясыз: «Жаттығу кезінде не болды?», «Сенің қадамды бірінші болып жасауыңа не кедергі болды?», «Сен неліктен топты өзіңнің қажет екендігіңе сендіре алмадың?», «Себеп неде? Саған сөз, батылдық жетіспейді ме, біреуден қысыласың ба, топ тарапынан тым қадала көңіл бөлінді ме? Тағы не? Егер сенде бәрі дұрыс болса, жақсы! Бірақ алғашқы қадам жасауға не көмектесті? Сен өз жолдастарыңды тағы да сендіре алар ма едің? Басқа жағдайда дәл осылай істей алар ма едің? Тағы қандай дәлелдемелер келтіре аласың? Ойлан». Ең бастысы – балаларды сабақта болатын оқиғаларды үнемі ұғынып отыруға, өзгелердің және өзінің іс-әрекеттерін, жағдайды талдауға бағыттау: «Неліктен? Қалай бұдан да тиімдірек жасауға болады? Нәтижелі жұмыс істеуге не кедергі жасайды?». Жалпы рефлексия барысында барлық ықылас білдірушілердің өз пікірлерін айтуларына мүмкіндік беру қажет. Мәжбүрлеуге болмайды, асықтырудың да қажеті жоқ. 

П с и х о л о г и я л ы қ   т ү с і н і к т е м е. Жағдайға байланысты және перспективаны есепке ала отырып, мақсатын нақты және дәл тұжырымдай білу іскер адамның айрықшалықты ерекшеліктерінің бірі болып табылады. Жаттығу дәл осы мақсатқа – топ мүшелерін тренинг кезінде өздіктерінен өз мақсаттарын дәл және нақты тұжырымдауға үйретуге арналған. 

Батылдарға тағдыр көмектеседі.

Теренций

4. Қожайын

Кәсіпкер – өз ісінің қожайыны! Сіз осыны көрсетуге және дәлелдеуге дайынсыз ба? Ондай болса, бұл жерде сіз қожайын екендігіңізді барлығы сезінетіндей жасаңыз! Дәл сіз, осында және қазір! Сонымен, сіздің әрекеттеріңіз.

Қатысушылар кезекпен (психологиялық дайындық шамасына қарай) жағдайдың қожайыны ролінде шығады. Топ әрқайсысының әрекеттерін 0-ден 3 ұпайға дейінгі шкала бойынша бағалайды. Егер біреу 0 ұпай алса, барлығынан кейін тағы да шығуға құқылы.

Ж ү р г і з у ш і г е  н ұ с қ а у л а р. Жаттығуларға қатысу ерікті түрде екендігін тағы да атап көрсетіңіз. Жаттығуға қатыспаған адамға айыппұл салынады, яғни, өз тізіміне 2 айыппұл ұпайын жазады. 
П с и х о л о г и я л ы қ   т ү с і н і к т е м е. Бұл жаттығу – тәуекелге бел бууға, өзіңе қарай жақындауға, өзіңді-өзің, өз қорқынышыңды, ішкі сенімсіздігіңді жеңуге арналған өзіндік сынақтама. Көбі оны қиналып орындайды, сондықтан оны келесі сабақтарда қайталауға болады. 

5. Өзін-өзі талдау

Өз әрекеттерін талдай білу кез келген кәсіпшіл адамға тән. Біз өз қасиеттерімізді талдаудан бастаймыз. Таза қағаз парағын алыңыз да, 5 минут ішінде сұрақтардың әрқайсысына индивидуалды түрде бестен кем емес жауап беріңіз: 

1. Қандай қасиеттеріңіз бен шеберліктеріңіз сіздің кәсіпшіл адам болуыңызға көмектеседі?

2. Қандай әдеттеріңіз бен қасиеттеріңіз сіздің кәсіпшілдік танытуыңызға кедергі келтіреді?

Екінші кезеңде сіздер 4-5 адамнан шағын топтарға бірігесіздер де, осының алдында оқып берілетін екі сұраққа да берілген жауаптарды талқылауға кірісесіздер. Қажет болған жағдайда, әркім өз жауаптарына түсініктеме береді. Бұл жұмысқа берілетін уақыт – 10-15 минут. Содан соң өз жауаптарыңыз бен шағын топтың басқа мүшелері жауаптарының тереңдігі мен шынайылығын салыстыра отырып, өз жұмысыңызды 5 ұпайлық шкала бойынша өздігіңізден бағалайсыз. Ұпай тізімге жазылады. Үшінші кезеңде біз қайтадан үлкен шеңберге отырамыз да, осы жаттығудың алғашқы екі кезеңін рефлексия тәртібінде талқылаймыз. 

Ж ү р г і з у ш і г е  н ұ с қ а у л а р. Сіз қатысушылар үшін таза қағаз, қаламдар, қарындаштар дайындауыңыз тиіс. Бірінші кезеңде сұрақтармен индивидуалды жұмыстың қажет болатындығына көңіл аударыңыз. Бұл уақытта өзің туралы ойлануға жақсы жетелейтін ақырын музыканы қосу мақсатқа сай болады. Бүкіл сабақтар бойында, әсіресе өз-өзімен индивидуалды жұмыс жүргізіліп жатқан сәттерде музыканы пайдаланған дұрыс болады. 

6. Менің минутым

Уақытты дәл сезіну адамның шындық өмірді адекватты қабылдауының және жұмысқа жоғары қабілеттілігінің айғағы болып табылады. Кәсіпкерге бұлардың екеуі де қажет. Сіздердің жұмысқа қабілеттіліктеріңізді тексерейік. Барлығыздың дайындалып, еркін отырып, босаңсып, көздеріңді жұмып, мені тыңдауларыңды сұраймын. Менің белгі беруім бойынша (алақанмен шапалақтау немесе «бастаймыз» бұйрығы) барлығыңыз бір уақытта іштеріңізден бір минутты, яғни, 60-қа дейін санай бастайсыздар. 

Ж ү р г і з у ш і г е  н ұ с қ а у л а р. Сіз уақытты сағат бойынша қадағалап отырасыз да, дәл бір минуттан кейін тоқтатасыз (қайтадан шапалақтау немесе «аяқтаймыз» бұйрығы). Әркім бұйрық берген мезеттегі санды естеріне сақтайды. Содан соң сіз нәтижеге түсініктеме бересіз: егер қатысушы есебін 57-63 сандарында аяқтаса, бұл оның осы сәттегі жұмысқа жоғары қабілеттілігін айғақтайды. Бұл этюдті әрбір сабақта өткізген мақсатқа сай болады (басында, ортасында және аяғында). 

7. Менің кәсіпшілдігім

Кәсіпкер – тәуелсіз адам, бірақ ол айналасындағы адамдардың өзі туралы пікірлерін елемей қоя алмайды. Оны іс үшін білу қажет. Енді топ мүшелерінің шағын әлеуметтанушылық сұрақ-жауабын өткізіп көрелік. Бұл үшін сұрақ-жауап парағын дайындаңыз.

Сұрақ-жауап парағы
	Тренингтік ат
	Пікір, ұпайлармен
	Сұрақ қойылған адамның қолы

	1.

2.

3.
	
	


Сұрақ-жауап парақтары жасалғаннан кейін сұрақ-жауаптың тақырыбы жарияланады – «Кәсіпшілдік». Сіздердің әрқайсыларыңыз қатысушылардың барынша көп санына барып, «Сен қалай ойлайсың, мен кәсіпшіл адаммын ба?» деген бір сұрақты қоюларыңыз тиіс. Сұрақ қойылған адамның жауап бермеуіне де болады, өйткені оның өзіне өзі туралы барынша көп пікір жинау керек қой. Бірақ егер ол бұл сұраққа жауап беретін болса, мына шкала бойынша баға беру қажет:

+ 2 ұпай – сен өте кәсіпшіл адамсың;

+ 1 ұпай – сен кәсіпшіл адамсың, бірақ әлдеқайда кәсіпшіл адамдар болады;

0 – мен сені бұл жағынан мүлде білмеймін; 

– 1 ұпай – сен кәсіпшіл адам емессің, бірақ әлдеқайда кәсіпшіл емес адамдар болады;

– 2 ұпай – сен мүлдем кәсіпшіл адам емессің.

Сіз басқа адамды, осы адам туралы өз ойларыңызға сүйене отырып, бағалайсыз. Баға бірден оны алған қатысушының сұрақ-жауап парағына жазылады. Ұпайлар түріндегі бағамен бірге сұрақ қойылған адамның қолын да алуды ұмытпаңыз. Егер қол болмаса, бұл ұпай есептелмейді. Бүкіл сұрақ-жауапқа көп дегенде 3-5 минут беріледі. Содан соң барлығы, алынған ұпайларды жинақтап, қорытынды шығарады («+» немесе «–» белгілерін есепке ала отырып). 

Ж ү р г і з у ш і г е  н ұ с қ а у л а р. Сұрақ-жауап аяқталған соң сіз қатысушылардан азаю шамасына қарай жіктелулерін, яғни, ең көп ұпай алғандардан бастап, ең аз ұпай алғандармен аяқтап, бір сызық бойына тұруларын өтінесіз. Саптағы соңғы және соңғының алдындағы топ мүшелеріне айыппұл салынады. Барлық қатысушылар алған ұпайларын өз тізімдеріне белгілейді. 

Сұрақ-жауап уақытында бір-біріне баға қоюға тыйым салынады. Жіктелу барысында бірнеше адамның ұпайлар саны бірдей болып шығатын жағдайлар кездесуі мүмкін. Олар бірінің артына бірі немесе, одан артығы, ортақ рангке тұра алады. Егер топ мүшелерінің біреуі өз сұрақ-жауап парағымен сізге келсе, сіз өзіңізге келген адамның кәсіпшілдігін ұпайлармен бағалап, өз пікіріңізді айтуға құқылысыз.
П с и х о л о г и я л ы қ   т ү с і н і к т е м е. Таңдау процедурасы қатысушылардың ішкі кедергілерді, ұялшақтықты, әріптесінің алдындағы қорқынышты еңсерулеріне көмектеседі. Бұдан басқа, бұл – әр түрлі адамдармен қарым-қатынас жасаудың өзіндік бір практикасы. 
Төсекте жатып, ешкім де сүрінбейді.

Жапон мәтелі

8. Менің қателерім

Бұл үй тапсырмасы. Кәсіпкер – мақсатына қажымай-талмай ұмтылатын қажырлы және табанды адам. Бірақ бұл жолда қателіктердің де болатыны сөзсіз. Ақылды адамның міндеті – оларды талдау және тиісті қорытынды шығару. «Менің қателіктерімнің күнделігін» бастаңыздар, ал ең дұрысы, әрқашан жандарыңызда жазба кітапшасы болсын, оған өздеріңіз қате жіберген барлық жағдайларды белгілеп отырыңыздар. Жазба үшін үлгі мынадай болуы мүмкін:

Менің қателіктерімнің күнделігі

	Эпизод мерзімі

Сыртқы жағдайлар

Эпизод мазмұны

Болған оқиғаның себебі

Нақты қорытындылар

Практикалық қадамдар
	


Осы күнделікті бүкіл сабақтар бойында жүргізіңіздер. Талдау жасаңыздар: қателіктерді сирегірек жасай бастадыңыздар ма? Олардың кейбіреулері қайталанбайды ма? Шығарылған қорытындылар сіздерге көмектеседі ме? Ең бастысы – өз-өздеріңізбен шынайы болыңыздар! 

Ж ү р г і з у ш і г е  н ұ с қ а у л а р. Әрбір сабақта сіз, ықылас білдірушілерге өз жазбаларын оқып берулерін ұсына отырып, «Менің қателіктерімнің күнделігімен» жұмыс істеу үшін уақыт бөлуіңіз тиіс. Бәрін тыңдап шыққан лазым, бірақ мәжбүрлеудің қажеті жоқ. 
П с и х о л о г и я л ы қ   т ү с і н і к т е м е. Өз қателерін жүйелі түрде талдау қатысушылардың өз қателіктерінің қайсысы басқаларына қарағанда жиірек болатындығын шын мәнінде түсінулеріне мүмкіндік береді. Өз қателіктерін талдау әдеті оларды алдын ала біліп, әлдеқайда азырақ жасауға көмектеседі. Оқушының өз қателіктерін белгілеулерінен басқа, ол өз әріптестерінің қателіктері туралы біледі және өз олқылықтарын олардың талдауын алады. Бұл келешекте осындай жаза басуларды болдырмауға көмектеседі. 

9. Қоштасу

Барлық қатысушылардың өз визит карточкаларын алып қоюларын (немесе атын ішке қаратып бұрып қоюларын) өтінемін, ал енді біз қоштасамыз. Барлығы үлкен шеңберге отырады. Қатысушылардың біреуі тұрады да, отырған адамдардың кез келгеніне жақындап келіп, онымен қоштасады, мысалы, былай: «Саша, сау бол», яғни, оның тренингтік атын атайды, немесе: «Сау бол, кешір, сенің атың есімде жоқ». Егер өзіңіз қарап сөйлеп тұрған адамның ойын аты есіңізде болмаса, соңғы сөз орамын міндетті түрде айтуыңыз қажет. 

Ж ү р г і з у ш і г е  н ұ с қ а у л а р. Осылайша, қатысушы топтың барлық мүшелерімен қоштасады да, өз орнына отырады. Содан соң оның сол жағында отырған келесі қатысушы тұрады да, қоштасуды қайталайды. Процедура бәрі бір-бірімен қоштасып болғанша жалғасады. Әрбір «Сенің атың есімде жоқ» деген сөз үшін кез келген адам 1 ұпай айыппұл алады. Бәрін есінде сақтап, оларға дұрыс айтып берген адам 10 ұпай сыйақы алады. 

Сіз кезекті қатысушы сөйлесіп тұрған адамның, өзінің тренингтік атын (визит карточкасы бойынша) дұрыс атап, оны түзетпеуін мұқият қадағалаңыз. Жай ғана алғыс айту қажет. Сондай-ақ, қатысушының тренингтік атын ұмытып қалған болса, ол өзі де атын атамауы тиіс. 

10. Қорытынды шығару

Біздің сабағымыз аяқталып қалды. Алынған ұпайларыңызды жинақтап есептеңіздер. Енді біз үлкен шеңберге жиналамыз, бірақ рангілену қағидасы бойынша. Менің оң жақ жаныма осы сабақ қорытындылары бойынша ең көп ұпай жинаған адам отырады. Келесі болып сәл азырақ нәтижесі бар басқа қатысушы және т.с.с. Нәтижесінде «рангіленген шеңбер» шығады, ондағы менің оң жағымда отырғандар – өткен сабақтың лидерлері, ал сол жағымда отырғандар – аутсайдерлері. Бәріңізді кезекпен, лидерлерден бастап, өткен сабақ туралы өз ой-пікірлеріңізбен бөлісуге шақырамын. Бұл орайда әрқайсыларыңыз міндетті түрде: «Мен неге бұл орындамын? Бірінші болу үшін мен не істедім (істемедім)?», «Мен әлі немен жұмыс жасауым керек? Не істеуім керек?» - деген сұрақтарға жауап берулеріңіз тиіс. 

Ж ү р г і з у ш і г е  н ұ с қ а у л а р. Ықылас білдірушілердің өздерінің айтқысы келгендерімен бөлісулеріне мүмкіндік беріңіз. Оларды асықтырмаңыз, бұл процедура үшін 10 минутқа дейін уақыт беріңіз. Өзін ыңғайсыз, сенімсіз, жасқаншақ сезініп тұрған қатысушыларға көңіл аударыңыз. Олармен сабақтан кейін міндетті түрде кездесу керек. Келесі сабақтың өткізілу орны мен уақыты туралы балалардың естеріне салыңыз, жұмыс істеу үшін не әкелу керек екендігін атап шығыңыз. Тренингтік аттары көрсетілген визит карточкаларын өзіңізде қалдырғаныңыз дұрыс болады, әйтпесе көбі оларды үйде ұмытып кетеді. Сөз сөйлеулер кезінде бәрінің сұрақтарға нақты жауаптар берулерін қадағалап отыру қажет. Қажет болған жағдайда, өткен сабақтың мазмұнын олардың естеріне тағы да бір рет салып өтіңіз. 

Индивидтің басқалар үшін құндылығы айтарлықтай дәрежеде оның оларға ұқсамайтындығына байланысты болады. 

Фридрих фон Хайек

Сабақтың мақсаты – қарым-қатынастың белсенді диалогтық стилінің дағдыларын бекіту, тренинг қатысушыларының өзін-өзі диагностикалауы мен өзін-өзі ашуына септігін тигізу, кәсіпкердің тамаша үлгісін жасау. 

Ж ү р г і з у ш і г е  н ұ с қ а у л а р. Егер қатысушылардың біреуі бүкіл бірінші сабақ бойында ортақ шеңберге кіре алмаса, «Менің топқа қандай пайдам болуы мүмкін?» деген сұраққа жауап бермесе, яғни, топ мүшелігіне үміткер ретінде жұмыс істесе, ол үшін арнайы дәл сол бірінші сабақтағыдай ережелер бойынша қабылдау рәсімін қайталау қажет (3-жаттығу «Менің топқа қажетім қанша»). 

Сабақтарға алғаш келген адаммен де дәл осылай жасайды, бірақ ол ережелерге қол қойғаннан кейін ғана. Сабақтарды жабық топпен өткізген, яғни, ол өз жұмысын бастағаннан кейін жаңа мүшелерді қабылдамаған мақсатқа сай екендігін еске салып өтелік. Екінші сабақта, егер қажет болса, бірақ тек ұжым мүшелерінің басым көпшілігінің келісімімен ғана, бірнеше жаңа мүше қабылдауға болады. 

Визит карточкаларымен жұмыс істеу қажет екендігіне, бір-бірлерімен визит карточкасында жазылған аттар бойынша қарым-қатынас жасау керектігіне, сондай-ақ жұмыс нәтижелері есебінің тізімін толтыру қажет екендігіне назар аударыңыздар. 

САБАҚТЫҢ ШАМАМЕН АЛҒАНДАҒЫ МАЗМҰНЫ
1. Ережелерді қайталау

Біз сіздермен топ жұмысының ережелерін қабылдаған болатынбыз. Оның келісілген мәтініне бәріңіз қол қойдыңыздар. Бірақ бірінші сабақтан кейін өткен уақыт ішінде сіздерде қандай да бір ереженің мазмұны бойынша сұрақтар немесе олардың мақсатқа сай екендігіне күмәнданулар туындауы мүмкін. Мүмкін, толықтырулар немесе өзгертулер бар шығар, мысалы, жаңа айыппұлдар және т.с.с. Біз бұл толықтырулар мен өзгертулерді көпшілік дауыспен қабылдай аламыз. 

Ж ү р г і з у ш і г е  н ұ с қ а у л а р. Сіз барлық ықылас білдірушілердің өз пікірлерін айтуларына мүмкіндік беруіңіз тиіс, бірақ қандай да бір ережені өзгерту немесе жаңа ережені қосу туралы шешім көпшілік дауыспен, жүргізушінің шешуші дауысымен қабылданады. Егер, сіздің ойыңызша, бұл нәтижелі жұмыс істеуге кедергі келтіретін болса, сіздің тыйым салу, яғни, енгізілген ұсыныстарды алып тастау құқығыңыз болады.  

П с и х о л о г и я л ы қ   т ү с і н і к т е м е. Бұл жаттығу қатысушыларды іскерлік стильге бағыттайды, өйткені ережелер – айтарлықтай қатаң. Тренингтің индивидке қоятын талаптары оларда анық мазмұндалған. Бұдан басқа, сабақ барысында іркілістер азырақ болуы үшін оларды қатысушыларға қайталап айтып, естеріне салу қажет. 

2. Мен мұнда не үшін келдім (+)

Тренингіміздің жалпы идеясы мен арқауын біле және өз жұмысының алғашқы нәтижелеріне ие бола отырып, әркім алдағы сабақта шешуі тиіс болатын негізгі міндеттерін анық та айқын тұжырымдауы тиіс. Оларды өздеріңіз үшін мәнділік және маңыздылық дәрежесіне қарай жазыңыздар. Бұл үшін сіздерге 5 минут уақыт беріледі. 

Екінші кезеңде барлығы үлкен шеңберге отырып, әрқайсысы өз жазбаларын оқып береді. Қалған қатысушылар кез келген сындарлы сұрақтар қоюға құқылы. Бағалау жүйесінің негізіне екі өлшем алынған: а) тұжырымдалған міндеттердің анықтығы. Берілген қатысушының бұл сабақтан не қалайтындығы бәріне түсінікті болуы тиіс; б) қойылған міндеттердің қиындық және орындалу деңгейі. Олар жеткілікті дәрежеде қиын (жұмыс істейтін нәрсе болатындай) және, сонымен бір уақытта, орындалатын (оларға қол жеткізудің нақты мүмкіндігі болатындай) болулары тиіс. Бағалау шкаласы – 0-ден 3 ұпайға дейін. 

Ж ү р г і з у ш і г е  н ұ с қ а у л а р. Бұл жаттығудың екінші кезеңінде сіз өзіңіздің жүргізушілік функцияңызды оқушылардың біріне бере аласыз, ол қалғандарының өз пікірлерін айтуларына көмектесуі, ұжым тарапынан сұрақтарды ынталандыруы, қорытындылар шығаруды, әрбір пікірдің бағалануын ұйымдастыруы тиіс. Жаңа жүргізушіге бағаны сіз қоясыз. 

П с и х о л о г и я л ы қ   т ү с і н і к т е м е. Жаттығу дербестік пен белсенділікке бет бұрғызады. Барлығы жақсы жаққа ықтимал өзгерулердің тек қатысушының өзі әрекет еткен жағдайда ғана болатындығын түсінулері тиіс. Сондықтан сабақ кезінде олардың әрқайсысының алдында тұратын мақсаттар мен міндеттерді үнемі тұжырымдап отыру қажет. Әрі, оны балалардың нақ өздері жасаулары тиіс. 

3. «Мен ең...» (+)

Кез келген адамның, және әсіресе кәсіпкердің өз айрықшалығына сенуі қажет. Сіздің бойыңызда ол қалай көрінетінін ойланыңыз. Сонымен, «Мен ең...» сөз орамын жалғастырыңыз. Айтқан сөздеріңізге дәлелдеме келтіріңіз, мысалы, «Мен ең күштімін!», «Мен ең кәсіпшілмін!», «Мен ең ақылдымын!» және т.с.с.

Содан соң барлығы психологиялық дайындық шамасына қарай, өздері үшін таңдаған саладағы (немесе бірден бірнеше саладағы) өздерінің айрықшалықтарын дәлелдей отырып, топ алдында сөз сөйлейді. Оқушылар бұл айрықшалығыңызға күмән келтіріп, сізге кез келген сұрақтар қоюға, қандай да бір сөздерге дәлелдемелер келтіруді талап етуге құқылы. Топ айтылған ой-пікірді, мына өлшемдерге: а) ой-пікірдің сенімділігіне; б) оның дәлелденгендігіне бағдарлана отырып, 5 ұпайлық шкала бойынша бағалайды. 

Ж ү р г і з у ш і г е  н ұ с қ а у л а р. Бірінші әрекеттенуден оң нәтижеге қол жеткізе алмаған, яғни, топтың бағасы – 0 болған қатысушылар өздерінің айрықшалықтарын тағы да дәлелдеп көрулеріне болады. Бұл жаттығуға қатысудан бас тартқандарға 4 ұпай айыппұл салынады. Бұл жаттығуды жүргізуші ретінде топтың кез келген мүшесі өткізе алады. Сіз сондай-ақ топтың көмегімен оның жұмысын бағалауыңыз керек (0-ден 3 ұпайға дейін). 

П с и х о л о г и я л ы қ   т ү с і н і к т е м е. Жаттығу өзін-өзі бағалауын жоғарылатуға, ішкі кедергілерді алып тастауға, өзі қандай болса, сол қалпында қабылдау және жақсы көру қажеттігін түсінуге бағытталған. 

Кімнің көп нәрсеге батылы жетсе, соның көп нәрседен қателесетіндігі сөзсіз.

Менандр 
4. Менің қателіктерім

Енді біз сіздердің үй тапсырмаларыңызбен жұмыс істейміз. Өздеріңіздің «Менің қателіктерімнің күнделігі» атты күнделіктеріңізді дайындаңыздар, тағы да жазбаларды мұқият қарап шығыңыздар. Үйде талдай алмаған немесе талдауға ұмытып кеткендерге 3 ұпай айыппұл салынады да, олар бұл жұмысты қазір жасайды. Ол үшін 5 минут уақыт беріледі. 

Екінші кезеңде 3-4 адамнан (одан көп емес), дұрысы, мұндай құрамда әлі жұмыс істемегендерден тұратын шағын топтар құрылады. Әркім өз жазбаларына түсініктеме бере отырып, оларды оқып береді де, қалған қатысушылардың сұрақтарына жауап береді. Бұл үшін оған 10 минут уақыт беріледі. Пікір білдіру аяқталғаннан кейін шағын топ әрқайсысының ой-пікірлерін берілген үлгі бойынша бағалайды. 

Ең жоғары – 4 ұпай ортақ шешіммен өз қателіктерін неғұрлым терең және салмақты түрде талдап шыққан, сындарлы қорытындылар шығарған және оларды қайталамау үшін нақты шаралар қабылдаған адамға қойылады. Мұндай бағаны шағын топтың төрт мүшесінің біреуі ғана ала алады.

3 ұпай талдауы азырақ дәрежеде терең, қорытындылары аса сындарлы емес, қателердің алдын алу жөніндегі нақты шаралар аталмаған адамға қойылады. Бұл ұпайды да тек бір адам ала алады.

Қалғандарына талдауының тереңдігіне, қорытындыларының сындарлылығына және қабылданған шараларының практикалық бағыттылығына қарай 2 ұпай және 1 ұпай қойылады. 

Талқылауға және орындарды бөлуге берілетін уақыт – 3 минут. Талқылау мен дауыс беру нәтижелері арнайы хаттамамен рәсімделеді. Онда әркімнің орны көрсетілуі тиіс және шағын топтың барлық мүшелерінің қолдары тұруы тиіс. 

Шағын топ хаттамасы __________
	Орын
	Тренингтік ат
	Ұпай
	Қолы

	Бірінші

Екінші

Үшінші 

Төртінші
	
	4

3

2

1
	


Ж ү р г і з у ш і г е  н ұ с қ а у л а р. Топ мүшелерінің өз қателіктерін белгілеуінде немесе еске түсіруінде қиындықтар туындауы мүмкін. Мұндай жағдайларда өткен айдағы немесе өткен жылдағы өзінің қате немесе тиімді емес әрекеттерін еске түсіруге ақыл-кеңес беруге болады. Ең бастысы – бұл қатысушының таныстарының немесе туыстарының емес, ал оның өзінің әрекеттері мен қылықтары (қателіктері) болуы тиіс. Бұдан басқа, бұл шағын ұжымда әрқайсысының жұмысын бағалаудың ұсынылған үлгісін нақты ұстанулары тиіс. Хаттамада бір орында бірдей ұпайлар санымен 2 немесе 3 адам болмауы тиіс. «Бір орын – бір адам» қағидасы бұлжытпай орындалуы  тиіс. Егер шағын топ берілген уақытта жұмысын аяқтап үлгермесе, бәрі бағаларынан айырылады да, әрқайсысына 4 ұпайдан айыппұл салынады.

Дана адам лайықты істерде де шектен шықпайды. 

Ювенал
5. Бай Буратино (+)

Кәсіпкер өте үнемшіл болуы: өз қаржысының тұрақты, тиянақты есебін жүргізуі; бос ақша қаражаттарын пайдалы іске салуы тиіс, бірақ, сонымен бір уақытта, жомарт та бола білуі қажет.Өзіңізді бай Буратиномын деп ойлаңыз. Сіздің 30 алтын ақшаңыз бар. Сіз олардың бәрін өзіңізге қалдыруыңызға немесе отызының барлығын топ мүшелерінің біріне беруіңізге болады. Топ мүшелерінің біріне – үш ақша, екіншісіне – екі, үшіншісіне он ақша және т.с.с. беріп, оларды бөлуіңізге де болады. Бір сөзбен айтқанда, сіз – өз байлығыңыздың қожайынысыз және өз шешімдеріңізде еркінсіз. Бұл үшін сізге тура 3 минут беріледі. 

Қазір сіздер өз шығындарыңызды (тізімнің сол жақ жартысына) және табыстарыңызды (тізімнің оң жақ жартысына), яғни, сізге топтың басқа мүшелері сыйлайтын ақшаларды белгілеп отыратын тізімді дайындайсыздар. Өтініш: өздеріңізге сыйланған ақшаларды басқаларға бермеңіздер. Бұл сыйлық. Оны сақтаңыздар. 

Сонымен, егер сіздің тізіміңіз дайын болса, іске кірісе беріңіз. Сіздердің тура 3 минут уақыттарыңыз бар.

Ж ү р г і з у ш і г е  н ұ с қ а у л а р. 3 минут өткеннен кейін қатысушылар қорытынды шығарады. Сіз ең жомарт Буратиноны, яғни, өз ақшаларын бәрінен де көбірек сыйлаған адамды, ал содан соң ең сүйікті Буратиноны, яғни, бәрінен де көбірек ақша сыйланған адамды анықтайсыз. Бұл үшін қатысушылар өздерінің есеп жүргізу тізімдері бойынша оң және сол жақ бөліктердегі нәтижелерді бөлек-бөлек есептейді. Мысал келтірелік:

Ақшаларды есептеу тізімі

	№ р/б
	Өз ақшалары
	№ р/б
	Сыйланған ақшалар

	
	Шығын
	Қалғаны
	
	Табыс 
	Барлығы

	1

2

3

4
	5

3

7

10
	25

22

15

5
	1

2

3
	4

5

10
	4

9

19


Барлығы: 

     5 ақша 





  19 ақша

Бұл жазбалар берілген қатысушының өз ақшаларын топтың 4 мүшесіне сыйлағанын айғақтайды. Біріншісіне – 5 ақша (25 ақша қалған), екіншісіне – 3 ақша (өзіне 22 ақша қалдырған), ал сыйлықтарды бұл оқушы топтың үш мүшесінен алған. Қорытынды көрсеткіштер қатысушыларды ең жомарт Буратино (сол жақтағы нәтижелер) және ең сүйікті Буратино (оң жақтағы нәтижелер) деп жіктеу үшін негіздеме болып табылады. Жіктеу тәртібі бірінші сабақта егжей-тегжейлі сипатталған («Менің кәсіпшілдігім» қараңыз).

Алтын ақшалардың саны топ мүшелерінің санына тең болуы тиіс. Егер мүмкіндік болса, қажетті ақшалар санын, мысалы, фишкалармен, ұсақ тиындармен, үстел үсті ойындарынан алынған ойыншық ақшалармен және т.с.с. беруге болады. Бұндай жағдайда есеп жүргізу тізімін бастау міндетті емес. Егер «натуралды нұсқа» пайдаланылса, ақшаларды таратуға кететін уақыт 1 минутқа дейін қысқарады. Сыйланған ақшаларды өз ақшаларыңнан бөлек жинау (қою) қажет екендігіне назар аударыңыз. Жүргізуші бұл этюдте, мысалы, топты жіктеу кезеңінде өз функцияларын қатысушылардың біріне бере алады.

6. «Тізімдеу», немесе кәсіпкер үлгісі

Мақсатқа қол жеткізу үшін, ең болмағанда, оны анық білу, қай жаққа жылжитыныңды түсіну қажет. Біз қазір дәл осы мәселемен айналысамыз. Бірінші кезеңде әрқайсыңыздың адамның қасиеттері мен шеберліктерін «тізімдеуді» жүргізулеріңіз және өз кәсіпкерлеріңіздің үлгісін құрастыруларыңыз үшін 10 минут уақыттарыңыз болады. Бұл үшін төменде келтірілген кестені 10-12 реттен толтыру қажет. Жұмыстың бұл бөлігі индивидуалды тәртіпте орындалуы тиіс. 

Кәсіпкер

	Психологиялық және іскерлік қасиеттер
	Шеберліктер мен білімдер

	1.

2.

3.


	


Ж ү р г і з у ш і г е  н ұ с қ а у л а р. Бірінші кезеңде қатысушылардың индивидуалды тәртіпте жұмыс істеулерін қадағалаңыз. Екінші кезеңде олар кәсіпкердің жинақталып қорытылған үлгісін құрастыруға кіріседі. Бұл үшін балалар үлкен шеңберге отырады да, талқылау процедурасы: кім және қандай тәртіпте өз пікірлерін білдіретіндігі, қандай да бір қасиет пен шеберлікті жинақтап қорытылған үлгіге енгізу жөніндегі шешімдер қалайша қабылданатындығы туралы мәселені шешеді. Процедура ережелері қабылданғаннан кейін топ ұсыныстарды талқылауға кіріседі. Әрі, әрқайсысының міндеті – қалғандарының бәрін дәл өзінің ұсыныстары ең ақылға қонымды екендігіне және шындыққа сәйкес келетіндігіне сендіру. Топ кәсіпкердің жинақтап қорытылған үлгісіне енгізген ұсыныстарының саны бойынша әрқайсысының орны анықталады. Қорытынды ұпай «бір қабылданған ұсыныс – бір ұпай» қағидасы бойынша есептеледі. Кәсіпкер үлгісін жалпы талқылау уақыты – 1 сағат.

Нәтижелерді талдау кезінде сіз: а) кәсіпкер үлгісінің сапасына; тым болмаса, осы кітаптың кіріспесінде сипатталған үлгімен салыстырыңыз; б) талқылау процедурасына және осы кездегі әрқайсысының мінез-құлқына көңіл аударуыңыз тиіс. Ол қалай әрекет етті? Өзгелерді өзінікі дұрыс екендігіне сендіруге әрекеттенді ме немесе енжар болды ма? Тым қасарысқан жоқ па, өзгелердің пікірлеріне құлақ асты ма? Және т.б.

Бұл – қатысушылардың мінез-құлқын талқылау үшін де, сондай-ақ өзін-өзі талдау үшін де өте құнды материал. Сондықтан осы жаттығуды рефлексия тәртібінде талдауға шамамен 30-40 минут бөлу қажет. Пікірталас кезінде топтың барлық мүшелеріне сөз берген, пікір білдірулерді көтермелеген, бірақ талқылауды жалпы әңгімелесуге немесе ұрыс-керіске айналдырмаған мақсатқа сай болады. «Бір адам сөйлейді – қалғандары мұқият тыңдайды» ережесі сақталуы тиіс. Барлық сұрақтар сөйлеп тұрған адам сөйлеп болғаннан кейін ғана қойылады. Бұл ережені сақтау қиын, әсіресе жұмыстың бас кезінде, бірақ осыған қол жеткізуге тырысқан абзал.

П с и х о л о г и я л ы қ   т ү с і н і к т е м е. Бұл сабақтың негізгі процедурасы, оның мақсаты – кәсіпшіл адамның бейнесін жасау және оны тренинг қатысушыларының саналарында бекіту. Жаттығу барысында алдын ала ескерілетін белсенділік негізгі идеялардың тереңірек енуіне септігін тигізеді. 

7. Міндеттердің талдауы

Барлық қатысушылардың осы сабақ жазбаларының бас жағына қайтып оралуларын сұраймын. Сіздер: «Мен мұнда не үшін келдім? Өз алдыма қандай міндеттер қойдым? Олардың бәрі шешілді ме? Егер шешілмесе, неліктен? Не немесе кім сізге кедергі жасады? Әлде сіз өзіңіз енжар болдыңыз ба? Мүмкін, орындалмайтын міндеттер қойылған болар?» сұрақтарына қалай жауап бердіңіздер? 

Ж ү р г і з у ш і г е  н ұ с қ а у л а р. Бұл талқылауды 7-8 адамнан тұратын шағын топтарда өткізуге болады. Ең бастысы – барлығына өз-өздерін сынай отырып, өз пікірлерін білдірулеріне мүмкіндік беру. 
П с и х о л о г и я л ы қ   т ү с і н і к т е м е. Бұл жаттығуды, қатысушылардың өз табыстарына немесе қойылған мақсатқа қол жеткізе білмейтіндігіне нақты көз жеткізе алулары үшін әрбір сабақта бекіту қажет. Жүйелі түрде өз-өзіне есеп беру жауапкершілікті арттырады, нақты міндеттерді тұжырымдауға үйретеді. 

8. Қорытынды шығару

Сабақтың соңында есеп жүргізу тізімі бойынша ұпайлардың жалпы жиынтық сомасын есептеу, қорытынды жіктеу жүргізіледі. Содан соң, лидерден бастап, әрқайсысы екі сұраққа жауап береді: а) Мен неге бұл орындамын? б) Келесі сабақта мен тағы да немен жұмыс жасауым керек? (Бұл процедуралар бірінші сабақтың соңында толығырақ сипатталған.) Жүргізуші тұрақты үй тапсырмасы туралы еске салады («Менің қателіктерімнің күнделігі»). 

Әрекет үнемі бақыт әкеле бермейді, бірақ онсыз бақыт та болмайды.

Бенджамин Дизраэли

ҮШІНШІ САБАҚ
Сабақтың мақсаты – белсенді ойындық ықпалдастық үшін топты ұйымдастыру, қатысушылардың өз-өздерін талдау және өз-өздерін ашу үдерісін тереңдету, олардың шығармашылық ойлауларын дамыту, адамдарды тиімді басқару және кәсіпкерлік дағдыларды меңгеру шеберлігін қалыптастыру. 

Ж ү р г і з у ш і г е  н ұ с қ а у л а р. Сабақ өткізудің қалыптасып қойған үлгісін ұстанған мақсатқа сай болады: ережелер туралы еске салу және оларды өзгерту мен толықтыру туралы қатысушылардың пікірлерін есепке алу; психологиялық сергіту жаттығуы – оларды өз-өздерімен белсенді жұмыс істеуге жетелейтін этюдтер; үй тапсырмасын талдау – «Менің қателіктерімнің күнделігі»; сабақтың негізгі жаттығуы; берілген сабақта қойылған міндеттердің орындалуын талдау; қорытынды процедуралар: қорытынды жиынтықтау, жіктеу, «Мен неге бұл орындамын?», «Мен тағы да немен жұмыс жасауым керек?» сұрақтарына жауап беру. 

Осы сабақтан бастап жаттығулар мен этюдтердің бір бөлігін өткізуді оқушылардың өздеріне белсендірек тапсыру қажет. Сіз кезекті жаттығуды өткізу жөніндегі нұсқаулықты әзірлеуіңіз (ол машинкамен немесе компьютермен терілген болса, жақсырақ болады), оны жүргізуші ролінде болатын қатысушыға беруіңіз, оған материалдарды түсінуіне көмектесуіңіз тиіс. 

Жаңа жүргізуші жаттығуды алынған нұсқаулыққа сәйкес өткізуі, топ мүшелерінің іс-әрекеттерін бағалауы, талқылауды ұйымдастыруы тиіс. Оның жұмысының бағасын жетекші береді. Бұл сабақта бәрінің үлгіленген экономикалық қатынастарға қосылуына, әр түрлі функцияларды орындауына және сол арқылы іс жүзінде (әзірше ойында болса да) өз кәсіпкерлік қабілеттерін тексеруіне мүмкіндік беретін белсенді ойын процедуралары басталады. 

САБАҚТЫҢ ШАМАМЕН АЛҒАНДАҒЫ МАЗМҰНЫ
1. Маған топ не үшін қажет

Уақыт дегеніміз – бірде-бір адам және ешқандай тәсілдермен қалпына келтіре алмайтын жалғыз бірегей экономикалық ресурс. Сіз – іскер адамсыз, сабақтарға келдіңіз, ал бұл болса, айтарлықтай уақыт шығыны. Сізге топ не үшін қажет? Осындай уақыт мөлшерін жұмсай отырып, сіздің нені алғыңыз, өзгерткіңіз келеді, неге қол жеткізгіңіз келеді?

Өз мүдделеріңізді анықтап көріңіз. Сіз өз уақытыңызды не үшін жұмсайсыз? Мүмкін, оны басқаша пайдаланған мақсатқа сай болар, мысалы, кәсіпкерлік негіздері туралы жаңа кітапты оқып, конспектілеген немесе жай ғана театрға немесе киноға барып, демалған дұрыс шығар? Сонымен, сізге топ не үшін қажет? Осы сұраққа анық та айқын жауап беріңіз. Индивидуалды жұмысқа берілетін уақыт – 5 минутқа дейін.  

Ж ү р г і з у ш і г е  н ұ с қ а у л а р. Содан соң қатысушылар ортақ шеңберге отырады да, қойылған сұраққа өз жауаптарын оқып береді. Топ жауаптарды 3 ұпайлық шкала бойынша бағалайды. Егер біреу 0 алатын болса, ол айыппұл алғандардың орындығына кетеді (жеке тұрған орындықтар) де, өзінің жұмыс нәтижелері есебінің тізіміне айыппұлды – 3 ұпайды жазады. Ол қойылған сұраққа нақты жауап бергеннен кейін ғана жұмысқа белсенді түрде кірісуге құқылы. 7-8 адамнан тұратын шағын топтармен жұмыс істеу нұсқасы ықтимал. 

Имене сұраған адам бас тартуға кезігеді. 

Кіші Сенека 

2. Іскерлік кездесудің басталуы

Байланыс орната білу кәсіпкердің істерін табысты жүргізуіне мүмкіндік береді. Қазір біз іскерлік кездесулер топтамасын өткіземіз, әрі әр жолы жаңа адаммен. Оңай және жылдам байланыс орнату, мәселені өз пайдаңа шешу және сол жақсы қалпында қош айтысу қажет. 

Топ мүшелері «әткеншек» қағидаты бойынша тұрады (отырады). 

«Іскерлік кездесудің басталуы» жағдайына мысалдар: 
1. Сіздің алдыңызда – сіз жақсы білетін адам. Бұл сіздің тұрақты клиентіңіз, әріптесіңіз, тапсырыс берушіңіз және т.с.с. Оған жаңа шарт ұсыныңыз. 

2. Сіздің алдыңызда – белгісіз адам. Бұл сіздің болашақ әріптесіңіз, клиентіңіз, тапсырыс берушіңіз, жеткізушіңіз және т.с.с. болуы мүмкін. Сіз осы кездесудің оң нәтижесіне аса мүдделісіз. Өзіңізді лайықты іскер әріптес ретінде көрсетіңіз.

3. Сіздің алдыңызда – сіз онымен барлық іскерлік қатынастарды бұзуға ниет етіп, бірақ фирма бұрын қол қойылған шарттың орындалуын талап етіп отырған фирма делегациясының басшысы. Қажетті сөздерді, ал ең бастысы, мәселені өз пайдаңызға шешу үшін дәлелдемелерді табыңыз. Әрі, сіздер жақсы жора-жолдастар болып қалуларыңыз керек.

4. Сіздің алдыңызда – өзіңіз басқаратын фирма қызметкерлерінің еңбекақысын айтарлықтай жоғарылатуды талап ететін кәсіподақ ұйымының басшысы. Қызметкерлеріңіз сіздің фирмаңыздан шығып, сіздің бәсекелестеріңізге ауысып кетпейтіндей етіп, оның ұсынысын қабыл алмаңыз.

5. Сіздің алдыңызда – салық инспекторы. Оны өз фирмаңыздың қызмет ерекшелігіне байланысты бірқатар салық жеңілдіктеріне құқылы екендігіне сендіріңіз. 
Ж ү р г і з у ш і г е  н ұ с қ а у л а р. Сіз қатысушылардың назарын, іскерлік кездесуді бастай отырып, олардың байланысқа қалай түсетіндіктеріне ғана емес, сонымен қатар, олардың әңгімеден қалай, әрі өте шектеулі уақытта шығатындықтарына да аударуыңыз керек. Әріптестердің кезекті ауысуынан кейін, жағдайды бере отырып, сіз әр шеңбер үшін нақты рольдерді белгілейсіз, мысалы: ішкі шеңбер – салық инспекторының ролін, сыртқы шеңбер фирма басшысының, кәсіпкердің ролін ойнайды. Әріптестердің өткізілген кездесу нәтижелерін талқылауларына жеткілікті уақыт бөлу мақсатқа сай болады. 

3. Сенім білдірілген тұлға
Енді өзіміздің адамдарды сендіре білу шеберлігімізді жаттықтырайық. Бұл үшін 3-4 минут ішінде сенім білдірілген тұлға ретінде ұсынып отырған адамыңыздың сабаққа қатысып отырған барлық топ мүшелерінің арасында, мысалы, «жыл кәсіпкері» атағына ең лайықты үміткер екендігіне тыңдаушыларды сендіру мақсатымен аудитория алдында өзіңіздің сөйлейтін сөзіңіздің тезистерін (жоспарын, конспектісін) құрыңыз. Сіз осындай үміткер ретінде топтың кез келген мүшесін таңдауыңыз, осы адаммен еш ақылдаспастан, өз сөзіңіздің жоспарын құруыңыз тиіс. Бұдан басқа, топтағы бірде-бір адам сіздің кім туралы айтпақшы екендігіңізді тіпті аңдамауы тиіс. 

Өз мәлімдемеңіздің тезистерінде «жыл кәсіпкері» атағына үміткердің іскерлік қасиеттерін, сондай-ақ оның таза адами қасиеттерін де баса көрсету қажет. Бұл адамның сіз жасаған портреті тануға болатындай болуы тиіс, алайда сипаттау кезінде оның нағыз аты, сыртқы айқын ерекшеліктері және т.с.с. сияқты штрихтерді пайдаланбаңыз.

Ж ү р г і з у ш і г е  н ұ с қ а у л а р. Содан соң қатысушылар 4-5 адамнан тұратын шағын топтарға бірігеді де, жүргізушінің белгі беруі бойынша кезектілік тәртібінде, қалғандарын осыған сендіре отырып, ең лайықты адам туралы әңгімелеп, сенім білдірілген тұлға ретінде сөз сөйлей бастайды. Әрқайсысына берілетін уақыт – 2 минут. Сіз мезгіл-мезгіл берілген 2 минуттың өтіп кеткендігін хабарлай отырып, регламенттің сақталуын қадағалайсыз, бірақ шағын топтардың жұмысына араласпайсыз. Қатысушылар бір-бірлеріне өздіктерінен сөз берулері тиіс. Барлық қатысушылар сөйлеп болғаннан кейін бір-бірлеріне сұрақ қоюларына, сондай-ақ әр шағын топта орындарды бөлуге («бір адам – бір орын» қағидасы бойынша) және тиісті хаттаманы рәсімдеуге тағы да 5 минут бересіз. 

Сөздің ең жақсы түрі – бұл іс. 

Хосе Марти

4. «Кәсіпкердің нарықтық белсенділігі» 
іскерлік ойыны

Ойынның мақсаты – қатысушыларды нарықтық сауда механизмімен таныстыру, нарықтық экономика жағдайларында өздіктерінен белсенді әрекет етуге бетбұрысты қалыптастыру. 

Ойынның мазмұны. Бұл ойында өнімді – тұтыну тауарларын өндіру мен шығарудың, оларды еркін нарықта сатудың экономикалық үдерістері үлгіленеді. Барлық қатысушылар тұтынушылық мақсатындағы өз өнімін (халыққа арналған тауарларды) шығаратын кәсіпкерлер ролінде ойнайды. Әркім ойын үйлестірушісі – топ жүргізушісі немесе тауар биржасының басқарушысы (бұл жағдайда оның функцияларын оқушылардың біреуі орындайды) ұсынатын тізімдегі тауарлардың 4-тен артық емес түрін дайындауға құқылы. 

	№ р/б
	Тауардың атауы
	Ең көп партия, дана

	1

2

3

4

5

6

7

8

9

10

11

12

13

14

15
	Кроссовкалар
Әйелдер туфлиі

Ерлер туфлиі

Әйелдер етігі

Джинсы

Джинсы костюмдер

Лосинылар

Теріден жасалған курткалар

Мамықтан жасалған курткалар 

Теріден жасалған плащтар

Француз иіс суы
Косметикалық жиынтықтар 
Асыл металдардан жасалған әшекейлер

Қол сағаты

Калькуляторлар 
	30

20

20

20

20

10

30

10

10

10

20

30

5

20

20


Ескертпе. Шығарылатын тауарлардың саны азырақ болуы мүмкін.

Барлығы тауар партиясын таңдауда еркін, яғни, бірнеше адам бір уақытта бірдей тауар шығара алады. 

Нұсқа: жүргізуші тұтыну тауарларының тізімін оқушылармен бірге жасай алады, одан әрбір қатысушы өндіру және сату үшін тауарлардың 4-тен артық емес түрін өздігінен таңдайды. Ойын барысында әрқайсысы келесі құжаттаманы: өнімді шығару мен сатудың баланстық тізімін (өз тауарының әрбір түріне), сатып алушы парағын, жеке шотын толтырады және жүргізеді. Құжаттарды алдын ала дайындап қойған мақсатқа сай болады. Мысалы, ықылас білдірушілердің бірі джинсы шығарып, сататын болып шешті. Ол барынша мүмкін болатын партияны – 20 дананы шығарды да, 1 данасы үшін шамамен бағасын 3000 теңге деп көрсетті. (Баланстық тізімді, «Шығару» бағанасын қараңыз.)

Өнімді шығару мен сатудың 
баланстық тізімі
Тауардың атауы – джинсы.

	Шығару
	Сату

	Тауар саны, дана
	Бірлік үшін шамамен баға, теңге
	Тауар саны, дана
	Бірлік үшін нақты баға, теңге
	Пайда, теңге

	20
	3000
	5

4

5
	3500

3000

2500
	17500

12000

12500


Әрине, қатысушы, ішкі нарықтағы (ойын нарығындағы) осы тауарға шамаланатын сұранысқа бағдарлана отырып, тауардың бағасын белгілейді. Тауарды сатқанда, ол өз саудасын дәл осы шамадағы бағадан бастайды. Содан соң еркін нарыққа шығады да, нақты бағаны өздігінен анықтай отырып, өз тауарын сата бастайды. Әрқайсысының міндеті – өзінің бүкіл тауарын барынша мүмкін болатын баға бойынша сату. 

Ойыншылардың бірі үш сатып алушыға 14 дана джинсы сатты: біріншісіне – 3500 теңгеден 5 дана, бұл мәміледен түскен пайда – 17500 теңге; екіншісіне – 3000 теңгеден 4 дана, бұл мәміледен түскен пайда – 12000 теңге; үшіншісіне – 2500 теңгеден 4 дана, бұл мәміледен түскен пайда – 12500 теңге. Осының бәрі баланстық тізімде, «Сату» бағанасында көрсетілген. Бірақ берілген қатысушы сондай-ақ басқа кәсіпкерлердің тауарларын сатып алды. Мысалы, ол ішкі нарықта бір данасы 3000 теңгеден 2 дана кроссовка, бір данасы 1500 теңгеден екі сағат және бір данасы үшін 5000 теңгеден 3 дана ерлер туфлиін сатып алып үлгерді. Оның сатып алушы парағы мынадай болады:

Сатып алушы парағы

	Сатып алынған тауар түрі
	Саны, дана
	Бағасы, теңге
	Төленген сома, теңге
	Сатушының қолы

	1. Кроссовкалар
2. Сағат

3. Ерлер туфлиі


	2

2

3
	3000

1500

5000
	6000

3000

15000
	____________

____________

____________


Барлығы 
        24000
Дәл осы мәмілелер қатысушының жеке шотында белгіленеді.

Жеке шот
	Жазбаның нөмірі
	Кіріс, теңге
	Шығыс, теңге
	Қалдық, теңге

	1

2

3

4

5

6

7


	5000

17500

12000

12500

_____

_____

_____


	_____

_____

_____

_____

6000

3000

15000
	5000

22500

34500

47000

41000

38000

23000


Жеке шот қатысушының кез келген уақытта «Қалдық» бағанасында өз ақша қаражаттарын көре алатындығымен ыңғайлы. Барлық балалар бір уақытта сатушы және сатып алушы ролінде ойнайды. Олар басқа кәсіпкерлерден тауарлардың 4-тен кем емес түрін сатып алулары тиіс. Қағида – «4 = 4», яғни, әркім еркін нарықта өзі шығаратыннан кем емес тауарлар ассортиментін сатып алуы тиіс. 

Кез келген кәсіпкердің, өзі шығаратын және ішкі нарықта сатып алатын өнімінен басқа, бастапқы сатып алуларға тағы да 5000 теңге ақшасы бар. Бұл сома № 1 жазба ретінде қатысушының жеке шотына белгіленеді. Ол бұл сомаға қандай да бір тауарлар санын сатып ала алады, бірақ барлық қалған сатып алуларын, өз тапқан пайдасын, яғни, өз өнімін сатқанннан түскен ақшасын пайдалана отырып, жасайды. Бұл орайда алдымен өз тауарыңды сатып, түскен соманы жеке шотқа, «Кіріс» бағанасына (2, 3, 4-жазбалар) жазып, тек осыдан кейін ғана басқалардан тауар сатып алуға болады. Содан соң жұмсалған соманы «Шығыс» бағанасына (5, 6, 7-жазбалар) жазу қажет. Әрине, әркім тауар сатып алуға өз жеке шотындағыдан артпайтын қаражат жұмсай алады. 

Ойынның өзі баланстық тізімді («Шығару» бағанасында) толтырғаннан және сатып алушы парағын дайындағаннан кейін, өз өнімін ұсынып, оны жарнамалап, келіссөздер жасап, өнімді өзі үшін неғұрлым тиімді бағаға сатып, ішкі нарықта белсенді әрекет ете бастайтындығынан тұрады. 

Ойын нақты белгіленген уақытқа, мысалы, 20 минутқа, немесе қолдағы сатылмаған өнім біткенше жалғаса алады. Ойында баспа-бас айырбасқа және сауда кооперативтерін ұйымдастыруға тыйым салынады.

Қорытынды, сатып алынған тауарлар санына, ал ол тең болған жағдайда – одан түскен ақша сомасына сүйене отырып, шығарылады. Егер ойыншы тізімде келтірілген барлық тауарларды сатып ала алса, ол көтермеленеді. Бұл үшін сыйақы коэффициенті – 1,2 енгізіледі, яғни, ол сатып алған тауардың (данамен) саны 1,2-ге көбейтіледі. 

Ескертпелер: 1. Егер қатысушы азырақ тауар түрін сатып алса, яғни, «4 = 4» қағидасын бұзса, одан әрбір «жетіспейтін тауар түрі» үшін сатып алынғанның 10 %-ы тәркіленеді. 

2. Егер ол тауарлардың алғашқы партияларын тез сатып жіберсе, онда ойын үйлестірушісін хабардар етіп, қосымша өнім алуға (шығаруға) құқылы.

Ж ү р г і з у ш і г е  н ұ с қ а у л а р. Сіз бірдей тауар түрін шығаратын кәсіпкерлер көп болған сайын, оның ішкі нарықта көбірек болатындығын және, демек, оның бағасы ойдағыдан төменірек болатындығын жақсы түсінуіңіз қажет. Бірдей тауар түрін шығаратын кәсіпкерлер аз болған сайын, ол ішкі нарықта азырақ болады және, демек, оның бағасы жоғарырақ болады, себебі, оны сатып алғысы келетіндер көп болады. Демек, осы тауарды дайындап шығаратын адамның көретін пайдасы басқалардыкінен гөрі көбірек болады. 

Кәсіпкерлердің іс-әрекеттері ойын қорытындысы бойынша рангілеу жолымен бағаланады, бірақ рангтік орын нөмірі екі коэффициентіне көбейтіледі. Жүргізуші ойын барысының, қатысушылардың іс-әрекеттерінің егжей-тегжейлі талқылауын жүргізуі, олар кездескен қиындықтарды талдауы тиіс. 

5. Сәтсіз мәміле

Бұл кезекті үй тапсырмасы. Кәсіпкерлік пен бизнес әрқашан дерлік тәуекелмен байланысты. Және сіз, бәлкім, әріптестердің қайсыбіреуімен мәміле жасасып, келісімдерге қол қоя отырып, мұнымен талай ұшырасқан боларсыз. Сіздің іскерлік байланыстарыңыздың көпшілігі сәтті болды, бірақ, әрине, сәтсіздіктер де болды. Сәтсіз келісімдеріңіздің, шарттарыңыздың фабуласын еске түсіріп, қысқаша сипаттаңыз және, төменде келтірілген кестені пайдалана отырып, міндетті түрде оларды талдаңыз:

	Мәміленің қысқаша мазмұны

Мәмілеге қатысатын тараптар

Сәтсіздіктің себебі

Болған оқиғаға қатысты сіздің ұстанымыңыз 

Сіздің қорытындыларыңыз бен басқа адамдарға ұсынымдарыңыз
	


Ж ү р г і з у ш і г е  н ұ с қ а у л а р. Жұмысбастылығына және басқа да жағдайларға қарамастан, үй тапсырмасын жүйелі түрде орындау қажеттігін қатысушылардың естеріне салыңыз. 

П с и х о л о г и я л ы қ   т ү с і н і к т е м е. Бұл үй тапсырмасының мазмұны кез келген адамда болуы мүмкін сәтсіздіктердің негізгі себептерін жете ұғынуға бағытталған. Бұдан басқа, қатысушы дәл осындай немесе осыған ұқсас сәтсіздіктердің әрқайсысында дерлік бар екендігіне көзін жеткізеді. Ең бастысы – оларды болжап үйрену және, егер ол болса, қиын жағдайдан азырақ шығындармен және лайықты түрде шығу. 

6. Қорытынды шығару

Барлық қорытынды процедуралар – бірінші сабақ үлгісі бойынша.

Егер сіз табысқа қол жеткізгіңіз келсе, сіз өзіңіз шешімдер қабылдауыңыз керек. 

Харри Роузен

ТӨРТІНШІ САБАҚ

Сабақтың мақсаты – қатысушылардың адамдарды басқару және белгісіздік жағдайларында тиімді әрекет ету шеберліктерін жетілдіру, белсенді ойын ықпалдастығын дамыту және кәсіпкерлік дағдыларды меңгеру. 

Ж ү р г і з у ш і г е  н ұ с қ а у л а р. Бұл сабақта бәрінің үлгіленген экономикалық қатынастарға қосылуына, әр түрлі функцияларды орындауына және сол арқылы іс жүзінде (әзірше ойында болса да) өз кәсіпкерлік қабілеттерін тексеруіне мүмкіндік беретін белсенді ойын процедуралары жалғасады. Сабақ қатысушылардың дайындығын тексеруден басталады, тренингтік аты көрсетілген визит карточкасының бар болуы анықталады, ары қарай – жалпы үлгі бойынша. 

САБАҚТЫҢ ШАМАМЕН АЛҒАНДАҒЫ МАЗМҰНЫ
1. Ретроспектива

Адамға өз өмірінде болған оқиғаларды есте сақтау, жадында сақталған ақпаратты талдау, оның негізінде белгілі бір қорытындылар шығару қабілеті тән. Қазір сіздің өміріңіздің дәл осындай ретроспективтік шолуымен және талдауымен айналысайық.

1. Есіңізге түсіріп, жазыңыз: сіз алғаш рет қашан өз кәсіпкерлік қасиеттеріңізді байқаттыңыз? Ол не болған еді? Сіздің ең бірінші кәсіпкерлік табысыңыз немесе сәтсіздігіңіз?

2. Шамамен қай уақыттан бастап кәсіпкерлік (жаңашылдық) тәсіл сіздің өміріңіздің және қызметіңіздің жүйесіне айналды (мүмкін болса, нақты мерзімін атаңыз)? Көбінесе неде өзіңізді кәсіпкер ретінде танытасыз? 

3. Сіздің ең үлкен кәсіпкерлік табысыңыз. Ол нақты неден көрінді? Сіздің сезімдеріңіз? Қуаныш, қанағаттанғандық сезімі, таңданыс, одан да көбірек нәрсеге қол жеткізгісі келу ме? 

Ж ү р г і з у ш і г е  н ұ с қ а у л а р. Бұл этюдті медитацияға шому тәртібінде өткізуге болады. Магнитофонды қосасыз (музыкамен сүйемелдеу) да, қатысушыларға: «Ыңғайлы орналасып, денелеріңізді босаңсытыңыздар, көздеріңізді жұмып, алғашқы жылдардан бастап бүкіл өз өмірлеріңізді еске түсіре бастаңыздар. Үш негізгі сұраққа жауап беруге тырысыңыздар: сіз алғаш рет қашан өз кәсіпкерлік қабілеттеріңізді байқаттыңыз, шамамен қай уақыттан бері кәсіпкерлік сіздің өмір салтыңызға айналды, сіздің кәсіпкерлік қызметіңіздегі ең үлкен табысыңыз қандай?», - деп айтасыз. 

Ішкі талдамалық жұмысқа шамамен 7-8 минут беріледі. Содан соң шағын топтардағы (немесе үлкен шеңбердегі) қатысушылар өз естеліктерімен бөліседі. 

П с и х о л о г и я л ы қ   т ү с і н і к т е м е. Бұл жұмыс кезінде сөйлеп тұрған адамның атына сыни ескертулерден және ой-пікірлерден іркілу қажет. Бұл қатысушының ашылып, өз ерекшеліктерін, соның ішінде кәсіпкерлік қызметтегі ерекшеліктерін жақсырақ түсінуіне көмектесетін еркін және табиғи баяндау болуы тиіс. 

2. Әңгімені басқару

Кәсіпкер үшін, әңгімені басқара отырып, сындарлы диалог жүргізе білу, әңгіменің негізгі тақырыбынан ауытқымау аса маңызды. Байқап көрелік. Жұптарға бөлініңіздер («әткеншек» нұсқасы ықтимал) де, бір-бірлеріңізге қарама-қарсы отырыңыздар. Енді 2 минут ішінде әркім алдағы әңгімелесудің негізгі мақсатын тұжырымдауы және қағаз парағында жазбаны жазуы тиіс. Мысалы: «Әңгімелесу барысында мен әріптесімнің әдеби талғамын, оның соңғы уақытта көркем әдебиеттен нені оқығандығын білуім керек».
Әрине, сіздің әріптесіңіз бұл туралы ештеңе де білмеуі тиіс. Содан соң жүргізушінің белгі беруі бойынша бәрі диалогты бастайды, оның негізгі мақсаты – әңгімелесуді қойылған міндет шешілетіндей, яғни, қажет нәрсені білетіндей етіп құру. Диалогқа берілетін уақыт – 3 минут. Осыдан кейін әрбір қатысушы өзінің қойылған мақсатқа қалай және қандай тәсілдердің көмегімен қол жеткізе алғандығын, өткен әңгімеде не себептен өзінің лидер бола алғандығын немесе бола алмағандығын атап өтеді.  

Ж ү р г і з у ш і г е  н ұ с қ а у л а р. Сіз қатысушыларға, әр жолы алдағы әңгімелесу тақырыбын дайындауға шамамен 1-2 минут бере отырып, осындай диалогты өткізуге («әткеншек» нұсқасы) бірнеше рет әрекеттеніп көруді ұсынасыз. Әрине, әріптестер бір-бірінің тақырыптары туралы білмеулері тиіс. Диалогтардың қорытындыларын егжей-тегжейлі талқылау мақсатқа сай болады. 

П с и х о л о г и я л ы қ   т ү с і н і к т е м е. Бұл этюдтің басты мақсаты – қатысушының әңгімелесу кезіндегі жағдайды басқарудың ең тиімді тәсілдерін анықтауына көмектесу, диалог кезіндегі іс-әрекеттердің бірнеше ықтимал тактикасын меңгеру. 

Біреу: «Мені жұмыстан шығарайын деп жатыр, не істесем болады?» - деп сұрағанда, мен оған: «Ал сіз соңғы жылдары өзіңізді жұмыстан шығармауы үшін не істедіңіз?» - деген қарсы сұрақ қойғым келеді. 

Н.Энкельманн

3. Стресс

Кәсіпкердің стресстің артық жүктемелерін жиі бастан кешіруіне тура келеді. Бұған дайын болу, мұндай қысылтаяң жағдайлардан, денелік те, психикалық та денсаулықты сақтай отырып, лайықты түрде шыға білу қажет. Ал бұл үшін жүйелі түрде жаттығу қажет. Кіріселік. 

Ж ү р г і з у ш і г е  н ұ с қ а у л а р. Қатысушылар 7-8 адамнан тұратын шағын топтарға бірігеді. Сіз нұсқаулықты оқып бересіз: «Сіздер – шағын кәсіпорынның қызметкерлерісіздер. Кәсіпорында қалыптасқан қиын экономикалық және қаржылық жағдайға байланысты бір адамды жұмыстан шығару қажет. Басқа нұсқалар бірнеше мәрте қарастырылған, олар жарамайды. Шешім біреу – қызметкерлердің біреуін, яғни, сіздердің біреулеріңізді жұмыстан шығару. Бұл кәсіпорындағы жағдайды құтқара алады. Бұл адам кім болады? Сіздер қандай өлшемдерді басшылыққа аласыздар? Өздіктеріңізден шешулеріңіз қажет. Қандай процедураларды пайдаланасыздар – бұл да сіздердің құқықтарыңыз. Бірақ жеребе тастауға және өз кандидатураңды ұсынуға (яғни, өзі кетуге тыйым салынады) үзілді-кесілді тыйым салынады». 

Осы аса күрделі мәселені шешу үшін топқа 8 минут уақыт беріледі. Шешім хаттамалануы тиіс. 

Хаттама

Кәсіпорыннан шығарылған қызметкердің аты

Кәсіпорынның қалған қызметкерлерінің қолдары
Нұсқаулықпен бәрі танысып болғаннан кейін сіз қатысушылардың сұрақтарына жауап бересіз, түсініксіз мезеттерін түсіндіресіз және содан соң шағын топтар жұмысының басталғаны туралы белгі бересіз. 

Сіз қатысушыларға бұл жағдайдан шығатын жалғыз тиімді жол – қызметкерлердің біреуін жұмыстан шығару екендігін анық түсіндіруіңіз және хаттаманың рәсімделуін қадағалауыңыз керек. 

4. «Еңбек нарығы, немесе қызметкерді жалдау» іскерлік ойыны

Ойынның мақсаты – қатысушыларға жұмыс күші нарығының жұмыс істеу механизмін көрсету, жұмысқа (қызметке) жалдау және өздігінен орналасу, шарт рәсімдеу және қол қою дағдыларын меңгеру, коммуникативтік шеберліктерді дамыту.

Ойынның мазмұны. Бұл ойында кәсіпкердің бір жылға немесе одан артық уақытқа шарт бойынша қызметкерлерді жалдауының кәдімгі жағдайы үлгіленеді. Қатысушылардың жартысы өз жұмыс күштерін ең тиімді шарттарда сатқылары келетін жұмысқа жалданушылар ролінде ойнайды. Екінші жартысы – кәсіпкерлер, олардың әрқайсысы фирмаға бірден бірнеше адам, әрі жоғары білікті мамандар қабылдауға мүдделі, себебі, жылдық табыстың көлемі осыған байланысты болады. 

Рангілеу қорытындылары осы ойында топты кәсіпкерлер мен қызметкерлерге бөлу үшін негіздеме бола алады. Мұндай жағдайда рангінің бірінші жартысының мүшелері кәсіпкерлер болады да, екінші жартысының мүшелері қызметкерлер болады. 

Әрбір жұмысқа жалданған адамның әуел бастан тек бірінші біліктілік дәрежесі ғана болады, бірақ ол оқып-үйренуден өтіп, оны жоғарылата алады. Бұл үшін банкке белгілі бір ақша сомасын төлеу қажет. (Банкир функцияларын қатысушылардың бірі немесе ойын үйлестірушісі – топ жүргізушісі орындайды.) Екінші дәрежеге оқып-үйрету үшін 2500 теңге, үшінші дәрежеге – 5000 теңге, төртіншіге – 10000 теңге, бесіншіге – 25000 теңге, алтыншыға (шебер) 70000 теңге керек. Кезең бойынша, яғни, біріншіден екінші дәрежеге, содан соң екіншіден үшінші дәрежеге және т.б., сондай-ақ, егер қабылданған адамда бұл үшін қажетті сома болса, бір реттік те, яғни, бірден алтыншы дәрежеге оқып-үйрену болуы ықтимал. 

Ескертпелер: 1) біліктілікті арттыруға ақшаны кәсіпкерлердің кез келгеніне қандай да бір жұмысқа орналасқаннан кейін ғана алуға болады; 2) өз біліктілігіңді арттыру үшін банктен несие алуға болады (жылына 50 %-бен). Банкке ақша төлеген адам оқып-үйренуден өткен болып саналады да, сертификат алады. 

Сертификат

Аты________________________________________________

Біліктілік дәрежесі____________________________________

Банкирдің қолы_______________________________________

Банкир тізімге оқып-үйренуден өткен адамның атын, ол алған дәрежені, төленген соманы жазады. Бұдан басқа, банкир осы қызметкердің жеке шотынан берілген дәрежені алуға қажет болатын соманы алады. 

Есептер қатысушылардың жеке шоттарының көмегімен қолма-қол ақшасыз есеп айырысу тәсілімен жүзеге асырылады. 

Жұмысқа қабылдау кезінде кәсіпкер қызметкердің біліктілік дәрежесіне бағдарланады, және осыған сәйкес шарттың өзге шарттары анықталады. Кәсіпкерге неғұрлым білікті қызметкерлерді жұмысқа қабылдау тиімді екендігін, себебі, фирманың жылдық табысы осыған байланысты болатындығын тағы да атап өтелік. Қызметкер бір жыл ішінде өз дәрежесін бірнеше рет арттыра алған жағдайда, ол әр жолы дәл сол қожайынмен келесі жылға жаңа шартқа қол қоюы немесе, еңбекақыны жоғарылату шартын қоя отырып, шартты қайта қарауды талап етуі тиіс. Ол сондай-ақ басқа кәсіпкермен шарт жасасуға құқылы. 

Әрбір қожайынның жеке шотында бастапқы сома, мысалы, 100 000 теңге болады. Осы қаражаттарға сүйене отырып, ол біліктіліктері аса жоғары қызметкерлерді барынша көп жалдауға ұмтылады. Шарт жасасу кезінде кәсіпкер мен қызметкер ең кем дегенде: жұмыс түрін және оның сипатын, жұмыс күнінің (аптасының, айының) ұзақтығын, айлық жалақысының түрі мен мөлшерін, шарттың әрекетті мерзімін келісіп алулары тиіс. Сондай-ақ онда өзге шарттар да, мысалы: демалыстың ұзақтығы, қызметтік пәтер беру және т.б. белгілене алады. 

Барлық шарттар екі тараппен де келісіледі, содан соң шартқа қол қойылады. Оны, алғашқы үш тармағын міндетті түрде бөліп көрсете отырып, қатысушылар өздіктерінен еркін түрде құрастырады және ол қызметкерде сақталады. Табыс көздері туралы мәселе туындаған жағдайда ол шартты банкке көрсетеді. Шарт жасасқаннан кейін бірден кәсіпкер өз шотынан ақша сомасын алады да, жаңадан қабылданған қызметкерге алғашқы жарты жылға еңбекақы береді. Қалған сома жағдайдың экономикалық талдауы кезінде жыл қорытындылары бойынша, қызметкердің алған дәрежесі есепке алына отырып, төленеді. 

Жаңадан қабылданған қызметкер қожайыннан алынған соманы бірден өз жеке шотына жазады. Кез келген адам кәсіпкерлердің шектелмеген санына жұмысқа орналасуға құқылы.

Ойынның өзі мүдделі қатысушылардың іскерлік кездесулері мен келіссөздерін өткізуден, шарттарды дайындау мен келісуден, оларға қол қою мен бүкіл қаржылық құжаттаманы (жеке шоттарды) рәсімдеуден тұрады. Ойынның шартты уақыты – бір жыл. Нақты уақыты – 10-15 минут. 

Кәсіпкерлер еңбек нарығын жылдамырақ жаулап алу үшін фирмалар тобына (корпорацияларға) біріге алады. Бірақ бұндай жағдайда кәсіпкерлер әлеуметтік сақтандыру қорына (жұмыссыздарға көмектесу қорына) өз жылдық табысының 5-10 %-ын төлеулері тиіс. Қызметкерлер де қауымдастыққа, кәсіподаққа біріге және өз құқықтарын қорғай алады. Жұмыссыздық жағдайында қауымдасқан қызметкерлер айына 500 теңгеден белгіленген ресми ең аз мөлшерге үстеме, айына 300 теңге көлемінде жұмыссыздық бойынша қосымша жәрдемақы алады. 

Жұмыссыздарға, яғни, жыл бойында жұмысқа орналаса алмаған, бірде-бір шартқа қол қоймаған қатысушыларға айына 500 теңге көлемінде жарты жылға алдын ала жұмыссыздық бойынша жәрдемақы төленеді, бұл 3000 теңге сомасын құрайды. Жұмыссыз болып қалған қатысушының екінші жыл бойында өз дәрежесін арттырып, кәсіпкерлердің бірімен шартқа қол қоя отырып, тағы да жұмысқа орналасып көруіне болады. Бірақ жұмыссыздық бойынша жәрдемақы алу үшін ол банкке оны жұмысқа қабылдаудан жазбаша түрде кем дегенде екі бас тарту қағазын, осы бас тартудың себептерін көрсете отырып, беруі тиіс. Кәсіпкер қызметкерді өз фирмасына жұмысқа алмауға толық құқылы (біліктілік дәрежесі төмен, тым жоғары еңбекақы талап ету және басқа да себептер). Бірақ, қалай болғанда да, ол нақты себебін көрсете отырып, оған жазбаша бас тарту қағазын жазып беруге міндетті. Еркін түрде жазылатын бұл құжатқа кәсіпкер қол қояды және ол қатысушының жұмыссыздық бойынша жәрдемақы алу мақсатында банкке жүгінуіне негіздеме болып табылады. 

Қорытындылар келесі көрсеткіштер бойынша шығарылады:

1. Кәсіпкер үшін: ол өз фирмасына жұмысқа қанша қызметкер қабылдады; олардың біліктілік дәрежелері; фирманың жиынтық жылдық табысы. Жиынтық жылдық табысты анықтау кезінде кәсіпкер мыналарды басшылыққа алады: бірінші дәрежелі қызметкер фирмаға айына 1000 теңге таза пайда әкеледі, екінші дәрежелі қызметкер – 2000 теңге, үшінші дәрежелі қызметкер – 3000 теңге, төртінші дәрежелі – 4000 теңге, бесінші дәрежелі – 5000 теңге, алтыншы дәрежелі (шебер) 20000 теңге таза пайда әкеледі. 

Жылдық табысты есептеп шығару үшін кәсіпкер айлық табыс сомасын он екіге көбейтуі тиіс. Кәсіпкер жұмысқа жыл бойында бес немесе одан да көп жаңа қызметкер қабылдаған (немесе өз біліктілік дәрежесін арттырған адаммен шартты қайта жасасқан) жағдайда, барлық алынған табыс 10 %-ға арттырылады. Түпкілікті қорытынды шығару кезінде кәсіпкер жеке шотындағы өз есептерінің дұрыстығын тексеруі тиіс. 

Жылдық табыс сомасы 100 000 теңгеден кем болып шыққан кәсіпкерлер банкрот болып жарияланады да, қалған бүкіл топ сияқты, дәл сондай құқықтарға ие қызметкерлер санатына ауыстырылады. 

2. Қызметкер үшін: ол қанша ақша тапты, яғни, жеке шотындағы сома («Қалдық» бағанасы). Ақша қаражаттары тең болып шыққан жағдайда қалдық сомасына оқып-үйренуге жұмсалған ақшаны қосу қажет. Оның бір жыл ішінде 150 000 теңге тауып, кәсіпкер болу мүмкіндігі әрқашан болады. Сонда келесі жылы, 100 000 теңге тұратын кәсіпкерлік қызмет патентін банктен сатып ала отырып, ол кәсіпкерлер дәрежесіне ауыса алады. Бұл жағдайда оның өзі өз фирмасына қызметкерлерді жалдап бастай алады. 

Бұл ойындағы қатысушыларды бағалау жүйесі – қызмет қорытындылары бойынша рангілеу (кәсіпкерлер және қызметкерлер жеке-жеке). Қорытынды рангілік орынның тиісті саны екі коэффициентіне көбейтіледі де, есеп жүргізу тізіміне жазылады.

Ж ү р г і з у ш і г е  н ұ с қ а у л а р. Сіздің осы ойын үшін арнайы: кәсіпкер және қызметкер визит карточкаларының қамына кірісуіңіз қажет. Мұндай карточкалар қатысушыларға олардың роліне сәйкес ойын уақытына беріледі. Бұдан басқа, қажетті құжаттаманы да дайындап қойған мақсатқа сай болады. Егер мүмкіндік болса, жеке шоттарды, біліктілік сертификаттарын көбейту қажет.

Ойын кезінде сіз банкпен бірге қатысушылардың өз қаржылық құжаттамасын дұрыс жүргізуін қадағалауыңыз тиіс. Атап айтқанда, кәсіпкердің шотындағы қалдық жыл бойына алынған табысты есепке алғанда осы кәсіпкердің жалданған қызметкерлерге еңбекақы ретінде берген сомасынан артық (немесе тең) болуы тиіс. 

Дәл осы шарттармен ойынды қайталауға болады, бірақ рольдер толығымен алмастырылуы тиіс.  

5. Менің қателерім

Барлық қатысушылардан 4-5 адамнан тұратын шағын топтарға бірігіп, бәріне таныс процедура бойынша соңғы сабақтан кейін өткен уақыт ішінде жазылған өз қателеріңізді талқылауларыңызды сұраймын. 

Ж ү р г і з у ш і г е  н ұ с қ а у л а р. Бұл кәдімгі үй тапсырмасы, бірақ топты оның нәтижелерін талқылауға дайындау қажет, себебі, дәл осы өзін-өзі талдау ең көп нәтиже береді.  

6. Белгісіздік

Кәсіпкердің көбінесе толық немесе салыстырмалы белгісіздік жағдайында әрекет етуіне тура келеді. Ол мұның алдында мойымауы, ал дәл осы екіұшты жағдайларда ең жақсы нәтижеге қол жеткізу үшін тактиканы өзгерте білуі тиіс. Қазір сіздер осындай жағдайдасыздар. 2 минут бойы әрқайсыларыңыздың толық басқарып, ұйымдастыруларыңызда бүкіл топ, барлық заттар, үй-жай және т.б. болады. 

Сіздерге тек әрекет ету, қандай да бір нәтиже алу ғана қалады. Сіздердің міндеттеріңіз – осы екіұшты жағдайды нәтиже алу үшін пайдаланып қалу. 

Сонымен, кім бірінші болғысы келеді? Ынта білдіргендік үшін 5 ұпай сыйақы бар екендігін есте сақтаңыздар. Бұдан басқа, сізге жеңілірек – іс-әрекеттің толық еркіндігі. Тым болмағанда, бір қатысушы жасаған нәрсені қалғандары қайталамауы тиіс. 

Ж ү р г і з у ш і г е  н ұ с қ а у л а р. Бұл тренингті сіз өзіңіз 0-ден 10 ұпайға дейін бағалайсыз, айыппұл – 5 ұпай. Мысал ретінде аталық: а) қатысушы топтық ойынды 1 минут ішінде ұйымдастыра алады; б) топтың барлық мүшелерімен сергіту жаттығуларын жүргізу; в) магнитофонды қосып, кез келген қызды биге шақыру; г) ән айтып беру немесе бүкіл топпен осы ән шумақтарының бірін жаттау және т.с.с. Сіз ешбір жағдайда бұл нұсқаларға тіпті емеурін де білдірмейсіз, әрбір қатысушы осы өте екіұшты жағдайларда не істейтіндігі туралы мәселені өздігінен шешеді. 

Сіздің міндетіңіз – әр жолы түбегейлі жаңа шешім болуын қадағалап отыру. Тренингтен кейін топта болған оқиғаларды және әрқайсысының іс-әрекеттерін рефлексия тәртібінде міндетті түрде талқылау қажет. 

П с и х о л о г и я л ы қ   т ү с і н і к т е м е. Этюд кез келген жағдайларда өз қабілеттіліктерін және өздігінен әрекет етуге дайындығын байқатуға, өзіне жауапкершілік алуға мүмкіндік береді, бұл кәсіпкер үшін, жаңа, таныс емес жолмен жүргісі келетін кез келген адам үшін аса қажет. 

7. Қорытынды шығару

Есеп жүргізу тізімі бойынша жалпы ұпайлар санын есептеп шығару, қорытынды рангілеу. Содан соң, лидерден бастап, әрбір қатысушы екі сұраққа жауап береді: а) Мен неге бұл орындамын? б) Келесі сабақта мен тағы да немен жұмыс жасауым керек? (Бұл процедуралар бірінші сабақтың соңында толығырақ сипатталған.)  Сіз тұрақты үй тапсырмасы туралы еске саласыз («Менің қателіктерімнің күнделігі»). 

Кімде-кім жаңа тәсілдерді қолданбаса, сол жаңа қиыншылықтарды күтуі тиіс.

Фрэнсис Бэкон

БЕСІНШІ САБАҚ

Сабақтың мақсаты – кәсіпкерлік қызмет, шындық өмірге шығармашылық тұрғыдан келу, ахуалды қадағалаудың стандартты емес тәсілдері дағдыларын бекіту, коммуникативтік шеберліктерді қалыптастыруды жалғастыру. 

Ж ү р г і з у ш і г е  н ұ с қ а у л а р. Бұл тренингтің соңғы сабағының алдындағы сабақ екендігін, сондықтан өз-өзімен терең жұмыс жасауды енді ғана бастайын деп жатқан адамдардың белсендірек қимылдаулары керек екендігін қатысушылардың естеріне салу керек. Бұл сабақта ойын процедураларының көмегімен белсенді кәсіпкерлік қызметке бетбұрысты қалыптастыру жалғасады. Іскерлік ойынды неғұрлым тиімді өткізу үшін әрбір қатысушыға қажетті үлестірмелі материал дайындау, ойын барысы мен нәтижелерін талқылау үшін жеткілікті уақыт бөлу мақсатқа сай болады. 

САБАҚТЫҢ ШАМАМЕН АЛҒАНДАҒЫ МАЗМҰНЫ
1. Қазына  (+)

Сіздердің топтарыңыз нағыз қазынаны – 4000 ескі шекімелі алтын тиындарды тапты деп елестетіңіздер. Тиісінше, сіздер оны мемлекетке тапсырдыңыздар да, 25 %-ын алдыңыздар, бұл 1000 алтын тиынды құрады. Сіздердің міндеттеріңіз – осы ақшаны бөліп алу. Мұны қалай жасайтындарыңызды сіздер өздеріңіз шешесіздер. Сіздердің бұған 5 минут уақыттарыңыз бар. 

Жеребе тастауға тыйым салынады. Кәсіпшіл адам олай істемеуі тиіс, ол жағдайдың ерігіне берілмей, әрқашан жағдайды бақылап отыруға ұмтылады. Сыйлықты теңдей бөлу керек. Нағыз кәсіпкер өзіне және өзінің бірінші болу мүмкіндіктеріне сенеді. Егер сіз бұл тапсырманы берілген уақытта орындай алмасаңыз, топқа айыппұл салынады.

Ж ү р г і з у ш і г е  н ұ с қ а у л а р. Қатысушылардың барлық сұрақтарына жауап беріп болғаннан кейін, сіз топ жұмысына араласпауыңыз тиіс. Қатысушылар өздіктерінен әрекет етулері тиіс. 

2. Сендіру

Кәсіпкердің негізгі қасиеттерінің арасында адамдарды сендіре білу қабілеттілігі де аталады. Бірақ адамдар бір-бірлеріне ұқсамайды, оларды әлденеге сендіруге әрекеттенетін адамдарға да әр түрлі қарайды. Енді сіздердің қабілеттіліктеріңізді тексерелік.

Ж ү р г і з у ш і г е  н ұ с қ а у л а р. Қатысушылар 4-5 адамнан тұратын шағын топтарға бірігеді де, бірден сөз сөйлеулердің кезектілігі туралы мәселені шешеді. Содан соң жүргізуші тақырыпты атайды, мысалы, «Қолма-қол ақшасыз есеп айырысуды пайдаланудың артықшылықтары». Бірінші қатысушы берілген тақырыпқа сәйкес қалғандарын сендіре бастайды, бұл орайда тыңдап отырғандар алғашқы минутта селқос кейіп танытады. Жүргізушінің белгі беруінен кейін (1 минуттан кейін) бірінші қатысушы өз тақырыбы бойынша сөзін жалғастырады (немесе қайтадан бастауына болады), ал қалғандары сөйлеушіге және оның тақырыбына қарсы көңіл-күйдегі агрессивті тыңдаушылар ролінде болады. Бұл тура 1 минутқа созылады. 

Содан соң бәрі қайтадан басталады, бірақ енді жүргізуші атаған тақырыппен екінші қатысушы сөз сөйлейді. Шағын топ дәйекті түрде екі рольді де ойнайды. Осылайша бәрі сөйлеп шығады. Қорытындыны, 0-ден 5 ұпайға дейінгі шкаланы пайдалана отырып, шағын топ шығарады. Осы жаттығуды талдау кезінде сіз сөз сөйлеуші роліндегі қатысушылардың сезімдеріне, әр түрлі аудиторияларды сендіру үшін олардың қандай айла-тәсілдерді қолданғандықтарына ерекше назар аударуыңыз қажет.  

3. 401-ші тәсіл

Сіздердің барлықтарыңыздың Остап Бендердің кәсіпкерлік қызметінің тарихын білетіндіктеріңіз шүбәсыз. Бұл әдеби кейіпкер ең күтпеген жағдайлардан жол тапқан. Мәселен, осындай жағдайлардың бірінде ол шетелдік меймандарға айтарлықтай ірі сомаға самогон қайнатудың бірнеше рецептілерін сата алған. Бұл орайда О.Бендер үнемі өзінің Қылмыстық кодексті қадірлейтіндігін баса көрсетіп отырған. Бұл – маңызды нәрсе. Сонымен, сіз өте қиын жағдайға тап болдыңыз: пойыздан қалып қойдыңыз. Ақша, құжаттар, киім вагонда қалды. Қала сізге таныс емес, онда туыстарыңыз да, жақындарыңыз да жоқ. Сіз тұратын жерге дейінгі билет қымбат тұрады. Ақша болған жағдайда, 1,5 сағаттан кейін кетуге болады, келесі пойыз тек бір тәуліктен кейін ғана. Сіз, әрине, заң аясында, қандай шара қабылдар едіңіз? Қылмыстық кодексті қадірлейсіз! (Неғұрлым күрделі нұсқа – пойызға дейін 20 минут).

Ж ү р г і з у ш і г е  н ұ с қ а у л а р. Қатысушылар 5 минут бойы, өз нұсқаларын жазып ала отырып, индивидуалды түрде жұмыс істейді. Содан соң шағын топтарға (4-5 адамнан) бірігеді де, осы қиын жағдайдан шығу жөніндегі ұсыныстарды талқылайды және жеңімпазды анықтайды. Ол 5 ұпай алады және қалғандары шағын топ мүшелерінің арасында бөлінеді (4, 3, 2 және 1 ұпай). 

Осы жаттығу нұсқаларының бірі: адам тапқырлық, ерекше ойлау, жылдам әрекет ету, әр түрлі адамдармен қарым-қатынас жасай білу қабілеттерін көрсетуі тиіс болатын бір қиын жағдайдан ойлап табыңыз және жазыңыз. Енді осы жағдайлардың сипаттамасын бір-бірлеріңізге беріңіздер де, олардан шығу жолын іздеуге кірісіңіздер. Қалған жұмыс – негізгі нұсқа бойынша. 

4. «Кәсіпкер табысы» іскерлік ойыны

Ойынның мақсаты – қатысушыларды пайданың қалыптасу үдерісімен таныстыру, технологиялық карталарды құрастырып, қарапайым қаржы есептерін жүргізе білулерін, іскерлік келіссөздер жүргізіп, шарттар жасаса білулерін дамыту.

Ойынның мазмұны. Бұл ойында кәсіпкердің қолдағы бар технологиялық картаға сәйкес қажетті экономикалық ресурстарды сату-сатып алу мәмілелерін жасасу негізінде неғұрлым табысты өндірісті ұйымдастыру үдерісі үлгіленеді. Әрбір қатысушы ойынның басында үйлестірушіден (жүргізушіден) 20 000 теңгеге тең старттық капиталды жылына 25 %-бен алады (ақша бірліктерімен – теңгелермен де, сондай-ақ нұсқалардың бірі – А, Б немесе В бойынша табиғи экономикалық ресурстар түрінде де).

Қатысушының бастапқы старттық капиталы
	Нұсқа
	Старттық капитал

	
	ақша, теңге
	экономикалық ресурстар, бірлік

	А

Б

В
	4000

4000

4000
	Ғимараттар – 7,

жабдық – 14,

технология – 10 
	шикізат – 30,

жұмысшылар – 18,

көлік – 12 


Экономикалық ресурстардың базалық бағалары: ғимарат – 1000 теңге; шикізат – 300; жабдық – 500; жұмысшылар – 500; технология – 1000; көлік – 500 теңге.

P.S. Старттық капиталды әмбебап биржа бере алады (биржа қызметкерлерінің функцияларын 2-3 адам орындайды). Әрі, экономикалық ресурстарды бірқалыпты үлестірген мақсатқа сай болады, мысалы, 30 адамнан тұратын қатысушылар тобына мынадай пропорцияда: алғашқы 10 қатысушы (олардың әрқайсысы) Б нұсқасын (жабдық пен жұмысшыларды) алады; қатысушылардың екінші ондығының әрқайсысы – А нұсқасын (ғимараттар мен шикізатты); қалған 10 адам В нұсқасын (технология мен көлікті) алады. Қажет болған жағдайда, көрсетілген сандар коэффициентке түзетумен көбейтіледі. Мысалы, егер ойынға 20 адам қатысса, коэффициент 20 : 30 = 0,7-ге тең болады, яғни, старттық капиталдың барлық сандары (құрауыштары) 0,7-ге көбейтіледі. Ақшаны қатысушылар бірден – жеке шотқа, ал экономикалық ресурстарды баланстық тізімге енгізеді. 

Әрбір қатысушының міндеті – өндірісті ұйымдастыру, яғни, технологиялық картада көрсетілген өндіріс типтерінің бірі бойынша барлық қажетті экономикалық ресурстарды сатып алу. Осы мақсаттарда баспа-бас айырбас мәмілелерін, тараптар арасында келісілген бағалар бойынша ресурстарды сату-сатып алу мәмілелерін жасасуға, ресурстарды әмбебап биржада биржа бағаларымен сатып алуға болады.  

Технологиялық карта
	Өндіріс типі (пайда)
	Экономикалық ресурстар, бірлік
	Өзіндік құн, теңге
	Пайда, теңге

	
	ғимараттар
	жабдық
	шикізат
	жұмысшылар
	технология
	көлік
	
	

	0

10%

25%

50%

100%
	1

1

2

3

3
	2

2

4

6

8
	3

4

8

14

18
	2

2

4

6

12
	1

2

3

4

5
	1

2

4

5

8
	5400

7200

13 400

19 700

27 400
	5400

8000

17 000

29 000

55 000


Әрбір қатысушы неғұрлым пайдалы өндіріске ұмтылуы тиіс. Пайданың шамамен есептік деңгейі технологиялық картада келтірілген. Өндірісті ұйымдастыру үшін оған қажет болатын экономикалық ресурстарды сатып ала отырып, қатысушы экономикалық ресурстардың болуы мен қозғалысының баланстық тізімін жүргізеді.

Ресурстардың болуы мен қозғалысының 
баланстық тізімі

	Операция
	Экономикалық ресурстар

	
	ғимараттар
	жабдық
	шикізат
	жұмысшылар
	технология
	көлік

	Сатып алынды:
сомасына

бірлік
	_________

_________


	________

________


	________

________


	___________

___________


	_________

_________


	______

______

	Сатылды:
сомасына

бірлік
	_________

_________


	________

________


	________

________


	___________

___________


	_________

_________


	______

______

	Барлығы:

бірлік
	_________


	________


	________


	___________


	_________


	______

	Биржаға тапсырылды: бірлік 
	_________


	________


	________


	___________


	_________


	______

	Қоймадағы қалдық: сомасына бірлік
	_________

_________


	________

________


	________

________


	___________

___________


	_________

_________


	______

______


Баланстық тізімге түсініктемелер. Бұл тізімде экономикалық ресурстармен жасалатын барлық операциялар белгіленеді. Ойынның басында қатысушы «Сатып алынды» жолына старттық капитал ретінде А, Б немесе В нұсқасы бойынша алынған экономикалық ресурстарды бірліктерде және қандай сомаға алынғандығын (базалық бағада) жазады. Мысалы: А нұсқасы: ғимараттар – 7 бірлік 7000 теңге сомасына және шикізат – 30 бірлік 9000 теңге сомасына. Содан соң қатысушы дәл осы жолға, ресурстардың бірліктердегі санын және олар үшін өзі төлеген соманы көрсете отырып, сауда барысында сатып алынған барлық экономикалық ресурстарды жазады. Жоғарыда келтірілген базалық бағалар шамамен алынған бағалар болып табылады, олардың көмегімен өндірістің әрбір типінің пайдасы есептелген. Балалар экономикалық ресурстардың кез келген түріне өз бағаларын тағайындауға құқылы.

Әрбір өндірістік циклге, яғни, қандай да бір өндіріс типін ұйымдастыруға қатысушы жаңа баланстық тізім бастауы тиіс. Бұл жағдайда «Сатып алынды» жолына алдымен алдыңғы баланстық тізімнің «Қоймадағы қалдық» жолының деректері, содан соң барып жаңадан сатып алынған экономикалық ресурстар жазылады. Өндіріс типтерінің бірін ұйымдастыру үшін экономикалық ресурстардың қажетті санын жинап алғаннан кейін, қатысушы өз өнімін сату және оны сатудан пайда табу үшін әмбебап биржаға жүгінеді. 

Биржа қызметшілері, баланстық тізімдегі «Биржаға тапсырылды» жолын мұқият қарап отырып, кәсіпкерлерден олардың өнімдерін сатып алады. Біріншіден, баланстық тізім мен технологиялық картадағы экономикалық ресурстардың бірліктер саны (өндіріс типтерінің бірі бойынша) толығымен сәйкес келуі тиіс. Екіншіден, биржаға тапсырылатын экономикалық ресурстардың бірліктер саны мәмілелер жасасу, баспа-бас айырбас барысында сатып алынған экономикалық ресурстардың бірліктер санына тең немесе одан көбірек болуы тиіс. 

Биржа қызметшісі, өндіріс типтерінің бірі үшін қажет болатын экономикалық ресурстардың комплектін қабылдай отырып, оларды берілген кәсіпкердің баланстық тізімінен сызып тастайды да, технологиялық картаның «Пайда» бағанасында көрсетілген соманы оның жеке шотына ауыстырады. Ойындағы барлық ақша есептері қолма-қол ақшасыз есеп айырысу жолымен жүзеге асырылады. Әрбір қатысушы өз жеке шотын өздігінен жүргізеді. (Жеке шотты толтыру туралы егжей-тегжейлі мәліметтер «Үшінші сабақ» бөлімінде келтірілген.) 

Бұл орайда баланстық тізімнің «Сатып алынды» бағанасындағы сатып алынған экономикалық ресурстар үшін төленген сомалар жеке шоттың «Шығыс» бағанасындағы сомаларға сәйкес келуі тиіс, себебі, осы арқылы экономикалық ресурстарды сатып алуға жұмсалатын шығындар белгіленеді. Өз ресурстарын іске асыру, сату үшін қатысушы алған сомалар жеке шоттың «Кіріс» бағанасындағы сомаларға сәйкес келуі тиіс, себебі, осы арқылы қатысушының ақшалай табыстары белгіленеді. Еңбек биржасының қызметшілері өндірісті типтердің бірі бойынша ұйымдастырған кәсіпкермен есеп айырысу кезінде оның қалауы бойынша пайданы ақшалай бере алады немесе құны осы кәсіпкер тапқан пайдадан аспауы тиіс экономикалық ресурстың бір түрін сата алады. Бұндай жағдайда экономикалық ресурсты биржа 1,1-ден 2,0-ге дейінгі (немесе тіпті 3,0) жоғарылатылған коэффициентпен алынатын бағаға сатады. 

Мысалы, қатысушылардың бірі 25 % пайдамен өндірісті ұйымдастырды. Биржа қызметшісі құжаттарды тексеріп, 17000 теңге көлеміндегі пайданы алуға рұқсат берді. Бұл қатысушы биржада өзінің 17000 теңгесін алып, оларды өз жеке шотына жазып қоя алады. Егер ол биржадан экономикалық ресурстардың бірін сатып алғысы келсе, осы ресурстың бірліктер санын атайды. Бұндай жағдайда биржа қызметшісі, ішкі нарықтағы осы экономикалық ресурсқа деген сұраныс пен ұсынымға бағдарлана отырып, жоғарылатылған коэффициентпен алынатын биржа бағасын белгілейді. Әрі, биржа ресурстарды базалық бағалардан төмен сатпауы тиіс. 

Айталық, берілген жағдайда биржа қызметшісі 1,2 жоғарылатылған коэффициентін атады. Бұл кәсіпкер сатып алғысы келетін экономикалық ресурстың – ғимараттың бағасы 1000 х 1,2 = 1200 теңгеге тең болатындығын білдіреді. Нақ осы баға бойынша кәсіпкер өзіне қажетті экономикалық ресурсты 12 000 теңге сомасына, яғни, тапқан пайдасынан аспайтын сомаға сатып алады. Қалған ақшаны (5000 теңге) ол өз жеке шотына жазады. Қатысушы банктен кез келген сомаға қосымша несие алуға құқылы, бірақ бұл жағдайда осы несие үшін қарыздық пайыз екі есеге артады (жылына, яғни, бүкіл ойын бойы 50 %). 

Қатысушылар фирмалар ұйымдастыруға, яғни, бірнеше адамнан топтарға бірігуге құқылы. Бұндай жағдайда олар үйлестірушіде (жүргізушіде) немесе биржада тіркелулері, тіркелу кезінде өздерінің жиынтық старттық капиталының 10 %-ы көлемінде мемлекеттік баж салығын төлеулері және, бұдан басқа, ойынның соңында өз фирмалары табысының қорытынды сомасының 20 %-ы көлемінде табысқа салынатын қосымша салықты төлеулері тиіс.

Табыс алынған пайда мен өндірісті ұйымдастыру үшін қажет болатын экономикалық ресурстарды сатып алуға жұмсалған шығындар сомасының арасындағы айырма ретінде анықталады. Егер қатысушылардың бірі өз фирмасын мемлекеттік тіркелусіз және баж салығын төлеусіз құратын болса, оған ойынның соңында барлық алынған табысының 50 %-ы көлемінде айыппұл салынады.

Ойынның өзі қатысушылардың, белсенді келіссөздер жүргізе және сауда мәмілелерін жасаса отырып, алынған пайдасын барынша көбейтуге ұмтылатындығынан тұрады. Ойын 1 сағаттан 1,5 сағатқа дейін созылуы мүмкін.

Қорытындылар былайша шығарылады: жеке шоттағы ақша қаражаттарының қалдығы мен баланстық тізім бойынша қоймадағы экономикалық ресурстар қалдығының құны жинақталып есептеледі. Бұл орайда экономикалық ресурстардың құны базалық бағалар бойынша есептеледі. Осы қорытынды сомадан бастапқы старттық капитал алынып тасталады, берілген мысалда – 20000 теңге және осы сомадан жылына 25 %. Егер қатысушы қосымша несие алған болса, ол алынған несие сомасын да, қарыздық пайызды да (жылына 50 %) алып тастайды. Қалған капиталдың шамасы бойынша ойынның жеңімпазы – ең тиімді кәсіпкер анықталады.

Ойынның басқа нұсқалары да ықтимал: қатысушылар экономикалық қатынастарға бастапқы старттық капиталсыз енеді. Олардың әрқайсысы коммерциялық банктен кез келген несие алуға құқылы (коммерциялық банк қызметшісінің функцияларын қатысушылардың біреуі орындайды). Әрі несие, әрине, белгілі бір пайызбен беріледі: оның сомасы неғұрлым көбірек болған сайын, қарыздық пайыздың мөлшерлемесі де соғұрлым жоғарырақ болады. Содан соң осы ақшаға биржадан қандай да бір өндіріс типін ұйымдастыру үшін қажетті экономикалық ресурстарды сатып алуға болады. Қатысушылар бастапқы старттық капитал ретінде не тек ақша (шамамен 20000 теңге), не тек шамамен дәл осындай сомаға базалық бағалар бойынша экономикалық ресурстарды ғана алуға құқылы. Барлық қалған ережелер бұрынғысынша қалады. 

5. Қорытынды шығару

Қатысушылар есеп жүргізу тізімі бойынша жалпы ұпайлар санын есептеп шығарады, қорытынды рангілеу болады. Содан соң, лидерден бастап, әрбір қатысушы екі сұраққа жауап береді: а) Мен неге бұл орындамын? б) Келесі сабақта мен тағы да немен жұмыс жасауым керек? 

Жүргізуші тұрақты үй тапсырмасы туралы еске салады («Менің қателіктерімнің күнделігі»), қорытынды сауалнама жүргізіледі («Кері байланыс» сауалнамасы).

Егер сіз болашақ туралы ойламасаңыз, ол сізде болмайды да!

Джон Голсуорси

АЛТЫНШЫ САБАҚ

Сабақтың мақсаты – топ жұмысын тәмамдау, әрбір қатысушы үшін жуық арадағы уақытқа нақты іс-әрекеттердің анық перспективалық жоспарын құрастыру.

Ж ү р г і з у ш і г е  н ұ с қ а у л а р. Бұл сабақ – қорытынды сабақ, сондықтан бүкіл жұмысты талдау, қатысушылардың сабақтарда болған оқиғаларға қатысты айқындалуларына, өз әрекеттерін талдауларына, яғни, өз алдарына қойған міндеттерін шеше алды ма, соны анықтауларына мүмкіндік беру қажет. Сабақтың негізгі мақсаты – қатысушыларға ары қарайғы іс-әрекеттерінің перспективаларын белгілеуге көмектесу және барлығына, әсіресе осыған мұқтаж адамдарға психологиялық қолдау көрсету. Ары қарай байланыстарды үзбеу үшін мекен-жайларыңызбен және телефондарыңызбен алмасқан мақсатқа сай болады. Егер қажет болса, оқушылар қосымша ақыл-кеңес ала алулары үшін, сіз өз координаталарыңызды қалдыра аласыз. 

САБАҚТЫҢ ШАМАМЕН АЛҒАНДАҒЫ МАЗМҰНЫ
1. Тәуекел (+)

Кәсіпкердің жиі тәуекелге баруына тура келеді, және ол өзінің нысаналы әрекеттерімен тәуекел деңгейін төмендете білуі тиіс. Сіздердің әрекеттеріңіздің тиімділігін талдалық. Бұл үшін өз өмірлеріңізде жасаған өздеріңіздің негізгі тәуекелдік істеріңізді атап шығыңыздар. Жазба үшін шамамен мынадай сызбаны пайдаланыңыздар:

	Істің мәнісі

Тәуекел ақталды ма?

Нәтиже қандай?

Егер ақталмаса, неліктен?

Өзіңіз үшін болашаққа жасаған қорытындыңыз
	


Ж ү р г і з у ш і г е  н ұ с қ а у л а р. Сызбаны 8-10 минут ішінде индивидуалды түрде толтырған, содан соң қатысушыларды шағын топтарға (4-тен 9 адамға дейін) біріктіріп, оларға алынған материалды талқылауға мүмкіндік берген мақсатқа сай болады. 

2. Барабас

Іскерлік қарым-қатынас адамнан әр түрлі адамдардың іс-әрекеттеріне өз қатынасын тура және ашық айта білу шеберлігін қажет етеді. Өткен сабақтардың мазмұнын пайдаланып, айыппұл ұпайларының көмегімен қатысушылар әрекеттерінің тиімділігін бағалайық. Бұл үшін топтың әрбір мүшесінде 50 айыппұл ұпайы болады (Барабастың қоры), оларды сіздер өз беттеріңізше табыстай аласыздар: барлық 50 ұпайды, сіздердің ойларыңызша, осыған лайықты бір қатысушыға; олардың біреуіне – 2 ұпай, екіншісіне – 3 ұпай; бес адамға – 10 ұпайдан немесе екі адамға – 25 ұпайдан және т.б. Өзіне 10 ұпайдан артық алып қалуға тыйым салынады. Сонымен, сіздер айыппұлдарды таратасыздар және аласыздар. Айыппұл тізімін толтыруды ұмытпаңыздар. Айыппұлдарды тарату кезінде мұқият болыңыздар, сіздерде 50 айыппұл ұпайы бар екендігін есте сақтаңыздар. Бас тартпаңыздар, сөз таластырмаңыздар, түсінік талап етпеңіздер.

Айыппұл тізімі

	Айыппұлдарды тарату
	Айыппұлдарды алу

	Айыппұл алған адамның аты
	Саны
	Айыппұл алған адамның аты
	Саны

	1.

...
	
	1.

...
	


Бүкіл процедураға 5 минут беріледі.

Ж ү р г і з у ш і г е  н ұ с қ а у л а р. Арақатынасты анықтау қатысушылар қорытынды шығарып, яғни, алынған айыппұл ұпайларының жалпы сомасын анықтап, оған өзінің қалған айыппұл қорын қосқаннан кейін жүргізіледі. Содан соң сіз топ мүшелерін «ең тиімді қатысушы» қағидасы бойынша рангілейсіз, яғни, рангіде бірінші болып ең аз айыппұл ұпайын алған адам тұрады, оның жанында – одан сәл көбірек айыппұл ұпайын алған адам және т.с.с. Барлық алынған айыппұл ұпайларын қатысушы өз қорытынды тізіміне («Айыппұл» бағанасы) жазып қояды. 

Н ұ с қ а. Айыппұл ұпайларын тарату кезінде қатысушылар айыппұл тізімінде өз шешімдерін жазбаша түрде негіздеулері тиіс. Бұндай жағдайда жаттығу уақыты 20-25 минутқа дейін арттырылады.

Сені ешкім білмейтіндігіне қапаланба, ал сені білетіндей болуға ұмтыл.

Конфуций

3. Перспектива

Біз өз жұмысымызды аяқтап қалдық! Біздің бойымызда қандай да бір өзгерістер болды, әркім өз бойынан да, айналасындағы адамдардан да белгілі бір жаңа қырларын таныды. Біз біраз нәрсемен жұмыс істеп үлгердік, бірақ өзін-өзі дамыту мен өзін-өзі жетілдіру үдерісі мұнымен аяқталмайды. Алда үлкен және маңызды жұмыс күтіп тұр. Сондықтан сабақтың негізгі бөлігі стратегиялық жоспарлауға бөлінеді. 

Сіздер өз алдарыңызға қоятын мақсаттар нақты және таяу болашақта қол жеткізуге болатындай болулары тиіс. Сұрақтарға жауап бере отырып, өз өмірлік тәжірибелеріңізге және топта алған тәжірибелеріңізге сүйеніңіздер.

1. Өз болашақтарыңызды қалай елестетесіздер?

2. Өмірлеріңіздің негізгі мақсаты?

3. Перспективалық мақсаттар:

	А. Бірінші жылға
	Б. Алдағы бес жылға




4. Қойылған мақсатқа қалай қол жеткізуге болады?

Мақсатқа қол жеткізуде сізге не кедергі бола алады?

Бұндай жағдайда қандай шара қолдану қажет?

         5. Болашақ туралы сіздің ой-түсініктеріңіз:

5.1. Мансап

5.2. Қаржылық жағдай

5.3. Рухани өмір

5.4. Отбасы

5.5. Денсаулық

Ж ү р г і з у ш і г е  н ұ с қ а у л а р. Бұл жұмысқа шамамен 1 сағат 30 минут беріледі. Содан соң қатысушылар үлкен шеңберге отырады да, әрқайсысы өзінің не жазғанын оқып береді. 

Н ұ с қ а. Қатысушылар 7-8 адамнан тұратын шағын топтарға бірігеді, әрқайсысының сөйлеген сөздерін тілектестік ниетте бағалай, нақтылай, оның жоспарларын толықтыра отырып, ұжымдық сарапшы тәртібінде жұмыс істейді.

Музыканы қосқан, байсалды және жинақы ахуал жасаған, өз болашағын болжалдауды жете ұғынуға бет бұрған мақсатқа сай болады. Ұсынылған сұрақтармен индивидуалды жұмыс істеу кезінде бұған мұқтаж немесе өзі бұл туралы өтініш білдірген адамдарға қолдау көрсетсеңіз болады. 

4. Менің кәсіпшілдігім
Сіздер кәсіпкердің тәуелсіз адам екендігін, бірақ оның айналасындағы адамдардың өзі туралы пікірлерін елемей қоя алмайтындығын білесіздер. Бұл пікірді іс үшін білу қажет. Тағы да «Мен кәсіпшіл адаммын ба?» тақырыбына топ мүшелерінің шағын әлеуметтанушылық сұрақ-жауабын жүргізіп көрелік. (Сұрақ-жауап парағының үлгісі мен сұрақ-жауап процедурасы «Бірінші сабақ» бөлімінде келтірілген.)

Ұпайлармен қойылатын бағамен бірге сұрақ қойылған адамның қолын  да алуды ұмытпаңыздар. Егер қолы болмаса, бұл ұпай есептелмейді. Бүкіл сұрақ-жауапқа 5-7 минут беріледі. Содан соң қатысушылар алған ұпайларын жинақтап есептеп, қорытынды шығарады («+» немесе «–» белгісін есепке ала отырып). 

Ж ү р г і з у ш і г е  н ұ с қ а у л а р. Осыдан кейін сіз қатысушылардан азаю шамасына қарай, яғни, ең көп ұпай санын алған адамнан бастап рангіленулерін өтінесіз. Рангтегі соңғы және соңғының алдындағы топ мүшелеріне айыппұл салынады да, қалғандары алынған нәтижені өз есеп жүргізу тізімдеріне енгізеді. Енді нәтижелерді бірінші сабақтағы әлеуметтанушылық сұрақ-жауаппен салыстырыңыздар. Сіздердің рангілеріңіз жоғарылады ма? Сіздер көбірек ұпай жинадыңыздар ма, яғни, топ сіздерді кәсіпшіл адам деп санайды ма, немесе сіздердің нәтижелеріңіз нашарлады ма? Қалай ойлайсыздар, неліктен? Бірақ сіздердің әлі мүмкіндіктеріңіз бар! Бүкіл өмір алда! Табыс тілеймін, кәсіпкерлер!

Рангілеу барысында бірнеше адамның ұпайлар саны бірдей болып шығатын жағдайлар кездесуі мүмкін. Олар бірінің артына бірі немесе, одан артығы, ортақ сапқа тұра алады. 

5. Қорытынды шығару

Есеп жүргізу тізімі бойынша жалпы ұпайлар саны есептеп шығарылады, қорытынды рангілеу болады. Содан соң, лидерден бастап, әрбір қатысушы: «Мен неге бұл орындамын?» - деген бір сұраққа жауап береді. Жүргізуші «Менің қателіктерімнің күнделігі» туралы еске салады.

Қорытындысында жүргізуші Ван Гогтың: «Біз істің бізден үлкенірек және біздің өмірімізден гөрі ұзағырақ екендігін алдын ала нық сезінеміз», - деген сөздерін еске салады.

ҚОСЫМША

Шешімдер қабылдау өнері

Әр адамның өз проблемалары болады. Олардың шешілуі ол үшін мемлекет басшысының проблемаларынан кем емес дәрежеде маңызды, әсіресе әңгіме іскерлік қатынастар туралы болғанда. Бұл проблемалардың өрісінің кең екендігі соншалық, олардың арасында ортақ бірдеңені табу мүмкін емес сияқты көрінеді. Сонда да болса, барлық проблемалардың табиғаты бірдей екендігі анықталған, және сондықтан да шешімдер қабылдау өнеріне үйренуге болады, тек шешімдер қабылдаудың он негізгі қағидатын түсініп, есте сақтаса болды. 

1. Ұсақ-түйектерге мән берер алдында жалпы проблеманың өзін жақсырақ ұғынуға тырыс. 

Қиын кітапты оқып бастағанда, бірден мәтіннің мән-маңызын ұғынуға тырыспа. Алдымен мазмұнын, алғысөзін және кіріспені қарап шық, жекелеген тараулар мен бөлімдердің атауларын қара. Осының бәрі кітапты түсінуді айтарлықтай жеңілдетеді.

2. Барлық мүмкін болатын нұсқаларды қарастырып шыққанша, шешім қабылдама. 

Шешімді тиянақты ойластырудан бас тарту тек төтенше жағдайларда ғана: өрт немесе су басу кезінде мүмкін болады. Барлық қалған жағдайларда оны асығыс қабылдау соңынан өкінуге немесе асығыстықтың жағымсыз салдарын жою үшін қосымша күш-жігер жұмсауға мәжбүрлейді. «Таңертең кештен дана» мәтелін елеусіз қалдырма.
3. Күмәндан.

Тіпті ең жалпыға танылған ақиқаттардың өзі сенің күмәныңды тудыруы тиіс, және сен оларды қайтарып тастаудан қорықпауың керек. Өзінің атақты әріптестерінің айтқандарының бәрінен күмәндануға батылы жеткен Эдисонның мысалын әрқашан есте ұста. Нәтижесі белгілі.

4. Тіпті табысқа жету мүмкіндіктері тым аз болып көрінсе де, алдыңда тұрған проблеманы әр алуан тұрғыдан қарастыр. 

Кейде алға ұмтылғаннан гөрі, артқа, яғни, қойылатын мақсаттан шешім қабылдау қажеттілігін тудырған проблемаға қарай жылжыған дұрыс болады. 

5. Шешіліп отырған проблеманың мән-маңызын жақсырақ түсінуіңе көмектесетін үлгіні немесе ұқсас проблеманы іздестір. 

Бұл ауызша немесе графикалық үлгі, математикалық формула немесе азайтылған репродукция болуы мүмкін. 

6. Барынша көбірек сұрақ қой.

Кейде жолшыбай айтылған немесе естіген бір сөздің өзі дұрыс шешімді табуға көмектеседі. Дұрыс сұрақ жауаптың мазмұнын түбегейлі өзгерте алады.

7. Ойыңа келген бірінші шешімге қанағаттанба. 

Шешімнің әлсіз жерлерін өзің тап. Проблеманың басқа шешімін тап және біріншісімен салыстыр. Танымның негізгі қағидаты алынған нәтижені әр түрлі сынақтамалардың көмегімен жан-жақты тексеру болып табылатындығын есте сақта. 

8. Түпкілікті шешім қабылдар алдында біреумен өз проблемаларың туралы сөйлес.

Мұндай әңгімелесу саған босаңсуға, проблеманы ретке келтіруге және онда жаңа аспектілерді көруге көмектеседі. Өзгелердің не айтатындығын тыңдап көрген абзал. Мүмкін, олар сенің назарыңнан тыс қалған әлденені байқап қалар. 

9. Өз сезімдеріңді елеусіз қалдырма. 

Әрине, проблемаларды талдау мен шешімдер қабылдаудағы қисынды ойлаудың жетекші ролі күмән туғызбайды. Бірақ сезімдердің, жан құбылыстарының және интуицияның да мәнін тым азайтуға болмайды. Әдетте, олар бізді алдамайды. 

10. Әрбір адамның өмірге және күнделікті туындайтын проблемаларға өзінің, ерекше көзқарасы болатындығын есте сақта.

(М.Рубинштейн бойынша.

Шешімдер қабылдаудың он негізгі қағидаты. ЭКО.)

